
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᓪᓗᑐᐃᓐᓇᖅ, ᒫᑦᓯ 14, 2014 
 

 

ᖁᑉᐱᕐᓂᓖᑦ 338ᒥᒃ 373ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 14, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᐅᓪᓛᒃᑯᑦ 

ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, ᓯᕗᓕᖅᑏ ᐊᒻᒪᓗ 

ᓄᓇᕗᒻᒥᐅᑕᐃᑦ ᑕᒪᕐᒥᒃ. ᐊᒥᑦᑐᕐᒥᐅᑕᐃᑦ 

ᖁᕕᐊᓱᖃᑎᒋᑦᑎᐊᖅᑕᒃᑲ ᐅᓪᓗᒥ ᑕᐃᓐᓇ ᓯᑏᕙ 

ᐊᓕᐊᓇᖅ ᓇᓂᔭᐅᑦᑎᐊᓚᐅᕐᒪᑦ ᖃᓄᐃᓐᖏᖦᖢᓂ. 

ᑕᐃᒃᑯᐊ ᕿᓂᖅᑎᐅᓚᐅᖅᑐᑦ ᓴᓂᕈᔭᖕᒥ 

ᐃᒡᓗᓕᖕᒥᓗ ᐊᒻᒪᓗ ᐊᓯᖏᓐᓂᑦ ᖃᖓᑕᓲᒃᑯᑦ 

ᕿᓂᓚᐅᖅᑐᑦ ᖁᔭᓐᓇᒦᑦᑎᐊᖅᑕᕗᑦ. 

ᐅᓪᓗᖃᑦᑎᐊᕐᓂᐊᖅᐳᒍᑦ ᐅᓪᓗᒥ. 

 

(ᑐᓵᔨᑎᒍᑦ) ᑲᔪᓯᓗᑕ ᑲᑎᒪᔾᔪᑎᒃᓴᓄᑦ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 028 - 4(1): 

ᓴᓇᑐᓕᖅᓴᕐᕖᑦ ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐃᑉᐸᒃᓴᖅ ᐅᖃᓚᐅᖅᑎᓪᓗᖓᐃᓛᖅ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᑎᓪᓗᒍ. 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᓪᓗᒋᑦ ᑖᒃᑯᐊ 

ᐱᐊᓂᑦᑎᐊᖅᓯᒪᓕᕐᒥᖕᒪᑕ ᑖᒃᑯᐊ 

ᓴᓇᑐᒋᐅᖅᓴᕐᕕᖕᒥ. ᑖᓐᓇ ᒪᑯᓄᖓ ᓴᓇᓂᕐᒧᑦ 

ᑐᕌᖓᔪᒧᑦ ᐃᓕᓐᓂᐊᕐᕕᑦ ᑕᐃᑲᓂ ᑲᖏᖅᖠᓂᕐᒥ.  

 

(ᑐᓵᔨᑎᒍᑦ) ᐅᖃᖅᑏ, 2013-ᖑᑎᓪᓗᒍ 

ᓴᓇᑐᓕᖅᓴᕐᓂᖅ ᓯᕗᒧᐊᑦᑎᐊᖅᑐᓂᒃ ᐃᒪᓐᓇ 

ᓈᓴᐅᑎᑖᖅᑎᑦᑎᒍᓐᓇᓚᐅᕐᒪᑕ ᑖᒃᑯᓄᖓ 

ᐃᓕᓐᓂᐊᖅᑎᑕᒥᓄᑦ. ᑕᒪᑐᒪ ᖄᖓᒍᑦ 

ᒪᓕᒋᐊᖃᖅᑐᒍᑦ ᑕᒪᓐᓇ 

ᓈᓴᐅᑎᑖᖅᑎᑦᑎᖃᑦᑕᕐᓂᖅ ᑖᓐᓇ ᐃᓕᓐᓂᐊᖅᑐᓄᑦ. 

ᑖᓐᓇ ᐃᓕᓐᓂᐊᕐᕕᐅᑉ ᐱᖓᔪᐊᑦ 

ᐅᖅᓱᐊᓗᓕᕆᓂᕐᒧᑦ ᑭᐊᒃᓴᐅᑎᓕᕆᓂᕐᒧᓪᓗ 

ᓴᖅᑭᑎᑕᐅᓚᐅᕐᒥᔪᖅ. ᑕᒪᑐᒪ ᖄᖓᒍᑦ ᑕᒪᒃᑯᐊ 

ᐃᓕᓐᓂᐊᖅᑐᑦ ᐃᖅᑲᓇᐃᔮᒃᓴᒥᓂᒃ ᑖᒃᑯᐊ 

ᐅᖅᓱᐊᓗᓕᕆᔨᒃᓴᐃᑦ ᑭᐊᒃᓴᐅᑎᓕᕆᔨᒃᓴᐃᑦ 

ᑐᒡᓕᕆᓕᖅᑕᖓ. ᑖᓐᓇ ᐃᓕᓐᓂᐊᕈᑕᐅᓪᓗᓂ 

ᑕᕝᕙᓂ ᓴᓇᒋᐅᖅᓴᕐᕕᒥ ᑕᒪᒃᑯᐊ ᐱᒍᓐᓇᖁᓪᓗᒋᑦ 

ᐱᓯᒪᒋᐊᖃᖅᑕᖏᑦ, ᐃᓕᓐᓂᐊᖅᓯᒪᒋᐊᖃᖅᑕᖏᑦ, 

ᐃᓕᓴᕆᔭᐅᔾᔪᑎᑖᖅᓯᒪᒋᐊᖃᖅᑕᖏᓪᓗ ᑕᒪᒃᑯᓄᖓ 

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ 

ᐃᖅᑲᓇᐃᔭᕈᑎᒋᒍᓐᓇᕐᓂᐊᖅᑕᖏᑦ.  

 

ᐅᖃᖅᑏ, ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᓴᖅᑭᑎᑦᑎᓚᐅᕐᒥᖕᒪᑕ ᑖᒃᑯᓄᖓ 

ᐃᓕᓐᓂᐊᕈᑎᒃᓴᓂᒃ ᐃᒡᓗᐃᑦ 

ᐋᖅᑭᐅᒪᑎᑕᐅᒐᔭᕐᓂᖏᓐᓄᑦ ᑖᓐᓇᑦᑕᐅᖅ 

ᐃᓕᓴᕆᔭᐅᔾᔪᑎᑖᖅᓯᒪᔪᖅ. 

 

(ᑐᓵᔨᑎᒍᑦ ᓄᖅᑲᖅᑐᖅ) ᑕᐃᒪ 2013-ᖑᑎᓪᓗᒍ 

ᐅᑭᐊᒃᓵᒃᑯᑦ ᑖᒃᑯᐊ ᐃᓕᓴᖅᐸᒃᑐᐃᑦ ᓴᓇᓂᕐᒧᑦ 

ᑕᐃᒪ 12-ᓂᒃ ᐃᓕᓐᓂᐊᖅᑎᑦᑎᓚᐅᕐᒪᑕ ᑖᒃᑯᓇᓂ 

ᑎᓴᒪᓂᒃ ᐊᔾᔨᒌᓐᖏᑦᑐᓂᒃ ᐃᓕᓴᕈᑎᓂᒃ. 

ᐅᖃᖅᑎᑦᑎᔩ, ᖁᕕᐊᓱᑦᑎᐊᕆᕗᖓ ᓱᓕᑦᑕᐅᖅ 

ᐅᖃᕈᓐᓇᕐᓂᓐᓂᑦ ᑖᒃᑯᐊ 12-ᖑᔪᐃᑦ 

ᐱᐊᓂᑦᑎᐊᓚᐅᕐᒪᑕ ᑖᔅᓱᒥᖓ ᐃᓕᓐᓂᐊᖅᑕᒥᓂᒃ, 

ᐊᒻᒪᓗ ᑖᒃᑯᐊᓕᒫᑦ 12-ᖑᔪᐃᑦ ᑖᒃᑯᓂᖓ 

ᑎᑎᖅᑲᒃᑯᑦ ᐃᓕᓐᓂᐊᕈᑎᒃᓴᖏᓐᓄᑦ 

ᑎᑎᕋᐅᓯᖏᓐᓂᑦ ᐱᐊᓂᑦᑎᐊᓚᐅᕐᒥᖕᒪᑕ. 

ᐅᖃᖅᑎᑦᑎᔩ, ᑖᓐᓇ ᑕᕝᕙ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᕈᑎᖃᓐᖑᐊᖅᑐᖅ 10-ᐳᓴᒥ ᑖᒃᑯᐊ 

ᐱᐊᓂᒐᓱᒃᐸᑦᑐᑦ ᑖᒃᑯᓇᓂ ᓴᓇᓂᕐᒧᑦ 

ᐃᓕᓐᓂᐊᕈᑎᖓᓄᑦ ᑖᔅᓱᒧᖓ ᐊᑕᔾᔪᑎᖃᖅᑐᐃᑦ. 

(ᑐᓵᔨᑎᒍᑦ) ᑖᒃᑯᐊ ᓈᓴᐅᑎᑖᕈᑕᐅᖃᑦᑕᕐᓂᖏᓐᓄᑦ 

ᓯᕗᒧᐊᒍᑏᑦ ᐃᓚᐅᒍᒪᕕᐅᓕᖅᑐᑦ ᑕᒪᒃᑯᓄᖓ 

ᐃᓕᓐᓂᐊᖅᑎᓄᑦ ᐊᒻᒪᓗ 

ᐃᓕᓐᓂᐊᖅᑎᑦᑎᒍᒪᑦᑎᐊᖅᑐᓄᑦ 

ᐃᓕᓐᓂᐊᖅᑎᑦᑎᔨᓄᑦ ᐃᖅᑲᓇᐃᔭᖅᑎᓄᓪᓗ.  

 

ᐅᖃᖅᑏ, ᐃᓚᓕᐅᑎᒋᔅᓯ ᑕᐃᒫᒃ ᐃᓕᓴᖅᓯᑎᓪᓗᑕ 

ᑖᒃᑯᓂᖓ ᐱᓕᕆᐊᕆᒐᓱᐊᖅᑕᖏᓐᓂᑦ 

ᐊᒃᓱᕈᕐᓂᖏᓐᓂᑦ ᐃᓕᓐᓂᐊᖅᑏᑦ, 

ᐃᖅᑲᓇᐃᔭᖅᑏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 029 - 4(1): 

ᑲᑎᒋᐊᕐᕕᒃ - ᐳᓚᕋᖅᑐᓕᕆᕕᒃ 

ᕿᑭᖅᑕᕐᔪᐊᒥ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ. ᐅᑉᓛᒃᑯᑦ, ᐅᑉᓛᑦᓯᐊᖅ 

ᓄᓇᕗᒻᒥᐅᖃᑎᒃᑲ. (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖁᕕᐊᓲᑎᖃᕈᒪᔪᖓ ᑖᓐᓇ 

ᕼᐋᒻᓚᖓᑦ ᕿᑭᖅᑕᕐᔪᐊᕐᒥᐅᑦ ᐋᖅᑭᒃᓯᓚᐅᕐᒪᑕ 

ᓴᖅᑮᓪᓗᑎᒃ ᑮᓇᐅᔭᓕᐅᕈᑎᑦ ᑐᕌᒐᖏᓐᓂᒃ. 

ᓴᖅᑭᑦᑎᓪᓗᑎᒃ ᑎᑎᕋᐅᔭᖅᖢᑎᒃ ᐃᒡᓗᓕᐅᖅᖢᑎᒡᓗ 

ᑲᑎᑦᑕᕐᕕᒃᓴᒥᒃ ᐳᓚᕋᖅᐸᑦᑐᓄᑦ. 

 

ᑖᓐᓇ ᑲᑎᑦᑕᕐᕕᐅᓂᐊᖅᑐᖅ ᓯᕗᓪᓕᐅᔾᔭᐅᓯᒪᖕᒪᑦ 

ᓄᓇᓕᖕᓄᑦ ᖃᑦᑎᑲᓪᓚᖕᓄᑦ ᐊᕐᕌᒍᓄᑦ. ᒫᓐᓇ 

ᑮᓇᐅᔭᖃᖅᑎᑕᐅᑎᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᓄᓇᕗᑦ ᑐᓐᖓᕕᒃᑯᓐᓂᒃ, 

ᑲᑭᕙᒃᑯᓐᓂᓪᓗ ᐊᒻᒪᓗ ᒐᕙᒪᑐᖃᒃᑯᓐᓂᒃ. ᑖᓐᓇ 

ᐱᓕᕆᐊᖑᔪᖅ ᑭᖑᓪᓕᐹᒥ ᓴᓇᔭᐅᓕᖅᑐᖅ. 

 

ᐅᖃᖅᑎ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᓯᒪᔪᑦ 

ᑖᒃᑯᐊ ᐳᓚᕋᖅᑐᖃᕈᓐᓇᑦᑎᐊᕐᓂᖓᓂᒃ ᑕᒫᓂ 

ᓄᓇᕗᒻᒥ ᑮᓇᐅᔭᓕᐅᕈᑕᐅᓗᓂ. ᑕᒪᒃᑯᐊ  

ᓇᓗᓇᐃᔭᖅᐸᓪᓕᐊᔭᕗᑦ ᐱᕙᓪᓕᐊᔭᐅᒐᔭᖅᑐᑦ 

ᑕᑯᒥᓇᖅᑐᑦ. 

 

ᑕᒪᓐᓇ ᐱᑕᖃᕆᐊᖃᒻᒪᕆᒃᑐᖅ ᐱᖁᑎᕐᔪᐊᖅ 

ᕿᑭᖅᑕᕐᔪᐊᕐᒥ ᐳᓛᕆᐊᖅᑐᓄᑦ ᐅᐸᒃᑕᐅᓂᐊᖅᑐᖅ, 

ᐃᓐᓇᕐᓄᓪᓗ ᑲᑎᕝᕕᐅᖃᑦᑕᕐᓗᓂ. ᑖᓐᓇ ᑲᑎᑦᑕᕐᕕᒃ 

ᐳᓛᕆᐊᖅᑐᓄᑦ ᐃᓕᓐᓂᐊᕐᕕᐅᔪᓐᓇᕐᓂᐊᖅᑐᓂ 

ᓄᓇᓕᐅᔫᑉ ᒥᒃᓵᓄᑦ ᐊᒻᒪᓗ ᐊᑕᖃᑎᒋᓕᕐᓗᒋᑦ 

ᒪᑯᐊ ᓇᖕᒥᓂᖃᖅᑐᓂᒃ ᐱᔨᑦᑎᕋᐅᑎᐅᔪᓄᓪᓗ 

ᓄᓇᓕᖕᒥ ᕿᑭᖅᑕᕐᔪᐊᕐᒥ ᖃᓂᒋᔭᖓᓄᓪᓗ 

ᐊᐅᔪᐃᑦᑐᒧᑦ ᒥᓐᖑᐃᓯᕐᕕᖕᒧᑦ. 

 

ᐅᖃᖅᑎ, ᑐᓐᖓᓱᒃᑎᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᓚᒋᓗᓂᖓ ᖁᔭᓐᓇᒦᖃᑎᒋᓗᒋᑦ 

ᕿᑭᖅᑕᕐᔪᐊᕐᒥᐅᓂᒃ ᑲᔪᓯᑦᑎᐊᓚᐅᕐᓂᖏᓐᓄᑦ 

ᐃᓱᒪᒋᓯᒪᔭᖓᓂᒃ ᓴᖅᑮᒍᓐᓇᖅᓯᓯᒪᓂᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖃᑎᖃᕈᓐᓃᕋᒪ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ, ᒪᓕᒐᓕᐅᖅᑎ 

ᓂᐊᖁᓐᖒᑦ ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 4(1): 

ᐊᑦᑕᕐᓂᑯᓕᕆᔾᔪᑏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒍ 

ᐊᑦᑕᖅᑕᐅᒋᐊᓕᖕᓂᒃ ᐊᐅᓚᑦᓯᔾᔪᓯᐅᕙᒃᑐᒥᒃ 

ᓄᓇᕗᒻᒥ. 

 

ᐅᖃᖅᑎ, ᐱᓕᕆᐊᖃᕆᐊᖃᕐᓂᖅ 

ᐊᑦᑕᖅᑕᐅᒋᐊᖃᖅᐸᑦᑐᓂᒃ ᓄᓇᕗᒻᒥ 

ᓴᖅᑭᑕᐅᒐᔪᓚᐅᕐᒪᑦ ᐅᕙᓐᓄᑦ ᓄᓇᖃᖅᑑᔪᓄᑦ 

ᐃᖃᓗᖕᓂ ᓂᕈᐊᕐᓂᐅᓵᓚᐅᖅᑐᒥ. 

 

ᑐᓴᓚᐅᕋᑦᑕ ᑕᒡᕙᓂ ᐱᓇᓱᐊᕈᓯᑦᑎᓐᓂ 

ᐊᒃᑐᐊᓂᖃᖅᑐᓂᒃ ᒪᓕᒃᑕᐅᒋᐊᖃᖅᐸᒃᑐᓂᒃ ᐃᒥᕐᒧᑦ 

ᓚᐃᓯᓐᓯᖃᖅᑎᑕᐅᓂᕐᒧᑦ, ᓇᓗᓇᖅᑑᔭᖏᒻᒪᑦ 

ᐅᓄᖅᑐᓂᒃ ᓵᓐᖓᔭᒃᓴᖃᕋᑦᑕ ᐊᐅᓚᑦᑎᓂᕐᒥᒃ, 

ᑲᒪᒋᔭᖃᕐᓂᕐᒥᒡᓗ, ᐊᒻᒪᓗ ᐊᑦᑕᖅᓯᕙᖕᓂᕐᒥᒃ 

ᐃᒋᑕᒃᓴᓂᒃ. 

ᓂᕈᐊᖅᑎᒋᓯᒪᔭᒃᑲ ᐅᕙᓐᓄᑦ ᐅᖃᖅᐸᓚᐅᖅᖢᑎᒃ 

ᑕᑯᔪᒪᓂᕐᒥᓂᒃ ᐃᑲᔪᖅᑐᕈᑎᒃᓴᓂᒃ 

ᐱᓇᓱᒃᑕᐅᔪᓐᓇᖅᑐᓂᒃ ᓲᕐᓗ ᐱᐅᓕᐊᖃᕈᓐᓇᕐᓂᕐᒥᒃ 

ᓴᓂᕐᓂᒃ ᐊᒻᒪ ᐱᓇᓱᔾᔪᑎᐅᔪᓐᓇᖅᑐᓂᒃ ᓲᕐᓗ 

ᐃᑯᐊᓪᓚᒡᕕᐅᔪᓐᓇᖅᑐᓂᒃ ᓴᓂᕐᓄᑦ. 

 

ᐅᖃᖅᑎ, 2010-ᒥ ᓄᓇᕗᑦ ᒐᕙᒪᒃᑯᖏᑦ 

ᐱᐊᓂᒃᓯᓯᓚᐅᕐᒥᖕᒪᑕ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 

ᐃᒥᒐᖃᐅᑎᓂᒃ. ᑭᓯᐊᓂ ᒐᕙᒪᒃᑯᑦ ᑭᖑᓂᐊᓂ 

ᐅᖃᓕᓚᐅᕆᓪᓗᑎᒃ ᐃᒪᓐᓇ, ᐅᖃᓕᒫᖅᖢᒍ, 

‘ᐊᑭᒋᔭᖏᑦ ᐃᓂᓪᓚᖓᐅᑎᑦᓴᑦ ᓴᓇᒋᐊᓕᖕᓄᑦ 

ᐊᑐᒃᑲᓐᓂᕈᓐᓇᖅᑐᓄᑦ ᖁᑦᓯᓗᐊᕐᒪᑦ. 

ᐊᑑᑎᖃᕐᓂᖏᓪᓗ ᐊᑐᒃᑲᓐᓂᕈᓐᓇᖅᑐᑦ 

ᐅᓄᓐᖏᓗᐊᖅᖢᑎᒃ,’ 

 

ᒫᓐᓇᓵᖑᓚᐅᖅᑐᖅ, ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑐᓕᕆᔨᒃᑯᑦ 

ᒪᓂᒪᑎᑦᓯᓵᓚᐅᖅᖢᑎᒃ ᑐᒃᓯᕋᐅᑎᒥᒃ ᑐᓴᒐᒃᓴᓂᒃ 

ᐃᒻᒪᖃ ᐸᕐᓇᐅᑎᐅᒍᓐᓇᕋᔭᖅᑐᓂᒃ ᑕᖏᓕᖕᓂᒃ 

ᐊᑦᑕᖅᑕᐅᕙᒃᑐᓄᑦ ᐊᐅᓚᑦᓯᔾᔪᑎᐅᓇᔭᖅᑐᒧᑦ. 

ᑖᒃᑯᐊ ᑎᑎᕋᖅᓯᒪᔪᑦ ᑕᑯᑎᑦᓯᓚᐅᖅᑐᑦ, 

ᐅᖃᓕᒫᖅᖢᒍ, ‘ᖃᓄᐃᓕᖓᒍᑎᒃᓴᓄᑦ ᐱᔭᕆᑐᔪᑦ 

ᐊᐅᓪᓚᕈᔾᔨᕙᖕᓂᐊᕐᓗᓂ ᐊᑐᓕᖅᑭᒃᑕᐅᔪᓐᓇᖅᑐᓂᒃ 

ᑭᑐᓂᒃ ᐊᒃᓱᕈᕐᓇᓗᐊᖅᐸᖕᒪᑦ 

ᐊᑐᓕᖅᑎᑦᓯᒃᑲᐃᒋᐊᒥᒃ ᐱᓕᕆᐊᒃᓴᓂᒃ ᓲᕐᓗ 

ᐃᒥᒐᖃᐅᑎᓂᒃ ᓇᒡᕚᕋᓱᖕᓂᕐᒧᑦ , ᖃᑦᑖᕐᔪᓛᓂᒃ, 

ᐸᐃᑉᐹᓂᒡᓗ, ᐊᒻᒪ ᓴᕕᕋᔭᖕᓂᒃ, ᐊᒻᒪᓗ 

ᐊᑦᑕᕐᓇᖅᑐᓂᒃ ᑲᒪᑦᑎᐊᕐᓂᕐᒧᑦ. ᓄᓇᓖᑦ ᐊᑐᓂ 

ᐱᓇᓲᑎᑦᓴᖃᕋᑎᒃ ᑮᓇᐅᔭᖃᓗᐊᕋᓂᓘᓐᓃᑦ 

ᒐᕙᒪᒃᑯᓐᓂᑦ ᑕᒪᒃᑯᐊ ᐱᓇᓱᒃᑕᐅᔪᓐᓇᖅᑐᑦ 

ᐊᑐᓕᖅᑎᑕᐅᓂᒃᓴᖏᓐᓄᑦ ᓄᓇᓕᐅᔪᓂ ᐊᑐᓂ. 

ᑕᐃᒪᐃᓐᓂᖓᓄᑦ, ᐊᐅᓪᓚᕈᔾᔨᕙᖕᓂᖅ ᑕᒪᒃᑯᓂᖓ 

ᑭᑐᓂᒃ ᓄᓇᓕᖕᓂᑦ ᐊᓯᐊᓄᑦ 

ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 

ᐱᔪᒥᓇᑐᐃᓐᓇᕆᐊᖃᖅᑐᖅ.’ ᐅᖃᓕᒫᖅᑕᒪ ᐃᓱᐊ. 

 

ᐅᖃᖅᑎ, ᓄᓇᕗᑦ ᑕᕆᐅᖁᑎᕗᑦ 

ᐊᓂᖅᓵᖅᑐᖅᑕᕗᓪᓗ ᓴᐳᑎᔭᐅᓯᒪᓪᓗᐊᕐᒪᑕ 

ᐅᕙᑦᑎᓐᓄᑦ, ᑕᐃᒪᐃᒻᒪᑦ ᐊᐱᖅᓲᑎᖃᕐᓂᐊᖅᐳᖓ 

ᒐᕙᒪᒃᑯᓐᓄᑦ ᑕᒪᓐᓇ ᐱᓪᓗᒍ ᐊᑲᐅᓈᓕᖅᐸᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᓗᒃ ᐃᖃᓗᖕᓂ, 

ᒥᔅᑐ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 4(1): 

ᒪᓕᒐᓕᐅᖅᑎᐅᓚᐅᖅᑐᖅ 

ᐅᖃᖅᑎᐅᓚᐅᖅᑐᕐᓗ ᒫᓂᑑᐸᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᐅᖃᐅᓯᖃᕈᒪ ᒪᓕᒐᓕᐅᖅᑎᐅᖃᑕᐅᓚᖅᑐᒥᒃ 

ᑭᒡᒐᖅᑐᐃᔪᖅ ᐃᓛᒃ ᐳᐊᐃᓐᑦ ᑕᒡᓚᔅ-ᒥᑦ 

ᑭᒡᒐᖅᑐᐃᓯᒪᔪᖅ 21-ᓄᑦ ᐊᕐᕌᒍᓄᑦ ᐃᓅᓪᓗᓂ 

ᓂᕈᐊᖅᑕᐅᓯᒪᔪᖅ ᑕᕙᓂ ᐊᕕᒃᑐᖅᓯᒪᓂᐅᔫᑉ ᐊᒻᒪᓗ 

ᑖᓐᓇ ᐅᖃᖅᑎᐅᓚᐅᖅᓱᓂ ᐃᑲᔪᖅᓱᖅᑕᐅᓪᓗᓂ 

ᒪᓕᒐᓕᐅᖅᑎᐅᖃᑎᖏᓐᓄᑦ.  ᑭᒡᒐᖅᑐᐃᓚᐅᖅᑐᖅ 

ᒪᓂᑑᕝᕙᒥ ᑖᓐᓇᓗ ᑎᒍᒥᐊᓚᐅᖅᑕᖓ ᐱᖓᓱᓄᑦ 

ᓂᕈᐊᖅᑕᐅᓯᒪᕕᖕᓄᑦ ᓄᖅᑲᕐᓂᓂ ᑎᑭᑦᑐᒍ. 

 

ᐅᖃᖅᑏ, ᑖᓐᓇ ᑐᑭᒧᐊᒃᑎᒋᒐᒃᑯ ᑕᐃᒫᒃ ᐅᓪᓗᒥ 

ᐃᓐᓇᕈᖅᐳᖓ ᑕᐃᒫᒃ. ᐃᒪᓐᓇ ᓴᒡᓗᑦᑕᐃᓕᒪᓂᕐᒧᑦ 

ᐱᕈᖅᓴᔭᐅᓪᓗᖓ. ᑖᑦᓱᒧᖓ ᑭᒡᒐᖅᑐᐃᒍᓐᓇᖅᓯᔪᖓ 

ᐃᖃᓗᖕᓂᒃ. ᐅᖃᖅᑏ, ᑕᒪᓐᓇ 

ᕿᒪᒃᑕᐅᖁᓇᖏᑦᑑᒐᓗᐊᖅ ᑕᒫᓂ 

ᐱᓕᕆᒐᓱᐊᕐᓂᐊᕋᒪ. 

 

ᐅᖃᖅᑏ, ᓈᒻᒪᒃᓯᒃᐸᑦ ᑖᓐᓇ ᐃᓕᓴᕆᒍᒪᓂᐊᕋᒃᑯ 

ᐃᓄᒃ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ ᒥᔅᑕ ᕋᒻᐴᑦ.   

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑎᓂᑦ ᓴᓂᑭᓗᐊᕐᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᒪᓕᒐᓕᐅᖅᑏᑦ ᐅᓪᓛᑯᑦ. ᐅᓪᓗᒥ ᓂᑯᕕᑦᑐᖓ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᓕᐅᑎᓪᓗᖓ ᓴᓂᑭᓗᐊᕐᒥᐅᓂᒃ 

ᐃᓕᑕᖅᓯᔪᒪᓪᓗᖓ ᒪᕐᕉᖕᓂᒃ ᐱᖑᐊᖅᑎᐅᔫᖕᓂᒃ 

ᑖᓐᓇ ᐅᐸᐅᑎᓂᐊᖅᑑᒃ 2014 ᕕᐊᐹᒃᔅ-ᒥ 

ᐱᓐᖑᐊᕐᕕᒡᔪᐊᖅᑐᖃᖅᑎᓪᓗᒍ.  

 

ᐅᖃᖅᑏ, ᑖᒃᑯᐊ ᒪᕐᕉᒃ ᐹᑦᒪᓐᑕ-ᖃᑦᑕᖅᑑᒃ. ᑖᒃᑯᐊ 

ᐃᓚᒋᔭᐅᓂᐊᖅᑑᒃ ᓄᓇᕘᒧᑦ. ᐅᖃᖅᑏ ᑖᒃᑯᐊ 

ᑕᒪᒃᑮᒃ ᐱᓐᖑᐊᖅᑎᐅᔫᒃ ᐊᔪᐃᓐᓇᖅᓯᒪᔪᐃᑦ 

ᐊᒃᓱᕈᖅᓱᑎᒃ ᐊᔪᕈᓐᓃᖅᓴᓪᓗᑎᒃ ᐃᒻᒪᓇ 

ᐊᑭᑦᑐᕋᖃᑕᐅᓂᐊᕐᓂᕐᒥᓂᒃ. 

 

ᐅᖃᖅᑏ, ᐃᓕᓴᕆᒍᒪᔮᒃᑲᒃ ᑖᒃᑯᐊ 

ᐊᒃᓱᕈᕐᓂᕆᓚᐅᖅᑕᖏᒃ ᐊᔭᐅᖅᑎᐅᔪᒥᒃ ᓯᑏᕙᓐ 

ᑲᐅᐊᓐ ᑖᒃᑯᓂᖓ ᐹᑦᒪᓐᑕ-ᒥᑦ 

ᐃᑲᔪᖅᑐᐃᖃᑦᑕᖅᑐᖅ. ᑖᒃᑯᐊᖑᑎᓐᓇᒋᑦ 

ᐅᕕᒃᑲᖁᑎᕗᑦ ᐃᓂᒋᔭᒥᓃᒐᔭᓐᖏᒻᒪᑕ. 

 

ᐅᖃᖅᑏ, ᑕᐃᒪ ᐅᖃᖅᓯᖃᕋᒪ ᐅᒃᐱᕈᓱᑦᓯᐊᕋᒪ 

ᑕᒪᒃᑯᐊ ᐱᓐᖑᐊᖅᑎᐅᔪᑦ ᓇᑭᓕᒫᖅ ᓄᓇᕘᒥᑦ 

ᐱᓗᐊᖅᑐᒥ ᒥᑭᓐᓂᖅᓴᐅᔪᓂ 

ᐱᕕᒃᓴᖃᑦᓯᐊᕆᐊᖃᕐᒥᖕᒪᑕ 

ᐱᓐᖑᐊᖃᑕᐅᒍᓐᓇᑦᓯᐊᕐᓗᑎᒃ ᖁᕕᐊᓱᑦᓯᐊᖅᑐᖓ. 

ᑖᒃᑯᐊ ᓴᓂᑭᓗᐊᕐᒥ ᐱᓐᖑᐊᖅᑎᖁᑎᕗᑦ 

ᐃᓚᐅᓂᐊᕐᒪᑕ ᐅᑭᐅᒥ 

ᐱᓐᖑᐊᕐᕕᒡᔪᐊᖅᑐᖃᖅᑎᓪᓗᒍ. 

 

ᐅᖃᖅᑏ, ᑖᒃᑯᐊ ᓯᕗᒧᐊᑦᓯᐊᖁᕙᒃᑲ ᓄᓇᕘᒥ 

ᐱᓐᖑᐊᖅᑎᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᐅᔪᖅ ᒥᔅᑕ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 4(1): 

ᖃᒪᓂᑦᑐᐊᕐᒥ ᐅᖃᓕᒫᒐᓕᐅᖅᑎ 

ᐃᓕᓴᕆᔭᐅᔪᒃᓴᓕᐊᖑᔪᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᓐᓇᑦᓗᐊᕕᒃ ᐅᖃᖅᑎᒃᓯᔩ. 

(ᑐᓵᔨᑎᒍᑦ) ᐱᒋᐊᓚᐅᖏᓐᓂᒐᓂ ᑖᑦᓱᒥᖓ 

ᐅᖃᐅᓯᒐᓂᒃ ᑕᐃᒪ ᐸᓂᒐ ᑏᓇ ᒥᑭᓐᖑᐊᖅ ᐊᒻᒪᓗ 

ᑭᓴᒐ ᕌᐳᑦ ᓰᑎᓐᓈᖅ ᐅᓪᓗᒥ 

ᓇᓪᓕᐅᑎᑦᓯᐊᖁᕚᒃᑲᒃ. 

 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐃᓕᓴᖅᓯᒍᒪᓪᓗᖓ 

ᓴᖅᑭᑎᑕᐅᓚᐅᖅᑐᒥᑦ ᓂᕈᐊᖅᑕᐅᓯᒪᕕᖕᒪ ᐃᓗᐊᓂ.  

ᐹᓚ ᐃᑰᑕ ᕋᒻᐴᑦ ᑖᓐᓇ ᐅᖃᓕᒫᒐᓕᐊᖓ 

ᐅᓂᒃᑳᖅᑕᐅᓂᖓ 2014-ᒥ ᐃᒻᒪᓐᓇ 

ᐃᓕᓴᕆᔭᐅᓚᐅᖅᑐᖅ ᐅᖃᓕᒫᒐᑦᓯᐊᖑᓂᖓᓂᒃ 

ᓱᕈᓯᕐᓄᑦ. ᑖᓐᓇ ᓯᑕᒪᒋᔭᐅᓕᖅᑕᖓ ᑖᕙᓂ 

ᒪᓐᑐᕆᐊᒥ. 

 

ᐅᖃᖅᑏ, ᑕᐃᓐᓇ ᐃᓚᖏᓚᐅᖅᑕᕋ 

ᑐᓴᖅᑎᑦᓯᓚᐅᕐᒪᑦ ᑖᒃᑯᐊ ᓴᖅᑭᑎᑕᐅᓂᖓᓂᒃ 

ᐅᖃᓕᒫᒐᐃᑦ ᑐᓴᖅᑲᑦᑕᐅᑎᑎᒍᑦ ᓄᓇᕘᒥ. ᑖᒃᑯᐊ 

ᐊᒥᓱᕈᖅᑎᑦᓯᔨᐅᔪᑦ ᐅᖃᓕᒪᒐᕐᓂᒃ 

ᓴᖅᑭᔮᖅᑎᑦᓯᖃᑦᑕᖅᑐᑦ ᓴᐳᔾᔨᓯᒪᓪᓗᑎᒡᓗ 

ᑕᒪᒃᑯᓂᖓ ᐅᓂᒃᑳᖏᓐᓂᒃ ᐅᑭᐅᖅᑕᖅᑐᕐᒥᐅᑦ. 

 

ᐅᖃᖅᑏ, ᖁᕕᐊᓱᒻᒪᕆᒃᑐᖓ. ᑖᒃᑯᐊ ᑲᓇᑕᒥ 

ᐅᖃᓕᒫᒐᖃᕐᓂᕐᒧᑦ ᑲᑐᔾᔨᖃᑎᒌᑦ ᐃᓕᓴᖅᓯᓯᒪᖕᒪᑕ 

ᑖᑦᓱᒥᖓ ᑎᑎᕋᖅᑎᒥᒃ ᖃᒪᓂᑦᑐᐊᕐᒥ. 

ᓇᓗᓐᖏᓚᖓ ᑕᓯᐅᔭᕐᔪᐊᕐᒥᐅᓪᓗ ᑖᑦᓱᒪ 

ᐊᑖᑕᒋᔭᖓ ᐅᐱᒍᓱᑦᓯᐊᖅᑐᖅ ᓂᕈᐊᒐᒃᓴᐅᑎᓪᓗᒍ 

ᑕᕝᕗᖓ ᐃᓕᑕᕆᔭᐅᔪᒃᓴᓄᑦ. 

 

ᑖᓐᓇ ᐅᖃᓕᒫᒐᖅ ᓱᕈᓯᕐᓄᑦ ᐃᓕᑕᕆᔭᐅᔪᖅ 

ᐅᖃᓕᒫᒐᑦᓯᐊᖑᓂᖅᐹᖑᖕᒪᑦ ᓴᖅᑭᑎᑕᐅᓚᐅᖅᑐᖅ 

2013 ᑎᑎᕋᖅᑎᐅᔪᒧᑦ ᑲᓇᑕᒥ. ᐃᒪᓐᓇ 

ᐅᖃᓕᒫᖅᑕᐅᒍᒪᖃᑦᑕᖅᑐᖅ 12-ᓂᒃ ᐅᖓᑖᓄᓪᓗ. 

ᑖᓐᓇ ᓂᕈᐊᖅᑕᐅᓚᐅᖅᑐᖅ 200-ᓂᒃ 

ᐅᖃᓕᒫᒐᒃᓴᓂᒃ ᐃᓕᑕᕆᔭᐅᔪᒃᓴᓂᒃ. ᑖᒃᑯᐊ 

ᓵᓚᐅᔪᖅ ᐃᐳᕈ 15-ᖑᓕᖅᑲᑦ 2014-ᒥ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑕᐅᓂᐊᖅᑐᑦ. ᐅᖃᖅᑏ ᓂᕆᐅᒍᒪᕗᖓ 

ᑖᓐᓇ ᕚᓚ ᐃᑰᑕᖅ ᕋᒻᐴᑦ ᑎᑎᕋᐃᓐᓇᖁᔭᕗᑦ 

ᓴᖅᑭᑦᑎᖃᑦᑕᕐᓗᓂᓗ ᑎᑎᕋᖃᑦᑕᖅᑕᒥᓂᒃ. ᑖᒃᑯᐊ 

ᐊᑐᖅᑕᐅᒍᓐᓇᕐᓂᐊᖅᑐᐃᑦ ᓱᕈᓯᕐᓄᑦ ᐃᓐᓇᕐᓄᓪᓗ 

ᐅᖃᓕᒫᖅᑕᐅᓗᑎᒃ ᐊᒻᒪᓗ 

ᑲᔪᖓᐃᖅᓴᖅᑎᑕᐅᓗᑎᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᑦ ᒥᑦᑎᒪᑕᓕᒻᒥᒃ 

(ᐃᓄᒃ) 

ᐃᓄᒃ: ᐅᓪᓛᒃᑯᑦ, ᐅᖃᖅᑎ, ᖁᔭᓐᓇᒦᒃ. 

ᒥᑦᑎᒪᑕᓕᖕᒥᐅᑦ ᐅᓪᓛᒃᑯᑦ, 

ᓄᓇᕗᒻᒥᐅᖑᖃᑎᕗᓪᓗ, ᑕᒪᔅᓯ ᑐᓐᖓᓱᒋᔅᓯ. 

ᐅᖃᖅᑎ, ᐅᕙᖓᑦᑕᐅᖅ ᐱᒃᑯᒍᓱᖃᑕᐅᔪᒪᒐᒪ 

ᒪᒃᑯᒃᑐᖁᑎᐊᓐᓄᑦᑎᓐᓂᒃ ᑕᐃᒃᑯᓄᖓ 

ᐱᓐᖑᐊᕕᒡᔪᐊᖅᑐᓂᑦ ᐃᓚᐅᓂᐊᖅᑐᓂᑦ ᐊᒻᒪᓗ 

ᖁᔭᓕᖃᑕᐅᕗᖓ ᒐᕙᒪᒋᔭᕗᑦᑕᐅᖅ ᑕᒪᒃᑯᓄᖓ 

ᒪᒃᑯᒃᑐᑦ ᐱᓐᖑᐊᖃᑕᐅᒋᐊᖅᑐᖃᑦᑕᖅᑎᓪᓗᒋᑦ 

ᐃᑲᔪᖃᑦᑕᕐᒪᑕ ᐃᓚᐅᔪᓐᓇᓕᖅᖢᑎᒡᓗ ᒐᕙᒪᒋᔭᕗᑦ 

ᖁᕕᐊᓇᖅ. ᐱᒃᑯᓇᖅᑐᑦ ᑕᐃᒃᑯᐊ ᒪᒃᑯᒃᑐᑦ 

ᐃᓚᐅᖃᑦᑕᖅᑐᑦ ᐊᔪᓐᖏᓐᓂᓕᒫᒥᖕᓂᒃ 

ᐱᒋᐊᖃᑦᑕᕐᒪᑕ. ᖃᐅᔨᒪᓪᓗᖓᓗ ᒫᓐᓇ 

ᐱᓐᖑᐊᕕᒡᔪᐊᖅᑐᖃᖅᑎᓪᓗᒍ 

ᐊᔪᓐᖏᑦᑎᐊᕐᓂᐊᕐᒥᔪᑦ ᓄᓇᕗᒥᐅᑦ 

ᑭᒡᒐᖅᑐᑦᑎᐊᕐᓂᐊᖅᑐᓪᓗ ᑕᐃᒃᑯᐊ 

ᒪᒃᑯᒃᑐᖁᑎᐊᓐᓄᒃᐳᑦ. 

 

ᒥᑦᑎᒪᑕᓕᖕᒥᐅᓂᑦᑕᐅᖅ ᐃᓚᐅᔪᖃᕐᒪᑦ ᑖᒃᑯᐊ 

ᐃᓚᐅᖕᒪᑕ ᑕᐃᔪᒪᓪᓗᒋᑦ ᐱᒃᑯᒋᔪᒪᓪᓗᒋᑦ 

ᓄᓇᕗᒻᒥᐅᓄᓪᓗᑦᑕᐅᖅ ᐱᒃᑯᒋᔭᐅᖃᑕᐅᖁᓪᓗᒋᑦ: 

 

ᖁᕕᖅ ᐃᓅᑎᖅ; 

ᐲᑕ ᐃᓅᑎᖅ, ᓄᑲᕇᒃ, 

ᕚᓕᐹᖅᑎᐅᖃᑕᐅᔫᒃ; 

ᐅᕉᓚᓐ ᐋᓚᓐ ᖃᒪᓂᖅ, ᐊᕿᔪᓂᑦ; 

ᑰᑎ ᐱᑦᑎᐅᓛᖅ; ᐊᒻᒪᓗ 

ᒦᓴ ᐱᐅᒑᑦᑐᐊᓗᒃ, ᐹᔅᑭᑦᐹᖅᑐᓂᑦ. 

ᐱᒃᑯᒋᕙᑦᑎᒋᑦ ᓄᓇᕗᒻᒥᐅᓂᑦ ᑕᒪᔅᓯᑦᑎᐊᖅ 

ᐱᓐᖑᐊᕆᐊᖅᑐᕐᓂᐊᖅᑐᓯᒍᑦ ᐱᒃᑯᒋᔭᐅᕗᓯ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᓄᑦ, ᒥᔅᑐ 

ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒃᑯᐊ ᑕᐃᒪ 

ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲᐃᓛᒃ ᐱᓐᖑᐊᖅᑏᑦ 

ᐃᑉᐸᒃᓴᖅ ᐊᖅᑯᓵᖅᓯᒪᑉᒪᑕ ᕕᐊᐹᓐᒃᔅ-ᒧᑦ 

ᐱᓐᖑᐊᕆᐊᖅᑐᓕᖅᑐᑦ. ᐅᐱᒋᑦᑎᐊᖅᐸᒃᑲ 

ᒪᒃᑯᒃᑐᑯᓘᓪᓗᑎᒃ ᐱᓐᖑᐊᖃᑕᐅᓂᐊᕐᒪᑕ. 

ᐊᔪᓐᖏᖁᔪᒥᓇᕋᓗᐊᖅᐳᖅ ᑕᐃᑲᓂ 

ᐱᓐᖑᐊᖅᑎᓪᓗᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕌᕐᔪᐊᒧᑦ, ᒥᔅᑕ ᖁᒃᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ (ᖁᒃᓱᖅ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᑉᓛᖅᑕᐅᖅ ᓇᖏᖅᓯᔾᔪᑎᖃᖅᐳᖓ 

ᐊᓄᐃᓪᓕᓕᑉᖁᑎᒋᔭᒻᓂᒃ ᑎᑭᕌᕐᔪᐊᕐᒥᒃ ᐊᒻᒪᓗ 

ᐊᕐᕕᐊᓂᒃ ᑕᐃᑯᖓ ᐱᓐᖑᐊᕕᒡᔪᐊᕐᓂᐊᖅᑐᓄᑦ 

ᐃᓚᐅᔪᖃᑉᓯᐊᕐᒪᑦ ᐅᖃᐅᓯᕆᓂᐊᕋᑉᑭᑦ. 

 

(ᑐᓵᔨᑎᒍᑦ) ᓇᖏᖅᓯᕗᖓ ᐅᓪᓗᒥ 

ᖃᐅᔨᑎᑕᐅᖁᓪᓗᒍ ᐱᒃᑯᒍᓱᖕᓂᕋ ᐃᑲᔪᖅᑐᐃᓂᕋᓗ 

ᐱᓐᖑᐊᕆᐊᖅᑐᖅᑐᑦ ᒥᐊᓂᖅᓯᔩᓪᓗ ᐃᓚᖏᓐᓂᑦ 

ᓂᕈᐊᖅᑕᐅᕕᓐᓃᖔᖅᑐᑦ ᐊᕐᕕᐊᑦ ᐅᐊᖕᓇᖓᓂᒃ-

ᑎᑭᕌᕐᔪᐊᒥᓪᓗ. 

ᐅᖃᖅᑎ, ᒪᓕᒐᓕᐅᖅᑎᓕᒫᓄᑦ 

ᐊᖏᖃᑎᒋᔭᐅᖅᑰᖅᑐᖓ ᐱᐅᒻᒪᕆᖕᒪᑦ ᑕᑯᓪᓗᒋᑦ 

ᒪᒃᑯᒃᑐᖁᑎᕗᑦ ᐱᓐᖑᐊᖃᑕᐅᖃᑦᑕᕐᓂᕆᔭᖏᓐᓂᑦ 

ᑎᒥᒥᒍᓪᓗ ᐱᐅᔪᓂᑦ ᐊᑐᖅᖢᑎᑦ. ᓇᓗᓇᓐᖏᑦᑐᖅ 

ᐊᓕᐊᓇᐃᕌᓗᖕᒥᒃ ᐱᓕᕆᓂᐊᖅᑐᑦ ᑭᒡᒐᖅᑐᖅᓯᓐᓈᑦ  

ᓄᓇᕗᒥᒃ ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑎᓪᓗᒋᑦ 

ᐊᓛᔅᑲᒥ ᐱᓇᓱᐊᕈᓯᐅᔪᒫᖅᑐᒥ. 

 

ᒪᓕᒐᓕᐅᖅᑎᐅᖃᑎᒃᑳ, ᐅᑯᐊ ᐱᓐᖑᐊᖅᑏᑦ 

ᐃᓕᓴᕆᔪᒪᒐᒃᑭᑦ ᒥᐊᓂᖅᓯᔩᓪᓗ: 

 

ᑎᑭᕌᕐᔪᐊᕐᒥᒃ: 

 

ᐃᓕᓴᐸᑦ ᕗᐃᓯ; 

ᒥᐅᕆ-ᐋᓐ ᕼᐋᕙᓈᕝ; 

ᐱᓐᔨ ᕼᐋᕙᓈᕝ; 

ᑯᕆᔅ ᔫᓐᔅ; 

ᒪᐃᒃ ᐅᑲᓕᖅ; ᐊᒻᒪᓗ; 

ᑮᓴᓐ ᔫᓐᔅ. 

 

(ᑐᓵᔨᒃᑰᕈᓐᓃᖅᑐᖅ) ᐊᕐᕕᐊᓂᒃ: 

(ᑐᓵᔨᒃᑯᑦ) ᒫᓄᐊ ᐊᖄᑦ; 

ᑕᐲᓴ ᑕᑉᑐᐃᓂ; 

ᒫᓄᐊ ᑯᑕᖅ; 

ᓯᑳᑦ ᐊᓚᕋᓚᒃ; 

ᑎᐅᕋᓐ ᓇᑎᓛᖅ; 

ᓯᐅᓪᐱ ᐊᖓᒃ; 

ᔨᓕᐊᓐ ᖃᕕᐅᖅ; 

ᔮᓂ ᖃᕕᐅᖅ; 

ᔮᓐ ᐆᓕ; 

ᐅᕋᐃᐊᓐ ᐅᑳᓄ; 

ᑳᓄ ᕙᔾ; ᐊᒻᒪᓗ ᑭᖑᓪᓕᖅᐹᖅ 

ᑖᓂᐅᓪ ᕕᔾᔨᐅᕉᑦ. 

 

(ᑐᓵᔨᑎᒍᑦ) ᑭᖑᓪᓕᖅᐹᒥᒃ ᐅᖃᕈᒪᓪᓗ, “ᐊᑏ 

ᓄᓇᕗᑦ ᐊᑏ!” (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ  

ᐅᐊᖕᓇᖓᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅᑐ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ 

ᓂᕈᐊᖅᑕᐅᓯᒪᕝᕕᒋᔭᕐᓂ ᐃᓕᓴᕆᔪᒪᔭᒃᑲ 

ᑲᖏᖅᖠᓂᐅᑉ ᐅᐊᖕᓇᓄ ᐃᒡᓗᓕᒑᕐᔪᖕᒥ. ᑕᐃᒃᑯᐊ 

ᒪᒃᑯᒃᑐᑦ ᕿᑎᒋᐊᖅᑐᕐᓂᐊᖅᑐᑦ ᑕᐃᑯᖓ ᕕᐊᐹᓐᒃᔅ 

ᐊᓛᔅᑲ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᑯᐊ 

ᐃᓕᓴᕆᔪᒪᓪᓗᒋᑦ ᐃᓚᐅᓂᐊᖅᑐᑦ, 

ᐃᓕᖅᑯᓯᓕᕆᓂᕐᒥ ᐃᓚᐅᓂᐊᖅᑐᑦ 

ᐊᑭᓕᖅᓱᖅᑕᐅᖏᖦᖢᑎᒡᓗ ᐃᓚᐅᓂᐊᖅᑐᑦ 

ᖃᖏᖅᖠᓂᕐᒥ ᐃᒡᓗᓕᒑᕐᔪᖕᒥᓪᓗ ᕕᐊᐹᓐᒃᔅ  

ᐊᓛᔅᑲᓕᐊᕐᓂᐊᖅᑐᑦ ᑭᒡᒐᖅᑐᕐᓗᒍ ᓄᓇᕗᑦ 2014-

ᒥ ᐃᓚᐅᓂᐊᖅᑎᓪᓗᒋᑦ. 

 

ᐱᓐᖑᐊᕕᒡᔪᐊᕐᓃᑦ ᑕᒪᒃᑯᐊ 

ᐊᖅᑯᑎᒋᔭᐅᑦᑎᐊᖃᑦᑕᖅᑐᐊᓗᐃᑦ ᒪᒃᑯᒃᑐᓄᑦ 

ᐃᓚᒌᓕᓲᖑᓪᓗᑎᒡᓗ ᓄᓇᖅᑲᑎᒌᖏᑦᑐᑦ 

ᐱᓐᖑᐊᖅᑎᓪᓗᒋᑦ ᑲᔪᓯᑦᑎᐊᖁᕙᒃᑲ 

ᑕᐃᑲᓃᓐᓂᖏᓐᓂ. ᐊᑏ ᓄᓇᕗᒻᒥᐅᑦ 

ᑲᔪᓯᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ. ᒥᔅᑕ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ ᐸᓐᓂᖅᑑᒥᒃ 

ᐊᒻᒪᓗ ᐃᖅᑲᓇᐃᔭᑯᑖᖅᓯᒪᔪᓂᑦ 

ᐃᓕᓴᕆᔭᐅᔾᔪᑕᐅᓚᐅᖅᑐᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᐱᒍᓱᓐᓂᕐᒥ ᐊᑕᐅᓯᐅᖏᑦᑐᒥ, ᐅᐱᒍᓱᓐᓂᕐᒥ 

ᓇᓗᓇᐃᖅᓯᓂᐊᕋᒪ ᐊᑕᐅᓯᐅᖏᑦᑐᒥ, ᐃᓛᒃ 

ᒪ’ᕈᐃᖑᓂᐊᖅᑐᑦ. ᑕᐃᒃᑯᐊᑦᑕᐅᖅ ᖁᕕᐊᒋᔪᒪᕙᒃᑲ 

ᐱᓐᖑᐊᕆᐊᖅᑐᓂᐊᖅᑐᓕᒫᑦ ᐊᓛᔅᑲᒧᑦ 

ᐱᓕᕆᔭᖅᑐᓂᐊᖅᑐᓪᓗ ᐊᒻᒪ ᑲᒪᓂᐊᖅᑐᑦ 

ᐱᓐᖑᐊᖅᑏᑦ ᖁᕕᐊᒋᑦᑎᐊᕆᕙᒃᑲ ᐊᒻᒪᓗ ᑕᐃᒃᑯᐊ  

ᐊᖏᔪᖅᑳᕆᔭᐅᔪᑦ ᐱᓐᖑᐊᕆᐊᖅᑐᓂᐊᖅᑐᓄᑦ, 

ᐃᓛᒃ ᐱᓐᖑᐊᖅᑎᓄᑦ ᖁᕕᐊᒋᑦᑎᐊᕆᕙᒃᑲ 

ᐃᓘᓐᓇᑎᒃ. 

 

ᓇᓗᓇᐃᖅᓯᔪᒪᒻᒥᒐᒪᑦᑕᐅᖅ ᐸᓐᓂᖅᑑᕐᒥᐅᓂ 

ᐃᓚᒋᔭᐅᓂᐊᖅᑐᑦ ᑖᒃᑯᓄᖓ: 

 

ᐹᑦᒥᑎᓐᒧ: 

 

ᓕᓐᓯ ᖃᖅᑲᓯᖅ. 

 

ᕼᐊᑭᖅᑐᓄᑦ ᐊᖑᑎᓐᓄᓪᓗ ᐊᕐᓇᓄᑦ: 

 

ᑰᕆ ᐊᓕᕙᖅᑕᖅ; 

ᕉᓯ ᐃᑦᑐᐊᖓᑦ; 

ᑯᕆᔅᑕ ᖁᓪᓗᐊᓕᒃ; ᐊᒻᒪᓗ 

ᔭᐃ ᓇᑲᓱᒃ. 

 

ᕚᓕᐹᖅᑐᓄᑦ: 

 

ᒥᐅᕆ ᑭᐊᓕ ᐊᑕᒍᔪᒃ; 

ᔪᐊᓇᓯ ᑎᐊᓚ; 

ᓰᒪ ᐃᓱᓪᓗᑕᖅ; 

ᔫᐃ ᓇᐅᔪᖅ; 

ᑖᒃᑯᐊᓗ ᐃᓚᓕᐅᑎᔪᒪᒋᓪᓗᒋᑦ; 

ᕇᑕ ᑭᓕᐅ ᒪᐃᒃ; ᐊᒻᒪᓗ 

ᐳᕆᐊᓐᑕᓐ ᐅᓛᔪᖅ. 

 

ᐊᒻᒪᑦᑕᐅᖅ ᐃᓚᓕᐅᑎᒃᑲᓐᓂᕈᒪᒋᓪᓗᒍ 

ᐃᓕᖅᑯᓯᓕᕆᓂᕐᒦᖃᑕᐅᓂᐊᖅᑐᖅ ᐃᕐᖑᑕᕋ 

ᑕᕝᕙᓃᑦᑐᓂ ᔮᔅᒥᓐ ᐅᓛᔪᖅ, ᑕᐃᓐᓇ ᑕᐅᕙᓂ 

ᐃᔅᓯᕚᖅᑐᑯᓗᒃ. 

 

ᑖᒃᑯᐊ ᖁᕕᐊᒋᑦᑎᐊᖅᑲᕗᑦ ᐱᒃᑯᒋᓪᓗᒋᓪᓗ 

ᐊᒻᒪᓗᑦᑕᐅᖅ ᑖᒃᑯᐊ ᐸᓐᓂᑑᕐᒥᐅᖑᖃᑎᒃᑲ 

ᐅᐱᒍᓱᖃᑎᒋᑦᑎᐊᕈᒪᕙᒃᑲ ᑖᒃᑯᓂᖓ. 

 

ᐊᒻᒪᑦᑕᐅᖅ ᐊᐃᑉᐸᖓ ᐅᐱᒍᓱᓐᓂᐅᑉ ᑕᐃᓐᓇ ᒦᑲ 

ᐊᓕᕙᖅᑕᖅ ᒐᕙᒪᒃᑯᓐᓄ ᐃᖅᑲᓇᐃᔭᖅᓯᒪᓕᖅᑐᖅ 

ᐊᕐᕌᒍᓄ 25-ᓄᑦ ᐅᐱᒋᑦᑎᐊᕆᕙᕗᑦ ᐊᒻᒪᓗ ᐅᐃᖓ 

ᕿᑐᓐᖓᖏᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧ, ᒥᔅ 

ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 4(1): 

ᑐᓐᖓᓴᐃᓂᖅ ᓂᕈᐊᖅᑎᓂᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ, 

ᐅᖃᖅᑎᑦᑎᔩ. ᓇᑦᑎᓕᖕᒥᐅᓪᓗ ᐅᓪᓛᑰᑦᑎᐊᖅᓱᒋᑦ, 

ᐅᓪᓛᒻᒪᕆᐅᖕᒪ ᓱᓕ ᑕᐅᕙᓂ. ᐅᓪᓗᒥᓗ 

ᑕᓪᓕᒻᒥᐅᑎᑦᑎᐊᕙᐅᖕᒪᑦ ᕼᐊᓇᔪᑦ 

ᖁᕕᐊᓱᖃᑦᑕᕐᒪᑕ ᑕᓪᓕᕐᒥᐅᒥ ᕼᐊᓇᔪᑦ 

ᐅᑉᓛᑰᖅᑎᐊᖅᑐᒋᑦ. 

 

ᓄᓇᖅᑲᑎᓐᓄᐊᒃᑲ ᐃᕼᐅᒪᒋᕙᒃᑲ ᑕᐃᓐᓇ 

ᐃᓪᓗᓐᓄᐊᕋ ᑲᓇᔪᕋᓛᖅ ᐋᓐᓂᐊᕉᑕᕆᒻᒪᑦ 

ᐃᓚᓐᓄᐊᖏᓪᓗ ᐃᓪᓗᒥᐅᑕᓪᓗᐊᖏᓪᓗ 

ᐃᕼᐅᒪᒋᕙᑉᐳᑦ ᑕᓗᕐᔪᐊᒦᑦᑐᑦ. ᐃᓚᒃᑲ ᐊᓈᓇᒐᓗ 

ᐊᖓᔪᒃᑲᓪᓗ ᐊᐃᒃᑲᓪᓗ ᓄᑲᒃᑲ, ᓄᑕᕋᓐᓄᐊᒃᑲᓪᓗ 

ᐃᕐᖑᑕᓐᓄᐊᒃᑲᓪᓗ ᐅᑉᓛᑰᑉᓯᐊᖅᓱᒋᑦ ᓇᓪᓕᒋᕙᑉᓯ, 

ᐱᓇᓱᐊᕈᓯᐅᑉ ᓄᓐᖑᐊᓂ ᓄᓐᖑᖃᑦᑎᐊᓂᐊᖅᑯᓯ 

ᖃᓄᕆᖏᑦᓯᐊᕐᓗᓯ. ᑖᒃᑯᐊ ᓇᓗᓇᐃᕈᒪᕙᓪᓛᕋᒃᑭᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄ ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ ᕿᑭᖅᑖᓘᑉ 

ᓂᒋᐊᓂᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ. 

ᓇᖏᖅᓯᔾᔪᑎᖃᕈᒪᖕᒥᒐᒪᑦᑕᐅᖅ team ᓄᓇᕗᒻᒥ 

ᐱᓐᖑᐊᕆᐊᖅᑐᕐᓂᐅᓂᐊᖅᑎᓪᓗᒋᑦ 

ᑕᕝᕙᐅᕗᑏᕈᒪᑦᑎᐊᖅᑐᒋᑦ ᖁᕕᐊᓇᓚᖓᔪᔅᓴᐅᒻᒪᑦ 

ᑕᐅᕙᓂ ᐅᑭᐅᑕᖅᑐᒥ ᐱᓐᖑᐊᕕᔾᔪᐊᖅᑎᓪᓗᒋᑦ 

ᐊᓛᔅᑲᒥ. 

 

ᐅᖃᖅᑎᑦᑎᔨ, ᐃᓚᒋᔭᐅᖃᑦᑕᖅᓯᒪᓪᓗᖓ ᑕᒪᒃᑯᓄᖓ 

ᐱᓐᖑᐊᕕᔾᔪᐊᖅᑐᓂᒃ 

ᐱᓐᖑᐊᖅᑎᐅᖃᑕᐅᖃᑦᑕᖅᓯᒪᓪᓗᖓ ᐊᒻᒪ 

ᐱᓕᕆᔨᐅᖃᑦᑕᖅᓯᒪᓪᓗᖓ Team Nunavut-ᑯᓐᓄᑦ 

ᖃᐅᔨᒪᑦᓯᐊᕋᒃᑯ. ᖁᕕᐊᓇᓪᓚᕆᓐᓂᐊᒻᒪᑦ ᐊᒻᒪᓗ 

ᖃᒨᓇ ᐃᓪᓗᒃᑯᑦ ᐃᑉᐱᓐᓇᓪᓚᕆᓐᓂᐊᒻᒪᑦ ᑖᕙᓂ 

ᐱᓐᖑᐊᕕᔾᔪᐊᖅᑐᓂ. 

 

ᑕᐃᒃᑯᐊ, ᐅᖃᖅᑎᑦᑎᔨ, ᐃᓚᓴᕆᔪᒪᔭᒃᑲ ᓄᓇᓕᓐᓂ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᒐᖅᑐᑦᑕᓐᓃᓐᖔᖅᓯᒪᔪᑦ ᐅᑯᐊᖑᓪᓗᑎᒃ: 

 

ᔪᐊᑕᓐ ᐊᒃᑲᕙᒃ-ᕕᓕᐅᕆᑎ; 

ᐊᓕᓴ ᐊᓗᓘ; 

ᓇᑖᓴ ᕇᑦ; 

ᕋᐅᔅ ᕋᐅᓱᓪ; 

ᓱᓴᓐ ᕋᐅᓱᓪ; 

ᓄᐊ ᒪᐃᑯᓪ; ᐊᒻᒪᓗ 

ᐊᐃᑯᓗᒻᒪ ᐸᓂᖓ, ᐸᐸᑦᓯ ᐊᓐᕋᐃᓐᒎ-ᑰᑦᑎᖅ. 

 

ᐊᒻᒪᑦᑕᐅᖅ ᑕᐃᒃᑯᐊ ᐃᓕᓴᕆᔪᒪᓪᓗᒋᑦ coach-

ᖑᖃᑦᑕᖅᑐᑦ, ᐋᓐᑐᕋᐃ ᓵᒻᓴᓐ ᐊᒻᒪᓗ chaperone-

ᖑᓪᓗᓂ ᕼᐊᑐ ᕕᓂ. ᑕᐃᒃᑯᐊ ᖁᔭᒋᕈᒪᑦᓯᐊᖅᑕᒃᑲ 

ᐃᑲᔪᕈᓐᓇᒻᒪᑕ ᑖᒃᑯᓇᓐᖓ ᓄᓇᕗᒻᒥᐅᑦ 

ᒪᒃᑯᖅᑐᖁᑎᖏᓐᓂᒃ. 

 

ᓄᖅᑲᕈᑎᒋᓗᒍ ᑖᒃᑯᐊ Team Nunavut-ᓕᒫᑦ 

ᐊᑕᖏᓪᓗᒋᑦ ᖁᕕᐊᓱᖁᓂᐊᖅᑕᒃᑲ ᑖᕙᓂ 

ᐱᓇᓱᐊᕈᓯᕆᓂᐊᖅᑕᑦᑎᓐᓂ ᐊᒻᒪᓗ 

ᐱᓐᖑᐊᖃᑎᒌᑦᓯᐊᖃᑦᑕᓐᓂᐊᓪᓗᑎᒃ ᐊᓯᖏᓐᓂᑦ 

ᓄᓇᓕᓐᓂᒃ. ᐊᒻᒪᓗ ᐅᓗᓐᖑᐊᓂᒃ 

ᐊᖏᕐᕋᐅᔾᔨᔪᒫᓐᓂᐊᖅᑯᑦ. Go, Team Nunavut. 

ᓇᑯᒻᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ ᐃᒡᓗᓕᒻᒥᒃ 

(ᖁᐊᓴ) 

ᐊᖓᔪᖅᑖᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᐊᒻᒪᓗ ᐅᓪᓛᒃᑯᑦ ᑖᒃᑯᐊ ᐃᒡᓗᓕᒻᒥᐅᑕᐃᑦ, 

ᖁᕕᐊᓱᖃᑎᒋᑦᑎᐊᒻᒥᔭᒃᑲᐃᓚᒃ ᑖᒃᑯᐊ 

ᓴᓂᕋᔭᒻᒥᐅᓪᓗ ᐃᒡᓗᓕᒻᒥᐅᓪᓗ ᑖᔅᓱᒥᖓ 

ᕿᓂᖅᑕᐅᔪᒥᒃ, ᓇᓂᔭᐅᔪᐊᐃᓐᓅᓚᐅᒻᒪᓐ. 

 

ᐅᖃᖅᑎᑦᑎᔨ, ᐅᓪᓗᒥ ᐃᓛᒃ, ᐅᓪᓛᖑᔪᖏᓛᖅ 

ᓇᖏᖅᓯᔪᖓ ᑖᒃᑯᐊᑦᑕᐅᖅ ᐃᓕᑕᕆᔪᒪᓪᓗᒋᑦ 

ᐱᓐᖑᐊᖅᑎᑦ, ᐱᓐᖑᐊᕆᐊᖅᑐᓐᓂᐊᖅᑐᑦ ᑕᐃᑯᖓ 

Fairbanks, ᐊᓚᒃᑲᑦ. ᑕᐃᒪ ᑕᒪᒃᑯᐊ 

ᐱᒃᑯᒋᑦᑎᐊᖅᐸᒃᑲᒃᑭᑦ ᒪᒃᑯᒃᑐᐃᑦ ᐊᒻᒪᓗ ᑖᒃᑯᐊ 

coaches-ᒋᕙᒃᑕᖏᑦ, ᓴᓇᖃᑦᑕᒻᒪᑕ, 

ᐱᓕᕆᖃᑦᑕᒻᒪᑕᐃᓛᒃ ᐊᔪᕈᓐᓃᖅᓴᖅᖢᑎᒃ 

ᐊᒃᓱᕈᔾᔪᐊᖅᖢᑎᒃ ᐅᑭᐅᓂᒃ ᐊᒥᓱᓂᒃ.  

ᑖᓐᓇ ᐅᓪᓗᒥᒧᑦ ᑎᑭᖦᖢᒍ ᓴᓇᔾᔪᑎᒋᓯᒪᔭᖓᖅ 

ᐊᔪᕈᓐᓃᖅᓴᖅᓯᒪᕈᑎᒋᓯᒪᔭᖓᖅ ᑕᐃᒪ 

ᑕᑯᔅᓴᐅᓂᐊᓕᒻᒪᑦ ᑕᐃᑲᓂ ᐊᓚᒃᑲᒥ. ᐊᒻᒪᓗ 

ᖃᐅᔨᒪᑦᑎᐊᖅᑐᖓ ᓄᓇᕗᑦᒥᐅᓂᒃ 

ᑭᒡᒐᖅᑐᑦᓯᐊᓐᓂᐊᖅᑐᑦ ᐱᒃᑯᒍᓱᑦᑎᐊᓐᓂᐊᒻᒪᑦᑕ ᑖᒃᑯᐊ 

ᓄᓇᕗᒻᒥᐅᑕᐃᑦ. 

 

ᐊᒥᓲᑎᓪᓗᒋᑦ ᑖᒃᑯᐊ ᐱᓐᖑᐊᕆᐊᖅᑐᖅᑐᑦ ᑕᒫᓐᖓᑦ 

ᓄᓇᕗᑦᒥ ᐅᑯᓂᖓᑦᑕᐅᖅ ᐃᓕᑕᖅᓯᔪᒪᕗᖓ ᑕᐃᑲᓂ 

ᓄᓇᑦᑎᓐᓂ, ᑕᐃᑲᓐᖔᖅᑐᑦ ᐊᒻᒪ ᓴᓂᕋᔭᒻᒥ. 

ᐊᒥᓱᒻᒪᕆᐅᒐᓗᐊᖅᑎᓪᓗᒋᑦ ᑕᒪᒃᑯᐊ 

ᐱᓐᖑᐊᕆᐊᖅᑐᖅᑐᑦ ᖁᕕᐊᓲᑎᒋᔭᒃᑲ. ᐅᑯᐊᓗᐊ 

ᐃᓕᑕᕆᔪᒪᔭᒃᑲᓕ: 

ᒫᓂᑲ ᖃᑦᑕᓕᒃ, ᑖᓐᓇ ᕼᐋᑭᖅᑐᓂ 

ᐃᓚᒋᔭᐅᓂᐊᖅᑐᖅ, 

ᑏᓴ ᑯᓄᒃ, ᐊᒻᒪ ᒫᑲᔅ ᐊᖑᑎᔾᔪᐊᖅ. ᑖᒃᑯᐊ 

ᐹᖃᑦᑕᐅᑎᑎᓪᓗᒋᑦ ᐃᓚᒋᔭᐅᓂᐊᒻᒥᔪᐃᑦ wrestling. 

ᐊᒻᒪᑦᑕᐅᖅ ᑖᓐᓇ ᐊᒥᑦᑑᑉ ᓂᕆᐊᕝᕕᖓᓂᓐᖔᖅᓯᒪᔪᖅ 

ᐃᑲᔪᖅᑎᓪᓚᕆᐅᓂᐊᒻᒥᔪᖅ ᑖᓐᓇ ᑲᓵᓐᑐᕋ ᐃᐊᓐ-ᓅᓯ. 

ᑖᓐᓇ ᐅᖃᖅᑎᑦᑎᔨᑦᑕ ᓂᕆᐊᕝᕕᖓᓃᑦᑐᖅ. 

 

ᑖᒃᑯᐊ ᑕᒪᒻᒥᒃ ᑖᒃᑯᐊ ᐱᒃᑯᒋᔾᔪᑎᒋᑦᑎᐊᕆᕙᒃᑲ 

ᑕᑉᐸᐅᓐᖓᐅᓂᐊᖅᑎᓪᓗᒋᑦ Fairbanks, ᐊᓚᒃᑲᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ, 

ᓈᐃᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᑦ. ᓈᐃᓴᐅᑎᓕᒃ 5, ᒪᓕᒐᓕᐅᕝᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᑦ ᐅᖃᐅᓯᖏᑎᒍᑦ ᓇᓗᓇᐃᖅᓯᖃᐅᒐᒪ 

ᖁᕕᐊᓱᒃᑐᖓ ᐊᒻᒪᓗ ᑐᓐᖓᓱᒃᑎᑦᑎᔪᒪᔪᖓ 

ᐊᑖᑕᒐ, ᔪᐊᔾ ᕼᐃᒃᔅ ᐊᖓᔪᒃᖠᖅ. ᑖᓐᓇ 

ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᖅ ᒫᓂᑑᐸᒥ ᐊᒻᒪᓗ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᓯᒪᓪᓗᓂ 

ᒫᓂᑐᕝᕙᒥᐅᑕᓂᒃ ᖃᓄᖅ ᐃᓅᓯᖃᒻᒪᖔᑦᑕ ᒫᓂ. 

ᒫᓂᑐᕝᕙ ᓄᓇᕗᒻᒥᐅᓪᓗ ᒐᕙᒪᒃᑯᖏᑦ 

ᐃᖅᑲᓇᐃᔭᑦᑎᐊᓐᓂᖅᓴᐅᓕᖅᑐᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ 

ᐊᖏᔪᑦᑎ, ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᕆᔭᐅᓂᖅ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᓕᑕᕆᔭᐅᕌᓂᒃᑲᓗᐊᖅᑎᓪᓗᒍ 

ᐃᓕᑕᕆᒃᑲᓐᓂᕈᒪᕙᕋ ᑖᓐᓇ ᐃᒡᓗᕆᒐᒃᑯ, ᔪᐊᔾ 

ᕼᐃᒃᔅ ᐊᖏᔪᑦᑎ. 

 

ᑖᓐᓇ ᖃᐅᔨᒪᖁᔨᑐᐃᓐᓇᖅᑐᖓ ᐊᓈᓇᒋᓚᐅᖅᑕᖓ 

ᐊᒻᒪᓗ ᐱᒃᑯᓇᓪᓚᕆᓚᐅᕐᒥᒻᒪᑦ. 

ᐊᓈᓇᒋᓚᐅᖅᑕᖓᓗ ᐊᒻᒪᓗ ᐊᑖᑕᒋᓚᐅᖅᑕᕋ 

ᑖᒃᑯᐊ ᓇᔭᒌᓚᐅᕐᒪᑎᒃ, ᐊᓂᒌᓚᐅᕐᒪᑎᒃ ᑖᓐᓇ 

ᑕᕝᕙ ᐱᒃᑯᒋᑦᑎᐊᖅᑕᕋ ᐊᒻᒪᓗ 

ᑐᓴᐅᒪᐃᓐᓇᖅᐸᓚᐅᖅᓯᒪᒻᒥᒐᒃᑯ ᑕᐅᓇᓂ ᒫᓂᑑᐸᒥ 

ᐅᖃᖅᑎᐅᔪᖅ ᐊᑯᓂᐅᓛᖑᓪᓗᓂᓗ. 

 

ᑕᕝᕘᓇ ᐱᒃᑯᒋᑦᑎᐊᖅᑕᕋ ᑖᔅᓱᒪ ᐊᑐᖅᑕᖓᓂᒃ 

ᒪᓕᑦᑎᐊᕋᑦᑕ. ᑖᓐᓇᓗ ᐃᕐᓂᐊ ᑕᒫᓂᒻᒫᖅᖢᓂᓗ 

ᐱᒃᑯᒍᓱᒍᑎᒋᑦᑎᐊᖅᐸᕋ, ᑖᓐᓇ 

ᐃᓕᑕᕆᔭᐅᖁᑦᑎᐊᕆᕙᕋᑦᑕᐅᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᕆᔭᐅᓂᖅ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᕙᖓᓗᑦᑕᐅᖅ ᐃᓕᑕᕆᔪᒪᔭᕋ ᔪᐊᔾ 

ᕼᐃᒃᔅ ᐊᖏᔪᑦᑎᖅ. ᐊᑯᓂ ᖃᐅᔨᒪᔭᕋ ᐊᒻᒪᓗ 

ᐊᕐᓇᖃᑎᒋᒻᒫᖅᑐᒍ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᕆᔭᐅᓂᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐄ, ᐃᓄᐃᑦ ᐃᓕᖅᑯᕼᐃᐊᑎᒍᑦ ᑕᐃᓐᓇ 

ᐃᓕᑕᕆᔭᐅᔪᖅ ᐅᖃᖅᑎᐅᒻᒪᑦ, ᐃᕝᕕᓪᓗ 

ᐅᖃᖅᑎᐅᓪᓗᑎᑦ ᑕᒫᓂ ᐋᔪᓐᓄᐊᓐᓂᑦ, 

ᑐᒃᓱᖅᑕᐅᖁᓪᓗᒍ ᐃᓕᓐᓄᑦ ᐃᓄᐃᑦ 

ᐃᓕᖅᑯᕼᐃᑦᑎᒍᑦ ᑕᑯᓚᐅᖃᑦᑕᕋᑦᑕ. ᐋᔪᓐᓄᐃᑦ 

ᐃᓕᑕᕆᔪᕙᕋ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᐃᓕᑕᕆᑦᓯᐊᖅᐸᕗᑦ, 

ᑐᓐᖓᓱᑦᑎᐊᕆᑦ, ᒥᔅᑕ ᕼᐃᒃᔅ ᐊᖏᔪᑦᑎ. 

(ᑐᓵᔨᑎᒍᑦ) ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. 

 

(ᑐᓵᔨᑎᒎᖏᑦᑐᖅ) ᐃᓕᑕᕆᔭᐅᔪᑦ ᑐᓐᖓᓱᑦᑎᐊᕐᓕᑦ 

ᐊᒻᒪᓗ ᐃᓕᓴᕆᑦᑎᐊᖅᐸᕗᑦ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 071 - 4(1): ᑕᕆᐅᑉ ᐊᑭᐊᓂ 

ᓄᓇᓕᕐᔪᐊᖑᖃᑎᒌᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒃᑲᓕ ᑖᒃᑯᐊ ᓄᓇᕗᑦ ᓯᕗᓕᖅᑎᖓᓄᑦ. 

 

ᖃᐅᔨᒪᔪᐃᓐᓇᐅᒐᑦᑕ EU-ᑯᑦ ᕿᓯᒐᔭᓐᓂᒃ 

ᓄᖅᑲᖓᑎᑦᑎᓯᒪᓂᖓᑦ ᐋᓐᓂᖅᓯᓯᒪᒻᒪᑦ ᓄᓇᕗᒻᒥ. 

ᐊᕐᕌᓂ ᑕᐃᒪ ᓄᕕᐱᕆ 25-ᖑᑎᓪᓗᒍ ᑖᓐᓇ 

ᓯᕗᓕᖅᑎ ᐅᖃᐅᓯᖃᓚᐅᖅᓯᒪᒻᒪᑦ 

ᖁᓅᒥᓯᒪᓂᕋᖅᑐᓂ ᓄᓇᕐᔪᐊᕐᒥ ᑲᑐᔾᔨᖃᑎᒌᔾᔪᐊᑦ  

ᑭᐅᓂᕆᓯᒪᔭᖓᓂᒃ ᒐᕙᒪᑐᖃᒃᑯᑦ 

ᐅᓐᓂᕐᓄᒃᓯᒪᓂᖏᓐᓂᒃ ᑖᔅᓱᒥᖓ.  

 

ᑖᓐᓇ ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ 

ᒪᓕᒐᓕᐅᕐᕕᖕᒧᑦ ᖃᓄᒃᑲᓐᓂᖅ 

ᐱᓕᕆᐊᖑᓂᐊᕐᒪᖔᖅ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐅᖃᖅᑎ, ᑕᒪᓐᓇ 

ᐅᕐᓂᓗᒃᓴᕐᓂᕆᓯᒪᔭᕗᓂᓛᒃ ᓲᓕ ᑲᔪᓯᑐᐃᓐᓇᖅᑐᖅ. 

ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ ᓄᓇᕐᔪᐊᕐᒥ 

ᑲᑐᔾᔨᖃᑎᒌᕐᔪᐊᖏᓐᓄᑦ ᐅᕐᓂᓗᒃᓴᕐᓂᕆᓯᒪᔭᖓᑦ 

ᓱᓕ ᑲᔪᓯᑐᐃᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᑭᓯᓯᒪᒐᒪ ᑕᐃᒪ ᑖᒃᑯᐊ EU-ᑯᑦ ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᒃᑯᑦ ᑭᒡᒐᑐᖅᑎᖓᑦ 

ᐃᖃᓗᖕᓃᕋᑖᓚᐅᕐᒪᑦ ᐳᓚᕋᖅᖢᓂ. ᓯᕗᓕᐅᖅᑎ 

ᐅᖃᕈᓐᓇᖅᐸ ᑭᑐᓂᒃ ᐅᖃᐅᓯᖃᓚᐅᕐᒪᖔᑦ 

ᑕᐃᑦᓱᒧᖓ ᐊᕐᓇᒧᑦ ᑲᑎᒪᑎᓪᓗᒋᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑐ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎᑦ, ᐊᑕᐅᓯᐅᖏᑦᑐᑦ 

ᓴᖅᑭᑕᐅᓚᐅᖅᑐᑦ ᑲᑎᖃᑎᖃᑲᐃᓐᓇᑎᓪᓗᖓ EU-

ᑯᓐᓄᑦ ᑭᒡᒐᑐᖅᑐᒥᒃ. ᐅᑭᐅᖅᑕᖅᑐᒥᐅᓄᑦ 

ᑲᑐᔾᔨᖃᑎᒌᒃᑯᖏᑎᒍᑦ ᐊᑕᐅᓯᐅᖏᑦᑑᒻᒪᑕ 

ᐱᓇᓱᒃᑕᐅᓯᒪᔪᑦ ᑲᔪᓯᑦᓴᐃᓐᓇᖅᑐᐃᑦ. 

ᑕᑯᓐᓇᓚᐅᖅᑐᒍᑦ ᐃᓱᒪᓕᕆᓂᕐᒥᒃ, 

ᖃᓄᐃᓕᖓᓂᓕᒫᖓᑕᓗ ᐅᑭᐅᖅᑕᖅᑐᒥᐅᓄᑦ 

ᑲᑐᔾᔨᖃᑎᒌᒃᑯᖏᓐᓂ, ᐊᒻᒪᓗ ᐊᓯᕈᓘᔭᖏᓐᓂᒃ. 

 

ᐊᑕᐅᓯᐅᖏᑦᑐᑦ ᐊᔾᔨᒌᓐᖏᑦᑐᐃᑦ 

ᐅᖃᐅᓯᐅᕈᓘᔭᓚᐅᖅᑐᑦ ᐱᖃᓯᐅᑦᑐᒋᑦ ᒪᕐᕉᒃ ᓲᕐᓗ  

ᐅᓐᓂᓪᓗᖅᓯᒪᓂᖏᑕ ᑲᓇᑕᐅᑉ ᒐᕙᒪᖏᑕ 

ᓄᖅᑲᖅᑎᑕᐅᓯᒪᓂᖏᓐᓂᒃ ᓂᐅᕐᕈᑕᐅᕙᓐᓂᖏᑦ 

ᐳᐃᔨᒥᓂᕐᓄᑦ ᕿᓯᕋᔭᐃᑦ. ᖃᐅᔨᒪᒐᕕ, ᐅᖃᖅᑎ, 

ᑕᒪᓐᓇ ᓄᖅᑲᑎᑦᓯᓂᐅᓯᒪᔪᖅ ᑭᒃᑯᑐᐃᓐᓇᐃᑦ 

ᐃᑉᐱᓐᓂᐊᕆᔭᖃᓗᐊᕐᓂᖏᓐᓄᑦ ᑕᕆᐅᑉ 

ᐊᑭᐊᓂᒥᐅᑕᐃᑦ ᒪᓕᓐᖏᖔᖅᖢᑎᒃ ᓱᓕᔪᓂᒃ. 

ᑕᐃᒪᐃᒻᒪ ᐊᒃᓱᕈᓐᓇᖅᑑᓯᒪᔪᖅ. ᐃᑲᔪᖅᑐᒐᑉᑕ 

ᑲᓇᑕᐅᑉ ᒐᕙᒪᒃᑯᑦ ᐅᓐᓂᓪᓗᖅᓴᒋᐊᖅᓯᒪᓂᖏᓐᓂᒃ 

ᓄᓇᕐᔪᐊᕐᒥ ᓂᐅᕐᕈᑎᒋᔭᐅᕙᑦᑐᓄᑦ 

ᑎᒥᖁᑎᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒪᖁᔭᓐᓇᒦᒃ ᐅᖃᖅᑎ, 

ᐊᒻᒪᓗ ᐱᒃᑯᒋᕙᕋ ᓯᕗᓕᖅᑎ ᐊᒃᓱᕈᖅᓯᒪᓂᖓᓄᓂᑦ 

ᓄᓇᕗᒻᒥ ᐃᓄᐃᑦ ᐱᓪᓗᒋᑦ ᓴᖑᑎᑦᓯᓇᓱᑦᑎᓪᓗᒋᑦ 

ᕿᓯᕋᔭᓐᓂᒃ ᓄᖅᑲᖅᑎᑦᓯᓯᒪᓂᐅᔪᒥᒃ. ᓄᓇᕗᑦ 

ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ ᐊᑭᕋᖅᑐᕋᑖᓚᐅᕐᒪᑕ 

ᐊᖏᖅᑕᐅᖁᔨᖏᒃᖢᑎᒃ EU-ᑯᓐᓂᒃ 

ᐃᓚᐅᕝᕕᖃᕈᒪᑎᓪᓗᒋᑦ ᑕᑯᕋᓈᖃᑕᐅᒍᓐᓇᖁᓪᓗᒋᑦ 

ᐅᑭᐅᖅᑕᖅᑐᒥᐅᓄᑦ ᑲᑐᔾᔨᖃᑎᒌᒃᑯᖏᓐᓂ. ᑕᒪᓐᓇ 

ᕿᓯᓐᓂ ᓄᖅᑲᖓᑎᑦᓯᓂᐅᓯᒪᔪᖅ 

ᐋᖅᑭᑦᑕᐅᓚᐅᖏᓐᓂᖓᓂ. ᓯᕗᓕᖅᑎ 

ᓇᓗᓇᐃᕆᔪᓐᓇᖅᐸ ᑕᒪᓐᓇ ᓱᓕ ᓄᓇᕗᑦ 

ᒐᕙᒪᒃᑯᑦ ᐊᔪᐃᓐᓈᕈᑎᒋᒻᒪᒡᔪᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑕᒪᑐᒧᖓ ᐃᓱᒪᓕᐅᕆᕈᑕᐅᕙᒻᒪᑦ 

ᐃᓚᐅᕝᕕᖃᕈᓘᔭᖅᑐᓄᑦ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᒃᑯᖏᓐᓂ, ᐊᒻᒪᓗ, ᒪᓕᒐᓕᐅᖅᑎᕐᔪᐊᖅ 

ᓕᐅᓇ ᐊᒡᓘᒃᑲᖅ ᐃᒃᓯᕙᐅᑕᕆᔭᐅᔪᖅ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᒃᑯᖏᓐᓄᑦ ᐅᖃᖃᑎᒌᑉᐸᒃᑐᑕ 

ᐃᓱᒪᒋᔭᑦᑎᓐᓂᒃ ᓴᖅᑭᑕᐅᕙᑦᑐᓂᒃ ᑭᑐᓂᒃ. ᑕᒪᑐᒧᖓ 

ᐃᑲᔪᖅᑐᐃᓯᒪᒻᒥᔪᖅ, ᑖᓐᓇᓗ ᐃᑲᔪᖅᑐᐃᓯᒪᓂᕗᑦ 

ᐃᓄᐃᑦ ᑲᓇᑕᒥ ᑕᕆᕇᒃᑯᓐᓄᑦ 

ᐃᑲᔪᖅᑐᖅᑕᐅᓯᒪᒻᒥᔪᖅ. ᐃᑲᔪᖅᑐᖅᓯᒪᒻᒥᔭᕗᑦ ᑖᒃᑯᐊ 

ᑐᓐᖓᕕᒃᑯᑦ ᐅᕙᒍᑦ ᑲᐱᔪᓐᓇᐅᑎᖏᓐᓂᒃ 

ᓴᖅᑭᔮᖅᑎᑦᓯᒐᓱᐊᖅᑎᓪᓗᒋᑦ 

ᐊᑐᖅᑕᐅᑎᑦᓯᒐᓱᐊᖅᑎᓪᓗᒋᑦ. 

 

ᓱᓕ ᑕᒪᓐᓇ ᑲᔪᓯᑐᐃᓐᓇᖅᑐᖅ ᐱᓕᕆᐊᕆᔭᐅᓂᖓ. 

ᐃᑲᔪᖅᑐᐃᒐᑦᑕ ᑖᒃᑯᐊ ᐅᓐᓂᓗᒃᓴᖅᓯᒪᔪᓂᒃ 

ᓴᖑᑎᑦᓯᓇᓱᑦᑎᓪᓗᒋᑦ ᑕᒪᒃᑯᓂᖓ ᐋᖅᑭᑦᑕᐅᓯᒪᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᑕᓯᓗᒃ ᐃᖃᓗᖕᓄᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 072 - 4(1): ᓄᓇᕗᒻᒥ ᒥᑭᓛᒥᒃ 

ᐃᑲᕐᕋᖅᓯᐅᑕᐅᑉ ᐊᑭᖓ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᓴᒃᑲ ᒪᓕᒐᓕᕆᓂᕐᒧᑦ ᒥᓂᔅᑐᒧᑦ 

ᑐᕌᖓᔪᖅ. ᑖᓐᓇ ᒥᓂᔅᑐ ᑭᐅᑦᑎᐊᕖᓐᖓᖅᐸᓚᐅᕐᒪᑦ 

ᒫᓐᓇᓐᓂᓴᐅᓂᖅᐹᓂᒃ ᐅᓂᒃᑳᓕᐊᖑᓯᒪᔪᓂᒃ 

ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ. ᐅᓪᓗᒥ ᐊᓯᐊᓂᖔᖅ 

ᐆᑦᑐᑲᓐᓂᕐᓂᐊᕋᒪ. 

 

ᑖᒃᑯᐊ ᐃᖅᑲᓇᐃᔭᖅᑎᑦ ᒪᓕᒐᖓ 

ᐱᔭᕆᐊᖃᖅᑎᑦᓯᖃᑦᑕᕐᒪᑦ ᒐᕙᒪ,ᒃᑯᓐᓂᒃ ᐊᕐᕌᒍᑕᒫᑦ 

ᕿᒥᕐᕈᐊᖃᑦᑕᕆᐊᖃᖅᖢᑎᒃ ᐊᑭᑭᓐᓂᖅᐹᖑᔪᓂᒃ 

ᑮᓇᐅᔾᔭᒃᓵᖑᒍᓐᓇᖅᑐᓂᒃ. ᑭᓯᐊᓂᓕ 2012-ᒥᓂᑦ 

ᒪᓕᒐᓕᐅᕐᕕᖕᒧᑦ ᓴᖅᑮᔪᖃᓚᐅᖅᓯᒪᖏᒻᒪᑦ 

ᑕᐃᒪᐃᑦᑐᓂᒃ. ᑖᓐᓇ ᒥᓂᔅᑐ ᓇᓗᓇᐃᕆᔪᓐᓇᖅᐸ 

ᖃᖓᒃᑯᑦ ᑕᐃᒪᐃᑦᑐᒥᒃ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᓐᓂ ᓴᖅᑮᓂᐊᕐᒪᖔᑦ ᑕᕝᕙᓂ ᐊᕐᕌᒍᒥ 

ᑲᑎᒪᓂᖃᖅᑎᓪᓗ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᑕᒪᔅᓱᒧᖓᓕ ᐊᐃᑦᑖ 

ᓱᓕ ᐊᑐᐃᓐᓇᐅᖏᒻᒪᑦ ᐅᓂᒃᑳᑦ ᒫᓐᓇᐅᔪᒥ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᓪᓚᓯᒪᕙᑦᑐᑦ ᑭᒃᑯᓕᒫᓄᑦ ᐊᑐᐃᓐᓇᐅᔪᓐᓇᖅᑐᑦ 

ᐱᓪᓗᒋᑦ, ᒥᖤᒡᑐ ᓇᓗᓇᐃᕆᐊᒃᑲᓐᓂᕈᓐᓇᖅᐸ 

ᐊᑦᑎᓛᒥᒃ ᑮᓇᐅᔾᔭᒃᓵᖑᕈᓐᓇᖅᑐᒥᒃ ᓄᓇᕗᒻᒥ 

ᖃᑦᑎᒦᓕᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᒪᓕᒐᓕᕆᓂᕐᒧᑦ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᕿᒥᕐᕈᒐᓱᒃᑲᓗᐊᕋᒃᑯ 

ᖃᕆᑕᐅᔭᖁᑎᒻᓃᑦᑐᑦ ᑭᓯᐊᓂ ᒫᓐᓇ 

ᓇᓂᔪᓐᓇᖏᓐᓇᒃᑯ. ᑭᓯᐊᓂ, 

ᐊᓯᔾᔨᖅᑕᐅᓯᒪᔪᑐᖃᐅᖅᑰᓕᕐᒪᑦ ᐊᒻᒪᓗ ᒫᓐᓇᐅᔪᖅ 

ᒪᓕᑐᐃᓐᓇᖅᑐᒍᑦ ᐊᓐᑎᐅᕆᐅᒥᒃ, $11-ᒦᖅᑰᖅᑐᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, $11-

ᒦᑦᑐᖅ ᒥᓂᔅᑕ. ᓄᓇᕗᒻᒥ ᑖᓐᓇ 

ᐊᑦᑎᓂᖅᐹᖑᒐᓗᐊᖅᖢᓂ ᑮᓇᐅᔾᔭᔅᓵᖑᔪᓂ 

ᖁᑦᑎᓂᖅᐹᖑᖃᑕᐅᔪᓪᓕ ᑲᓇᑕᓕᒫᒥ ᓱᓕ 

ᖃᐅᔨᒪᔪᒍᑦ ᐊᖏᓗᐊᖏᒻᒪᑦ. ᓄᓇᕗᒻᒥ ᑮᓇᐅᔾᔭᒃᓵᑦ 

ᐊᑦᑎᓂᖅᐹᖅ ᖁᕝᕙᕆᐊᖅᑕᐅᓚᐅᖅᓯᒪᖏᑦᑐᖅ 

ᔭᓐᓄᐊᕆ 1, 2011-ᒥᓂᑦ, ᐱᖓᓱᑦ ᐊᕐᕌᒍᑦ 

ᓈᓕᖅᑐᑦ. ᒥᓂᔅᑕ ᐊᖏᖅᐸ ᒫᓐᓇ ᑖᓐᓇ 

ᖁᕝᕙᓯᕆᐊᖅᑕᐅᒋᐊᖃᓕᕐᒥᒻᒪᑦ ᐃᑲᕐᕋᖅᓯᐅᑦ 

ᑮᓇᐅᔾᔭᔅᓵᓂ ᓄᓇᕗᒻᒥ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᑖᓐᓇ ᒪᓕᒐᓕᐊᖑᓯᒪᔪᖅ 

ᒪᓕᑦᑕᐅᔭᕆᐊᖃᕐᖓᑦ ᐃᖅᑲᓇᐃᔭᖅᑎᖃᓲᓕᒫᓄᑦ 

ᓇᒻᒥᓂᖃᖅᑐᓕᒫᓂ, 

ᐅᖃᖃᑎᒌᓐᓂᖃᕆᐊᖃᕐᓂᐊᖅᑐᒍᑦ 

ᐊᑭᑦᑐᕆᐊᖅᑐᖃᓚᐅᓐᖏᓐᓂᖓᓂ ᒫᓐᓇᒃᑯᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ. ᒥᔅᑕ ᒥᑭᓐᖑᐊᖅ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 073 - 4(1): ᖁᑭᐅᓯᕆᓂᕐᒧᐊᖓᔪᐃᑦ 

(ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒐᓕ ᒪᓕᒐᓕᕆᓂᕐᒧ ᒥᓂᔅᑕᒧ ᑐᕌᖓᔪᖅ. 

 

ᒫᔾᔨᐅᑎᓪᓗᒍ ᐊᕐᕌᓂ ᒫᓐᓇᓕᓴᐅᓂᖅᓴᐃᑦ ᑖᒃᑯᐊ 

ᑲᑐᔾᔭᐅᓪᓗᑎᒃ ᐅᖃᐅᓯᐅᔪᑦ ᓱᓂᐊᕐᒪᖔᑕ ᓄᓇᕗᑦ 

ᒐᕙᒪᒃᑯᖏᑕ ᒪᓕᒐᓕᕆᔨᖏᓐᓄᑦ ᐊᒻᒪ ᐸᓖᓯᒃᑯᑦ V 

division-ᑯᓐᓂ ᓴᖅᑭᖅᑕᐅᓚᐅᖅᓯᒪᒻᒪᑦ 

ᒪᓕᒐᓕᐅᕐᕕᒻᒥ. ᑕᐃᒃᑯᐊ ᐅᖃᓕᒫᒐᐃᑦ 

ᓇᓗᓇᐃᖅᓯᓯᒪᔪᒻᒪᑕ ᐅᖃᓕᒫᖅᑯᖓ, ᑕᕝᕙᓂ 

ᖁᑭᐅᑎᓕᕆᓂᕐᒥ ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ 

ᐃᓕᓴᑎᑦᑎᓂᕐᒥᒃ ᓴᖅᑮᔪᖃᕐᓂᐊᓂᕐᖓᑦ, ᑕᖅᑲᒃᑯᐊ 

ᐊᑦᑕᓇᖅᑐᒦᖁᓇᒋᑦ ᐊᒻᒪ ᓄᓇᓕᑦ 

ᖃᓄᐃᖏᑦᑎᐊᖁᓪᓗᒋᑦ. ᑲᑐᔾᔨᖃᑎᒌᑦᑐᐃᑦ ᐊᒻᒪ 

ᑎᒍᒥᐊᖅᑎᐅᖃᑕᐅᔪᑦ ᐱᖃᓯᐅᑎᓂᐊᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓂᒃ, ᐸᓖᓯᒃᑯᓐᓂᒃ, ᒐᕙᒪᑐᖃᒃᑯᑦ 

ᐱᓕᕆᕕᖏᓐᓂᒃ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓄᓇᓕᓐᓂ 

ᐃᖅᑲᖅᑐᐃᔨᕋᓛᖑᔪᓂᒃ ᐊᒻᒪ ᐊᓯᖏᓐᓂᑦᑕᐅᖅ 

ᑎᒍᒥᐊᖅᑎᐅᖃᑕᐅᔪᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᑕᒪᓐᓇ ᐱᒋᐊᖅᑎᑕᐅᓯᒪᔪᖅ ᖃᓄᐃᓕᖓᓕᕐᒪᖔᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑐ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇᐃᓛᒃ ᐸᓖᓯᒃᑯᑦ 

ᐃᓕᓴᐃᔨᖃᖅᐸᑦᑐᑦ ᑖᒃᑯᓂᖓ 

ᐃᓕᓐᓂᐊᑎᑦᑎᕙᑦᑐᓂᒃ ᖁᑭᐅᑎᓕᕆᓂᕐᒧᑦ ᖃᓄᖅ 

ᐊᑦᑕᓇᖅᑕᐃᓕᒪᑎᑦᑎᓇᓱᑦᑐᑎᒃ ᐊᑐᕐᓂᐊᖅᑐᓂᒃ 

ᖁᑭᐅᑎᓂᒃ ᑕᒫᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒪ ᖃᐅᔨᒪᒐᕕᑦ, ᑕᐃᒪ ᒪᓕᒐᕐᓂᒃ ᒪᓕᑦᑎᐊᕐᓗᓂ 

ᖁᑭᐅᑎᑖᓂᐊᕐᓗᓂ ᓴᒃᑯᑖᓂᐊᕐᓗᓂᓗ, 

ᖁᑭᐅᓯᔭᕈᓐᓇᐅᑎᖃᕆᐊᖃᕆᕕᑦ ᓚᐃᓴᒥᒃ? 

ᐊᒻᒪᑦᑕᐅᖅ, ᖁᑭᐅᓯᔭᕈᓐᓇᐅᑎᒥᒃ ᒪᐅᓴᑖᓂᐊᕐᕈᕕᑦ 

ᐃᓕᓐᓂᐊᖅᑎᑕᐅᖅᑳᕆᐊᖃᖅᑐᑎᑦ ᖁᑭᐅᓯᕆᓂᕐᒥᒃ 

ᒐᕙᒪᑐᖃᒃᑯᓐᓄᑦ ᐃᓕᓴᕆᔭᐅᓯᒪᔪᒧᑦ ᐃᓕᓴᐅᔨᒧᑦ.  

ᑭᓯᐊᓂᓕ, ᐅᕙᖓ ᓄᓇᓕᖁᑎᖓᓂ ᖃᒪᓂᑦᑐᐊᕐᒥ 

ᑕᒪᒃᑯᐊ ᐃᓕᓐᓂᐊᕋᔅᓴᐃᑦ 

ᐊᑐᐃᓐᓇᐅᒐᒧᐃᑦᑐᕕᔾᔪᐊᕌᓘᒻᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᔅᓱᒥᖓ 

ᓴᖅᑮᓯᒪᒻᒪᖔᖅ ᐸᓖᓯᒃᑯᑦ V division-ᑯᓐᓂᒃ 

ᑕᒫᓂ ᓄᓇᓕᓐᓂ ᐸᓖᓯᒃᑯᓐᓄᑦ 

ᐃᓕᓐᓂᐊᖅᑎᑕᐅᓗᑎᒃ ᐸᐃᑉᐹᑖᖅᑎᑕᐅᓗᑎᒃ 

ᐃᓕᓐᓂᐊᑎᑦᑎᖃᑦᑕᕈᓐᓇᓂᐊᕐᖓᑕ ᓄᓇᓕᓐᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᓕ ᑭᒡᒐᑐᖅᑎᕗᑦ 

ᒐᕙᒪᑐᖃᒃᑯᓐᓄᑦ ᐅᖃᖃᑎᒋᓯᒪᔭᕋ ᑖᓐᓇ ᒪᓕᒐᖅ 

ᐊᑕᔪᖅ ᐅᓪᓗᒥ ᓱᓕ ᓱᕋᐃᒻᒪᑦ ᐊᖏᕈᑎᑦᑎᓐᓂᒃ. 

ᐊᖏᕈᑎᖃᖅᓯᒪᒻᒪᑦ ᐃᓄᐃᑦ ᓚᐃᓴᖃᕆᐊᖃᖏᒻᒪᑕ, 

ᑖᓐᓇ ᓱᓕ ᐊᑐᖅᑎᓪᓗᒍ ᐊᖏᕈᑎᑦᑎᓐᓂᒃ 

ᓱᕋᐃᒻᒪᑦ, ᑖᓐᓇ ᐱᒻᒪᕆᐅᒐᓗᐊᖅᑎᓪᓗᒍ. 

 

ᑕᐃᒪ ᑖᓐᓇ ᐅᖃᖃᑎᒋᓯᒪᔭᕋ ᖃᓄᒃᑲᓐᓂᖅ 

ᐊᑐᓕᑦᑎᐊᑲᓐᓂᕈᓐᓇᕐᒪᖔᑦ ᓄᓇᕗᑦ ᐃᓗᐊᓂ 

ᐃᓄᓐᓄ ᐱᓗᐊᖅᑐᒥᒃ. ᑖᓐᓇ ᒪᓕᒐᖅ 

ᐋᖅᑭᒋᐊᕆᐊᖃᕋᓗᐊᕐᖓᑦ ᒪᓕᓕᖅᑎᑕᐅᓗᓂ 

ᐊᖏᕈᑎᑦᑎᓐᓂ, ᑖᓐᓇ ᒪᓕᒐᕐᒧᐊᒧᑦ ᓴᐳᒻᒥᔭᐅᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑲᖅᑎ. 

ᑖᒃᑯᐊ ᒐᕙᒪᑐᖃᒃᑯᑦ ᖁᑭᐅᑎᑯᑖᓄᑦ 

ᑎᑎᕐᕋᑕᐅᕕᒋᒋᐊᖃᔪᔭᖓ 

ᐲᖅᑕᐅᓯᒪᓕᕋᓗᐊᖅᑎᓪᓗᒍ ᓄᓇᓕᒃᑎᓐᓂ ᓱᓕ 

ᐃᓱᒫᓗᑎᒋᔭᐅᖃᑦᑕᖓᑕ ᐃᓄᐃᑦ 

ᐱᒡᒐᓇᖅᑐᖅᓯᐅᖃᑦᑕᖓᑕ ᐱᓗᐊᖅᑐᒥᒃ 

ᐊᖑᓇᓱᒃᑎᑦ. ᖁᑭᐅᓯᔭᕈᓐᓇᐅᑎᓂᒃ 

ᓚᐃᓴᓐᑖᕋᓱᐊᖅᑎᓪᓗᒋᑦ 

ᐱᒡᒐᓇᖅᑐᖅᓯᐅᓗᐊᖃᑦᑕᕐᖓᑕ ᐊᒻᒪ 

ᓴᒃᑯᑖᕋᓱᒃᑐᑎᒃ ᐱᒡᒐᓇᖅᑐᖅᓯᐅᖃᑦᑕᖅᑐᑦ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᓇᓱᒍᑎᒋᓂᐊᖅᑕᒥᒃ ᐃᓚᒥᓂᒃ 

ᓂᕆᑦᑎᔾᔪᑎᒋᓂᐊᖅᑕᒥᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᓄᓇᕘᑉ 

ᒐᕙᒪᒃᑯᑦ ᖃᓄᖅ ᐅᖃᖅᓯᒪᖕᒪᖔᑕ ᑕᒪᓐᓇ ᐱᓪᓗᒍ 

ᒐᕙᒪᑐᖃᒃᑯᑦ ᐊᐅᓚᒃᓯᒐᓱᓐᓂᕆᖃᑦᑕᖅᑕᖓᑦ 

ᖁᑭᐅᑎᓂᒃ. ᖁᔭᓐᓇᒦᒃ ᐅᑲᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᐅᖃᓕᖅ.  

 

ᐊᖓᔪᖅᑳᖅ ᐹᓪ ᐅᖃᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔨ. ᐃᖅᑯᓕᖅᑲᐅᒐᒪᐃᓛᒃ ᑕᐃᒪ ᑖᓐᓇ 

ᑭᒡᒐᑐᖅᑎᕗᑦ ᒐᕙᒪᑐᖃᒃᑯᓐᓂᒃ ᐅᖃᖃᑎᒋᓯᒪᔭᕋ 

ᑖᓐᓇ ᒪᓕᒐᖅ ᐊᖅᑭᒋᐊᕆᐊᖃᕐᖓᑦ ᐊᒻᒪᓗ 

ᒪᓕᒃᓯᐊᕆᐊᖃᖅᑐᓂ ᐊᖏᕈᑎᓂᒃ, ᑖᓐᓇ ᐊᖏᕈᑎ 

ᓴᓐᖏᓂᖅᓴᐅᒐᓗᐊᕐᖓᑦ ᒪᓕᒐᕐᓂᒃ 

ᐊᓚᒃᑲᖅᑕᐅᕙᒃᑐᓂᒃ. 

 

ᑕᐃᒫᒃ ᑖᓐᓇ ᐊᔭᐅᖏᓐᓇᕋᓱᓐᓂᐊᖅᑕᕗᑦ ᒪᓕᒐᖅ 

ᐊᖅᑭᒋᐊᖅᑕᐅᖁᓪᓗᒍ ᐃᓄᓐᓄᑦ ᐱᓗᐊᖅᑐᒥᒃ 

ᑖᒃᑯᐊ ᐱᔪᓐᓇᐅᑎᑦ ᐃᓄᓐᓄᑦ ᑐᕌᖓᔪᑦ 

ᓴᓐᖏᓂᖅᐹᖑᔭᕆᐊᖃᕋᓗᐊᕐᖓᑕ ᐊᖏᔪᑎᒧᑦ 

ᓴᐳᒻᒥᔭᐅᒻᒪᑕ. ᖁᔭᓐᓇᒦᒃ ᐅᖃᖅᑎᒃᓯᔨ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖁᑦᓯᑦᑐᒧᑦ ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᒃᓯᔨ. 

ᓇᖏᖅᓯᔾᔪᑎᖃᖅᐳᖓ ᖁᕕᐊᓱᒃᐳᖓ 

ᒪᑐᐃᖅᓯᔾᔪᑎᒃᓴᓐᓂᒃ ᐅᖃᐅᓯᑦᓴᖃᕆᐊᑦᓴᖅ 

ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᑲᑎᒪᑐᐃᓐᓇᖅᑎᓪᓗᑕ ᐅᖃᐅᓯᑦ ᐅᖃᐅᓯᔅᓴᐃᑦ 

ᐅᖃᐅᓯᒃᓴᖅᓯᐅᕈᑎᒋᓪᓗᒋᑦ ᑐᑦᓯᕋᐅᑕᐅᔪᑦ 2014-

15 ᐊᑭᑐᔪᖅᑐᕈᑎᒃᓴᓄᑦ. 

 

ᑕᒻᒪᖅᐳᖓ. ᐄ ᑕᒻᒪᖅᐳᖓ. ᑕᒻᒪᕐᓂᕋᒪ. 

ᐅᖃᐅᓯᑦᓴᖃᕈᓐᓃᓚᐅᑲᑦᑐᖓ.  

ᐅᖃᖅᑎ: ᐊᓱᐃᓛᒃ. ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑐᑦ. ᒪᓕᒐᓕᐅᖅᑎ 

ᓂᐊᖁᖒᑦ ᐃᖃᓗᐃᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 074 - 4(1): ᐊᑦᑕᕐᓂᑯᓕᕆᔾᔪᑏᑦ 

(ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑲᖅᑎ. 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᓄᓇᓕᓐᓄᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᒃ. 

 

ᖃᐅᔨᒋᐊᒃᑲᓐᓂᕈᒪᒐᒃᑯ ᑖᒃᑯᐊ ᐊᑦᑕᕐᓂᖃᖃᑦᑕᕐᓂᖅ 

ᑕᒡᕙᓂ ᑕᓪᓕᕐᒥᐅᔪᒥ ᐃᒃᑮᓇᖅᑎᓪᓗᒍ. 2010-

ᖑᑎᓪᓗᒍ ᓄᓇᕘᑉ ᒐᕙᒪᒃᑯᖏᑦ ᐱᓂᐊᓂᓚᐅᕐᒪᑕ 

ᐅᑦᑑᑎᖃᖅᑐᑎᒃ ᑕᒪᒃᑯᓂᖓ 

ᐅᑎᒃᑲᓐᓂᕈᓐᓇᖅᑐᓂᒃ. ᑭᓯᐊᓂ ᒐᕙᒪᒃᑯᑦ 

ᐅᖃᓚᐅᕐᒪᑕ ᐃᒪᓐᓇ ᑖᒃᑯᐊ ᓴᓇᓂᐊᕐᓗᓂ 

ᑕᐃᒪᓐᓇ ᐅᑎᒃᑲᓂᕈᓐᓇᕋᔭᖅᑐᓂᒃ 

ᐊᑭᑐᔪᒻᒪᕆᐅᒻᒪᑕ ᐊᒻᒪᓗ ᓄᓇᕘᒥ 

ᑕᐃᒪᐃᓐᓇᐃᓕᐅᓗᐊᖏᑦᓱᑎᒃ. 

 

ᒫᓐᓇᓵᖑᓚᐅᖅᑐᖅ ᒥᓂᔅᑕ ᑐᒃᓯᕋᕈᑎᖃᓚᐅᕐᒪᑕ 

ᑐᑭᓯᒋᐊᕈᑎᖃᖅᓱᑎᒃ ᑕᐃᒪᓐᓇ ᐊᐅᓚᒃᓯᔪᒻᒪᓪᓗᑎᒃ 

ᐊᑦᑕᕐᕕᖕᒥᒃ. ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᒐᕙᒪᒃᑯᑦ 

ᑐᖏᓕᐊᓂ ᑕᐃᒪᓐᓇ ᐅᑎᕈᓐᓇᖅᑐᓂᒃ ᑕᒪᒃᑯᓂᖓ 

ᐊᑦᑕᑯᓂᒃ ᐱᓕᕆᐊᖃᓐᓂᐊᕐᓂᖏᓐᓂᒃ ᓄᓇᓕᖕᓂ 

ᓄᓇᕘᒥ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᒃ, ᒥᔅᑕ ᓴᒻᒧᑦᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᑦᑐᖅ: ᖁᔭᓐᓇᒦᒃ 

ᐅᖃᖅᑎᒃᓯᔨ. (ᑐᓵᔨᑎᒍᑦ) ᐄ, ᒫᓐᓇ 

ᑐᒃᓯᕋᐅᑎᖃᖅᑐᒍᑦ ᐱᓕᐅᒥᓴᕋᔭᕈᑎᐅᓂᐊᖅᑐᒥᒃ 

ᒫᓐᓇ ᖃᐅᔨᓴᕋᔭᖅᑐᒥᒃ ᑕᐃᒪᓐ ᐅᑎᕈᓐᓇᖅᑐᒥᒃ 

ᑕᒪᒃᑯᓂᖓ ᐊᑦᑕᑯᓂᒃ ᐱᓕᕆᐊᖃᕋᔭᖅᑐᓂᑦ. 

ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒥᐊᓇᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᕿᒥᕐᕈᖅᑐᒋᑦ ᐱᓕᕆᕕᐅᑉ ᑐᑭᓯᒋᐊᕈᑎᓂᒃ 

ᑐᒃᓯᕋᐅᑎᖓᓂᒃ ᐸᕐᓇᓂᒃᓴᒧᑦ ᐊᑦᑕᑯᓕᕆᔾᔪᓯᕐᓂᒃ, 

ᐅᔾᔨᕆᓚᐅᖅᐸᕋ ᓇᓗᓇᐃᖅᓯᒻᒪᑦ ᐃᒫᒃ, 

“ᑎᑭᑎᑕᐅᓂᕆᒐᔭᖅᑕᖓᑎᒍᑦ 

ᐊᑐᒃᑲᓐᓂᕈᓐᓇᖅᑐᓂᒃ ᐊᑦᑕᑯᓂᒃ 

ᐱᔭᕆᐊᑐᒍᑎᒋᔭᐅᒻᒪᑦ ᐱᓕᕆᔾᔪᑎᓂᒃ ᓲᕐᓗ 

ᐊᑐᒃᑲᓐᓂᕈᑎᐅᕙᒃᑐᓂᒃ ᐃᒥᒐᑕᐅᑎᒥᓂᕐᓂᒃ, 

ᐸᐃᑉᐹᓂᒃ ᓴᕕᕋᔭᖃᖅᑐᓂᓪᓗ ᐊᑦᑕᓇᖅᑐᓂᓪᓗ 

ᐱᐅᓴᐃᒍᑎᓂᒃ.” ᐊᑐᓃᖅᑕᕐᓗᒋᑦ ᓄᓇᓕᑦ 

ᑕᐃᒪᐃᑦᑐᓕᕆᔪᓐᓇᕐᓂᖃᓐᖏᓚᑦ ᒐᕙᒪᒃᑯᓪᓗ 

ᑮᓇᐅᔭᓂᒃ ᓈᒻᒪᒃᑐᖅᑕᖃᓐᖏᓚᑦ ᑕᒪᐃᑦᑐᑦ 

ᑲᔪᓯᒍᑎᒃᓴᖏᓐᓄᑦ. ᑕᐃᒪᓐᓇᐃᓐᓂᖓᓄᑦ 

ᐊᐅᓪᓚᖅᑎᓐᓇᓱᓐᓂᖏᑦ ᓄᓇᓕᓐᓂ 

ᐃᓱᒪᒃᓴᖅᓯᐅᕈᑕᐅᒍᓐᓇᖅᑐᖅ. 

 

ᐅᖃᖅᑎ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᒐᕙᒪᒃᑯᑦ ᐱᐅᓴᐃᑎᓕᐅᕐᕕᓕᐅᕆᐊᒃᓴᖅ ᐃᖃᓗᓐᓂ 

ᓄᓇᓕᓐᓄᑦ ᑕᐃᒪᓐᓇᐃᑦᑐᓂᒃ ᐅᓗᕆᐊᓇᖅᑐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᑐᒃᓯᕋᐅᑎᓕᐅᖁᔨᓂᕗᑦ ᒪᑐᒍᓂ, 

ᑐᓴᖅᑎᑦᑎᒃᑲᓐᓂᕈᓐᓇᖅᓯᓛᕋᓗᐊᖅᑐᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᑭᐅᒻᒪᑦ. ᑐᑭᓯᐊᔭᑎᒍᑦ ᐃᖃᓗᐃᑦ  

ᓄᓇᓕᐸᐅᔭᖓᑦ ᐋᖅᑮᓚᐅᕐᒪᑕ ᐊᑦᑕᕐᓂᑯᓕᕆᓂᕐᒧᑦ 

ᐸᕐᓇᐅᑎᒥᒃ ᐱᖃᓯᐅᑎᔪᒥᒃ ᐃᑯᐊᓪᓚᑦᑎᕈᑎᒥᒃ. 

ᐅᖃᖅᑎ, ᐱᒃᑯᒋᔪᒪᕙᒃᑲ ᐃᓄᐃᑦ ᓄᓇᓕᐸᐅᔭᖓᑦ 

ᑕᒪᑐᒥᖓ ᓯᕗᓕᐅᕆᓂᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓᑦ 

ᑮᓇᐅᔭᑎᒍᑦ ᖃᐅᔨᒪᔨᖃᖅᑎᑦᑎᓂᒃᑯᓪᓘᓐᓃᑦ 

ᐃᑲᔫᑎᖃᕐᓂᐊᕐᒪᖔᑕ ᓄᓇᓕᐸᐅᔭᒃᑯᓐᓄᑦ 

ᑲᔪᓯᒋᐊᖅᐸᓪᓕᐊᑎᓪᓗᒋᑦ ᐊᑦᑕᕐᓂᑯᓕᕆᓂᕐᒧᑦ 

ᐸᕐᓇᐅᑎᖏᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᓂᕐᒧᑦ 

ᓯᓂᔅᑐ, ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑕᐃᓐᓇ 

ᑐᒃᓯᕋᐅᑎᓕᐅᕈᑦ ᒪᑐᑉᐸᑦ ᑕᒪᑐᒥᖓᑦᑕᐅᖅ 

ᑐᓴᖅᑎᑦᑎᔪᓐᓇᓛᕋᒪ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 075 - 4(1): ᐊᑐᖅᑕᐅᓂᖓ 

ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᕆᔪᒪᒐᒪ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᖃᖅᑐᒥᒃ ᓄᓇᕗᑦ ᓯᓚᑦᑐᓴᕐᕕᒻᒥᒃ. 

 

ᒥᓂᔅᑕᐅᑉ ᐅᓂᒃᑳᖓᓂ ᐅᓪᓛᖅ ᒥᓂᔅᑕ 

ᐅᖃᐅᓯᖃᖅᑲᐅᒻᒪᑦ ᑲᔪᓯᑦᑎᐊᕈᑕᐅᓯᒪᔪᑦ 

ᐃᓚᖏᓐᓂᒃ ᓴᓇᔨᐅᓂᕐᒧᑦ ᐃᓕᓐᓂᐊᕐᓂᐅᔪᒥ 

ᑲᖏᖅᖠᓂᕐᒥ. ᒪᓕᒐᓕᐅᖅᑎᑦ ᖃᐅᔨᒪᔪᒃᓴᐅᕗᑦ 

ᓴᓇᔨᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᖁᕝᕙᓯᑦᑐᒻᒪᕆᐅᒻᒪᑕ. ᐅᔾᔨᕆᕙᕋ 

ᐃᓕᓐᓂᐊᕈᑎᑕᖃᕐᒪᑦ ᑕᐃᑰᓇ ᓴᓇᔨᓐᖑᖅᓴᓂᕐᒧᑦ 

ᐃᓕᓐᓂᐊᕕᑎᒍᑦ ᑲᖏᖅᖠᓂᕐᒥ, ᑭᓯᐊᓂᓕ  

ᐊᐃᑦᑖᖑᒐᓗᐊᖅ ᑕᐃᓐᓇ ᐃᓕᓐᓂᐊᕐᕕᒃ 

ᐃᓯᓚᐅᖅᓯᒪᓐᖏᓐᓇᒃᑯ. ᑕᐃᒪᐃᒐᓗᐊᖅᑎᓪᓗᒍ. 

 

ᒥᓂᔅᑕᖃᐃ ᑭᐅᒍᓐᓇᕐᒪᖔᖅ ᐃᓂᓕᒫᖏᑦ 

ᐊᑐᖅᑕᐅᕙᓕᕐᒪᖔᑕ ᓴᓇᔨᐅᓂᕐᒧᑦ 

ᐃᓕᓐᓂᐊᕈᑎᓕᒫᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᓵᑦᑎᐊᕐᒪᒍ 

ᒪᓕᒐᓕᐅᖅᑎᐅᖃᑎᒪ. ᑕᒪᓐᓇ ᐅᔭᕋᓐᓂᐊᖅᑏᓪᓗ 

ᓱᓇᑐᐃᓐᓇᐃᓪᓗ ᓄᓇᑦᑎᓐᓂ 

ᐱᕙᓪᓕᐊᕐᔪᐊᓕᖅᑎᓪᓗᒋᑦ ᑕᐃᓐᓇ 

ᑲᖏᖅᖠᓂᕐᒦᑦᑐᖅ ᐃᓕᓴᖅᓯᕕᒃ ᑕᒪᒃᑯᓄᖓ 

ᓴᓇᕙᓪᓕᐊᓂᕐᒧᑦ ᑐᕌᖓᔪᓄᑦ 

ᐊᑑᑎᖃᑦᑎᐊᓪᓚᕆᑦᑐᖅ ᒫᓐᓇᒧᑦ ᑎᑭᒃᖢᒍ ᐊᒻᒪᓗ 

ᐅᖃᐅᑎᔪᓐᓇᑦᑎᐊᖅᑕᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᐃᓐᓇ ᐊᑑᑎᖃᑦᑎᐊᖅᑐᐃᑦ 

ᐃᓕᓐᓂᐊᕈᓯᑦ ᐸᕐᓇᒃᓯᒪᑦᑎᐊᖅᑐᒍᑦ ᑕᒪᒃᑯᓄᖓ 

ᐱᕙᓪᓕᐊᓂᐊᖅᑐᓄᑦ. ᑕᐅᕙᓂ ᐅᔭᕋᓐᓂᐊᕐᓂᕐᒧᓪᓗ 

ᐊᓯᖏᓐᓄᓗ ᐱᕙᓪᓕᐊᓪᓚᕆᓕᖅᑎᓪᓗᒋᑦ ᑕᐃᓐᓇ 

ᐊᑑᑎᖃᑦᑎᐊᖅᑐᖅ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑕᐅᒋᐊᖃᖅᑐᐃᑦ ᒫᓐᓇᒧᑦ ᑎᑭᒃᖢᒍ 

ᑲᔪᓯᑎᑕᐅᑦᑎᐊᖅᑐᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᑕᐃᒪᓐᓇᐃᓕᐅᕋᓱᖅᑲᐅᔪᖓ ᐃᓚᒋᐊᕈᑎᔅᓴᓄᑦ 

ᐊᐱᖅᑯᑎᒋᔭᐅᓂᐊᖅᑕᓐᓄᑦ. ᐃᓛᒃ, 

ᐊᐱᖅᑯᑎᒋᓂᐊᖅᑕᓐᓄᑦ. ᖃᐅᔨᒪᒐᑦᑕ 

ᐱᓕᕆᒋᐅᖅᓴᓂᒻᒧᑦ ᐃᓕᓐᓂᐊᕈᑎᒋᔭᐅᔪᑦ 

ᐱᔾᔪᑎᒋᓪᓗᒋᑦ 

ᐱᓕᕆᐊᒃᓴᖅᑖᓪᓚᕆᒃᐸᓪᓕᐊᓂᐊᕐᒪᑕ. 

 

ᑕᑯᒍᒪᒐᔭᖅᑐᖓᓕ, ᒥᓂᔅᑕ ᐅᖃᖅᑲᐅᒻᒪᑦ, 

ᓴᓇᓂᕐᒧᑦ ᐃᓕᓐᓂᐊᕈᑕᐅᒃᑲᓐᓂᕈᓐᓇᖅᑐᓂᑦ 

ᐊᖏᓛᖑᒋᐊᖅᑎᓪᓗᒋᓪᓗ ᐃᑲᔫᑕᐅᖑᔪᑦ  

ᓴᓇᔨᓐᖑᖅᐸᓪᓕᐊᔪᐃᑦ ᐃᖅᑲᓇᐃᔭᖅᑎᑕᐅᓕᕈᑎᒃ 

ᐃᓕᓐᓂᐊᕐᓂᖓᓄᐊᖓᔪᑎᒍᑦ. 

 

ᒥᓂᔅᑕ ᑖᓐᓇ ᐅᖃᕈᓐᓇᖅᐸ ᑕᐃᒪᓐᓇ 

ᐅᖃᓪᓚᖃᑎᒌᒃᓯᒪᒪᖔᑕ ᓄᓇᕗᒻᒥ 

ᓯᓚᑦᑐᖅᓴᕝᕕᓕᕆᔨᒃᑯᓐ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᒻᒧᑦ, ᒥᔅᑕ ᖁᐊᓵ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᐊᒻᒪᓗ ᖁᔭᓕᕙᕋ ᑖᑦᓱᒥᖓ ᐊᐱᖅᑯᑎᖃᒻᒪᓂᓛᒃ. 

ᑕᐃᒫᒃ ᐅᖃᖅᑲᐅᑎᓪᓗᖓ ᑕᒪᓐᓇᐃᓛᒃ 

apprenticeship, ᐱᒻᒪᕆᐅᑎᒋᓯᒪᓂᐊᖅᑕᕗᑦ ᑕᒫᓂ 

ᐊᕐᕌᒍᒋᓂᐊᖅᑕᑦᑎᓐᓂ, ᐃᓛᒃ ᑕᐃᒪᓐᖓᓕᒫᖅ 

ᐱᒻᒪᕆᐅᑎᒋᒐᑦᑎᒍᑦ. ᑖᒃᑯᐊ ᐅᓂᒃᑳᓕᒻᒥᒍᒪ ᑕᐃᒪ 

ᑖᒃᑯᐊ ᐃᓐᓇᐃᑦ ᐃᓕᓴᕝᕕᖓᑕ ᒥᒃᓵᓄᑦ, ᑕᐃᑲᓂ 

ᓇᓗᓇᐃᔭᑦᑎᐊᒃᑲᓐᓂᓐᓂᐊᒻᔭᒃᑲ ᐅᓂᒃᑳᓕᒻᒥᒍᒪ 

ᑖᑦᓱᒪ ᒥᒃᓵᓄᑦ, ᑭᓯᐊᓂ ᐊᖏᖃᑎᒋᑦᑎᐊᖅᑕᕋᐃᓛᒃ 

ᑕᒪᓐᓇ ᐱᒻᒪᕆᐅᒻᒪᑦ ᐊᒻᒪᓗ 

ᑲᔪᓯᔾᔪᑎᒋᑦᑎᐊᓐᓂᐊᖅᑕᕗᑦ ᐊᐱᖅᑯᑎᒋᔭᖓᑕ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗᑦᑕᐅᖅ ᒥᓂᔅᑕᐅᑉ ᐅᖃᐅᓯᕆᔭᖓᓂᒃ 

ᐅᖃᐅᓯᖃᖅᑲᐅᒻᒪᑦ ᑕᐃᒪᓐᓇ ᐃᒡᓗᓕᕆᔨᐅᓂᒻᒧᑦ 

ᓲᓪᓗ ᓇᓗᓇᐃᒃᑯᑕᖅᑖᓐᓂᐊᓪᓗᑎᒃ 

ᐃᓕᓐᓂᐊᓐᓂᐊᒻᒪᑕ. ᒥᓂᔅᑕ ᐅᖃᕈᓐᓇᖅᐸ, ᑕᒪᓐᓇ 

ᐃᓕᓐᓂᐊᕌᓂᑦᓯᐊᖃᑦᑕᒻᒪᖔᑕ ᐊᓯᖏᓐᓂᒃ 

ᑕᐃᒪᓐᓇ ᑲᓇᑕᒥ ᐃᓕᑕᕆᔭᐅᓂᒻᒧᑦ 

ᐱᓕᕆᐊᖃᕈᓐᓇᕋᔭᒻᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᒋᔭᐅᔪᖅ 

ᐃᓕᓐᓂᐊᖅᑐᓕᕆᓂᒻᒧᑦ, ᒥᔅᑕ ᖁᐊᓴ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᑖᒃᑯᐊ ᓄᓇᕗᑦ ᓯᓚᑦᑐᓴᕐᕕᒃᑯᑦ ᑕᒪᒃᑯᓂᖓ 

ᓄᑖᓂᒃ ᐱᒋᐊᕈᒪᐃᓐᓇᖃᑦᑕᒻᒪᑕ 

ᕿᓃᓐᓇᖃᑦᑕᒻᒥᒻᒪᑕ. ᑖᓐᓇ 

ᐊᐱᖅᑯᑎᒋᓵᖅᑕᖓᐃᓛᒃ ᐃᒻᒪᖃ 

ᑭᖑᓂᒃᑲᓐᓂᐊᔾᔪᐊᒍᑦ ᑭᐅᑦᑎᐊᒃᑲᓐᓂᕈᓐᓇᕋᔭᖅᑕᕋ 

ᑭᓯᐊᓂ ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ ᐃᓐᓇᐃᑦ 

ᐃᓕᓴᕝᕕᖏᑦ ᓄᑖᓂᒃ ᕿᓂᕆᐊᖏᓐᓇᖃᑦᑕᖅᑐᐃᑦ. 

ᑖᒃᑯᐊ ᓄᓇᓕᑦ ᐅᖃᖃᑎᒋᑦᑎᐊᖃᑦᑕᖅᑕᕗᑦ 

ᓱᓇᓂᒃ ᐃᓕᓐᓂᐊᒃᑲᓐᓂᕆᐊᖃᒻᒪᖔᑕ ᐊᒻᒪᓗ 

ᓱᓇᓂᒃ ᑕᒡᕘᓇ ᐃᓐᓇᐃᑦ ᐃᓕᓴᕝᕕᖏᓐᓄᑦ 

ᑲᔪᓯᒃᑲᓐᓂᖁᔨᒻᒪᖓᑕ. ᑖᒃᑯᐊ ᓄᓇᓕᑦ 

ᐅᖃᖃᑎᒋᑦᑎᐊᖃᑦᑕᖅᑕᕗᑦ ᓱᓇᓂᒃ ᐱᔪᒪᒻᒪᖔᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 076 - 4(1): ᐃᒃᐱᐊᔾᔫᑉ ᐅᒥᐊᒃᑯᕕᐊ 

ᓄᑖᕈᕆᐊᕈᑖ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕᒧᑦ 

ᐊᐱᖅᑯᑎᒃᓴᖃᕋᒪ, ᑕᐃᒪ ᐃᑉᐸᒃᓵᓂ ᐊᐱᕆᓚᐅᕋᒪ 

ᑕᐃᖕᓇ ᐅᒥᐊᒧᑦ ᐅᖅᑯᐊᖅ. ᐅᒥᐊᒃᑯᕕᒃ, 

ᐅᒥᐊᕋᓛᓄᑦ ᑕᒪᒃᑯᓄᖓ ᑐᕌᖓᔪᖅ. 

 

ᑐᑭᓯᓚᐅᕋᒪ ᑕᕝᕙᓂ ᐊᐱᕆᒃᑲᓐᓂᓕᖅᐳᖓ 

ᑐᑭᓯᑎᑕᐅᔪᒪᔪᖓ ᖃᖓᒃᑯᑦ ᑕᐃᓐᓇ 

ᐃᒃᐱᐊᔾᔪᒦᑦᑐᖅ ᓈᒻᒪᒍᓐᓃᖅᓯᒪᓪᓚᑦᑖᒻᒪᑦ ᑖᓐᓇ 

ᐅᒥᐊᒃᑯᕕᒃ. ᐱᑐᖃᐅᓕᕋᒥ ᐊᕐᕌᒍᓄᑦ ᑎᓴᒪᓄᑦ 

ᖄᖏᐅᑎᓯᒪᓕᖅᖢᓂ ᐊᒻᒪᓗ ᐃᑭᕝᕕᒋᓇᓱᒃᖢᒍ 

ᓈᒻᒪᒍᓐᓃᖅᓯᒪᓪᓗᓂ ᑎᓂᓐᖓᑎᓪᓗᒍ 

ᑲᑕᔭᓐᓇᖅᖢᓂ ᑕᒪᒃᑯᐊ ᐅᔭᕋᐃᑦ 

ᐊᖏᔫᑕᐅᓗᐊᓕᕐᓂᖏᓐᓄᑦ. 

 

ᑖᓐᓇ ᐸᕐᓇᒃᑕᐅᓯᒪᕚ, ᑐᑭᓯᔪᒪᔪᖓ ᖃᖓᒃᑯᑦ 

ᐱᒋᐊᖅᑕᐅᔪᒫᕐᒪᖔᑦ, ᐊᕐᕌᒍᑦ ᑕᓪᓕᒪᑦ, ᐊᕐᕌᒍᑦ 

ᖁᓖ ᓈᒃᐸᑕ ᑭᓯᐊᓃ ᑕᒪᓐᓇ ᐱᒋᐊᖅᑕᐅᔪᒫᕆᕙ?  

ᑖᔅᓱᒥᖓ ᑐᑭᓯᑎᑕᐅᔪᒪᕗᖓ ᐅᖅᑯᐊᑦᑎᓐᓂ 

ᐅᒥᐊᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓲᔪᖅ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᑎᓕᕆᔨᒃᑯᓐᓄᓪᓗ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᐊᒻᒪᓗ ᑖᒃᕼᐅᒪ ᐊᐱᖅᑯᑎᒋᔭᖓᓂᑦ. ᑕᐃᒻᓇ 

ᐅᖃᐅᕼᐃᕆᔭᖓ ᑖᒃᑯᓇᓂ ᐃᓚᖓᓃᑦᑐᖅ ᑕᒪᒃᑯᐊ 

ᓄᓇᓕᐅᑉ ᐊᖑᓇᕼᐅᒃᑎᖏᑦᑕ, ᓄᓇᓕᐅᔪᓂᓛᒃ 

ᑕᐃᑲᓂ ᓄᓇᓕᖕᒦᑦᑐᑦ ᑕᒪᒃᑯᓂᖓ ᐊᒧᕼᐃᑦᑕᕐᕕᖕᓂᑦ, 

ᐃᓛᒃ ᐊᒧᒻᔫᑕᐅᔪᔪᓂᒃ ᐅᒥᐊᕐᒥ’ᓄᑦ ᐅᕝᕙᓘᓐᓃᑦ 

ᐊᖑᓇᕼᐅᖕᓂᐊᖅᖢᑎᒃ ᑖᓐᓇ 

ᐃᒫᕆᐊᖅᑐᕐᕕᒋᔭᐅᕼᐅᖅᑐᖅ, ᑐᑭᕼᐃᓐᓂᕈᒃᑯ ᑖᒻᓇ 

ᐊᐱᖅᑯᑎᒋᔮ ᑎᐊ’ᓇᐃᑦᑑᖕᒪᑦ. ᑕᒪᒃᑯᐊ ᒥᑭᓂᖅᕼᐊᐃᑦ 

ᑕᒪᒃᑯᓂᖓ ᐅᒥᐊᕐᓂᑦ ᐊᖏᓂᖅᕼᐊᐅᕙᒃᑐᓂᒃ 

ᐃᖃᓗᖕᓂᐊᕈᑕᐅᕙᒃᑐᓄᓪᓘᕝᕙ ᐊᑐᖅᑕᐅᕼᐅᖅᑐᓂᒃ, 

ᒥᑭᓂᖅᕼᐊᐃᑦ ᑕᒪᒃᑯᐊ ᐋᖅᑭᒋᐊᕈᑎᒃᕼᐊᒦᑦᑐᑦ 

ᓄᓇᓕᒃ ᑕᒪᒃᑯᐊ ᑐᓚᒃᑕᕐᕖᑦ 

ᐋᖅᑭᒃᐸᓪᓕᐊᔾᔪᑎᒃᕼᐊᖏᓐᓂᑦ ᑐᒃᕼᐃᕋᐅᑎᓂᒃ 

ᐱᔪᓐᓇᔪᖕᒪᑕ ᓄᓇᓖᑦ. ᑕᒪᒃᕼᐅᒥᖓ 

ᓇᓗᓇᐃᕐᕕᒋᔪᒪᕙᕋ, ᒥᑭᓂᖅᕼᐊᓄᑦ ᑕᐃᓐᓇ 

ᐋᖅᑭᒃᕼᐅᕈᐊᖃᕐᓂᖅ, ᐋᖅᑭᒃᕼᐅᐃᓂᕐᒥᒃ 

ᑐᓚᒃᑕᕐᕕᖕᒥᑦ ᓄᓇᓖᑦ ᑎᐊ’ᓇᐃᑦᑐᒥᒃᑕᐅᖅ ᑮᓇᐅᔭᒥᒃ 

ᑐᒃᕼᐃᕋᕈᓐᓇᕐᒥᖕᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᐃᓐᓇ 

ᐅᖅᑯᐊᖅ, ᐅᖅᑯᐃᕐᕕᒃ ᑕᐃᓐᓇ ᐊᐱᖅᑯᑎᒋᕙᕋ. 

ᐅᒥᐊᕋᓛᕐᓄᑦ ᑕᐃᓐᓇ ᐅᒥᐊᒃᑯᕕᒋᔭᕗᑦ 

ᐅᖅᑯᐃᕐᕕᒋᖃᑦᑕᖅᑕᕗᑦ ᐊᓄᕌᓕᕌᖓᑦ ᑕᐃᖕᓇ. 

ᑕᐃᔅᓱᒥᖓ ᐊᐱᖅᑯᑎᖃᖅᐳᖓ. ᑕᐃᓐᓇ 

ᓈᒻᒪᒍᓐᓃᖅᓯᒪᖕᒪᑦ ᐊᒻᒪᓗ ᓂᕈᐊᖅᑎᒋᓯᒪᔭᕐᓂᑦ 

ᑕᐃᑲᓂ ᓈᒻᒪᒋᔭᐅᔪᓐᓃᓪᓚᑦᑖᖅᓯᒪᓂᖓᓄᑦ. 

ᖃᖓᒃᑯᓄᓇ ᓴᓇᔭᐅᒃᑲᓐᓂᕐᕕᖃᕈᒫᖅᐸ ᐊᕐᕌᒍ 

ᑭᓲᓕᖅᐸᑦ? ᑖᔅᓱᒥᖓᑐᐊᖅ ᑐᑭᓯᔪᒪᔪᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓲᔪᖅ. 

ᐱᕙᓪᓕᐊᔪᓕᕆᔨᒃᑯᓐᓄᑦ, ᓄᒃᑕᐅᓯᕆᔨᒃᑯᓐᓄᓪᓗ 

ᒥᓂᔅᑕᕆᔭᐅᔪᖅ, ᒥᔅᓴ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᓯᔩ. 

ᒪ’ᓈᒃᑲᓐᓂᖅᖢᑎᑦ. ᑖᓐᓇ ᐅᕙᑦᑎᐊᖅ ᐅᖃᓚᐅᕋᒪ 

ᒥᑭᓂᖅᕼᐊᓂᒃ ᐋᖅᑭᒃᕼᐅᐃᓂᕐᒥᒃ ᑕᒪᒃᑯᓂᖓ 

ᐊᖑᓇᕼᐅᒃᑎᖁᑎᑦᑎᓐᓄᑦ ᓄᓇᓕᖕᒥᑦ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒥᐊᖅᑐᖅᑎᕗᑦ ᓇᑦᓯᖅᓯᐅᖅᐸᒃᑐᑦ 

ᐊᑐᕆᐊᖃᕌᖓᒥᑦ ᖃᐅᑕᒫᖅᕼᐃᐅᑎᓂᒃ, ᑕᐃᓐᓇ 

ᖃᐅᑕᒫᑦ ᐊᑐᐃᓐᓇᕆᐊᖃᔪᖕᒪᑕ ᑕᒪᒃᑯᐊ 

ᐊᒧᑦᑕᕐᕖᑦ. ᐋᖅᑭᐅᒪᓐᖏᑉᐸᑦ, ᐅᓗᕆᐊᓇᖅᐸᑦ 

ᐋᖅᑭᒋᐊᖃᓪᓗᐊᕕᒃᐸᑦ ᑕᒪᑦᓱᒧᖓ ᑮᓇᐅᔭᕐᓂᒃ 

ᐊᑐᒐᒃᕼᐊᖅᑕᖃᔪᖕᒪᑦ ᓄᓇᓕᓕᒫᓄᑦ 

ᐊᑐᖅᑕᐅᔪᓐᓇᖅᑐᒥᑦ ᑕᐃᑲᓂ ᓄᓇᓕᐅᑉ ᐱᔪᒪᓂᖓ 

ᑎᑎᕋᖅᓯᒪᑦᓯᐊᕐᓗᒍ ᑐᒃᕼᐃᕋᐅᑦ ᑮᓇᐅᔭᒥᒃ 

ᑐᒃᕼᐃᕋᐅᑦ ᓄᓇᓕᖓ ᑕᐃᓐᓇ ᖃᖓᑐᐃᓐᓇᖅ 

ᑐᒃᕼᐃᕋᕈᓐᓇᖅᑐᖅ ᑕᒪᒃᕼᐅᒥᖓ 

ᐋᖅᑭᒃᕼᐃᒋᐊᕈᑕᐅᔫᓪᓗᐊᕋᔭᖅᑐᒥᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒃᓱᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ. 

 

ᐊᐱᖅᑯᑦ 077 - 4(1): ᐆᒪᔪᕐᓂᐊᖅᑎᓄᑦ 

ᐃᑲᔫᑎᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᑯᑎᖃᕋᒪ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᑯᐊ ᓇᓗᓇᐃᖅᓯᒪᔭᖏᓐᓂᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑏᑦ 2013-16-ᒧᓄᑦ, 

ᐊᕙᑎᓕᕆᔨᒃᑯᒡᒎᖅ ᑮᓇᐅᔭᖃᖅᑎᑦᑎᓛᕐᒪᑕ 

$265,000-ᓂᒃ ᑕᕝᕙᓂ ᐊᕐᕌᒍᒋᓂᐊᖅᑕᑦᑎᓐᓂᑦ 

2014 ᐊᒻᒪᓗ 2015-ᒥ. ᐆᒪᔪᓕᕆᓂᕐᒧᑦ ᓄᓇᓕᓐᓂ 

ᐃᑲᔫᑎᓄᑦ. 

 

ᑖᓐᓇ ᖃᐅᔨᒍᒪᑦᑕᕐᒥᔪᖓ ᑖᒃᑯᐊ ᑮᓇᐅᔭᓂ ᖃᑦᓯᑦ 

ᐊᑐᖅᑕᐅᓂᐊᕐᒪᖔᑕ ᓄᓇᓕᓐᓂ 

ᐊᖑᓇᓱᒃᑎᐅᕙᑦᑕᓄᑦ ᐊᒻᒪᓗ ᐊᓯᕙᖅᑏᑦ 

ᐊᓯᐅᔨᕙᑦᑐᑦ ᐅᑎᕈᑎᑦᓴᖏᓐᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒪ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᑮᓇᐅᔾᔭᓴᖅᑐᐃᑦ 

ᑕᒪᒃᑯᓄᖓ ᐊᓯᕙᖅᑐᓕᕆᓂᕐᒨᖓᔪᓂᒃ 

ᑐᑭᓯᑦᑎᐊᕋᑖᖅᑕᕋ ᑕᐃᓐᓇ ᓱᕋᑦᑎᕆᔭᐅᓂᕐᒧᑦ 

ᓯᓚᒨᖅᑐᓂᑦ ᐅᕝᕙᓘᓐᓃᑦ ᓯᑯᒥ ᓯᖁᓪᓗᕈᔾᔭᐅᔪᓂ 

ᑭᓱᖏᑦ ᔭᒐᑦᑎᓪᓗᒋᑦ ᑕᐃᓐᓇ ᐱᑕᖃᑦᑎᐊᖅᑐᖅ. 

 

ᐊᐃᑉᐹ ᑕᐃᓐᓇ ᓇᓪᓕᐊᓐᓄᓪᓚᕆᒃ ᑐᕌᖓᓪᓗᒍ 

ᐊᐱᖅᑯᑎᒋᕋᑖᕐᒪᖔᒍ ᑐᑭᓯᑦᑎᐊᕈᒪᓪᓗᒍ, ᑖᒃᑯᐊ 

ᐊᔾᔨᒌᖏᑦᑐᒐᓚᐅᒻᒪᑕ ᐆᒪᔪᕋᓱᑦᑎᓄᑦ ᑐᕌᖓᔪᐃᑦ. 

ᑖᓐᓇ ᐃᓱᒪᒋᕋᑖᖅᑕᕋᓗᐊᕋ ᑐᑭᓯᑦᑎᐊᖏᓪᓗᖓ 

ᑭᐅᔪᒪᖏᓇᒃᑯ ᐊᐃᑉᐸᕆᕋᑖᖅᑕᖓ (community 

harvest assistant program) ᓄᓇᓕᓐᓄᑦ 

ᐊᓯᕙᖅᑎᑦ ᐅᑎᕈᑎᑦᓴ-ᖑᒻᒪᓘᓐᓃᑦ 

ᑖᓐᓇᐅᒻᒪᖔᕐᓘᓐᓃᑦ ᐅᕝᕙᓘᓐᓃᑦ ᐊᓯᒋᒻᒪᖔᒍ 

ᑐᑭᓯᑦᑎᐊᕈᒪᒐᓗᐊᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦ, ᐅᖃᖅᑎᑦᑎᔩ. ᑖᓐᓇ 

ᐅᖃᐅᓯᕆᕋᑖᖅᑕᐃᑦ ᐅᖃᐅᓯᕆᕋᑖᕐᒥᔭᕋ 

ᑖᓐᓇᓴᐃᓐᓇᐅᒐᓗᐊᖅ. ᐊᑐᐊᒐᖃᑦᑕᕐᒪᖔᑦ 

ᑖᔅᓱᒧᖓ ᐊᓯᕙᖅᑏᑦ ᐊᓯᐅᔨᕙᑦᑎᓪᓗᒋᑦ 

ᐅᑎᕈᑎᔅᓴᖏᓐᓄ ᖃᐅᔨᒍᒪᑦᑕᕐᒥᔪᖓ 

ᐊᑐᐊᒐᖃᕐᒪᖔᑦᓯ ᓇᓗᓇᐃᔭᖅᓯᒪᔪᓂ 

ᖃᓄᐃᓕᖓᒻᒪᖔᑦᑕ ᐊᓯᕙᖅᑏᑦ. ᐊᓯᕙᖅᑏᑦ 

ᐊᓯᐅᔨᑎᓪᓗᒋᑦ ᐃᑲᔪᖅᑕᐅᒐᓱᐊᕈᑎᖏᓐᓄ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑕᐃᒪ ᓄᓇᕗᒻᒥᐅᖑᑐᐊᕈᕕᑦ 

ᓄᓇᑖᖃᑕᐅᓯᒪᓗᑎᑦ ᐊᒻᒪ ᓄᓇᕗᒻᒥᐅᖑᑐᐊᕈᕕᑦ 

ᐊᖑᓇᓱᑦᑐᓯᐅᒻᒥ ᓚᐃᓴᖃᑐᐊᕈᕕᑦ ᑕᕝᕙᓐᖓᑦ 

ᐱᓇᓱᖃᑕᐅᑦᑎᐊᕈᓐᓇᖅᑐᖅ. ᑖᒃᑯᐊ ᑕᐃᒪᐃᓕᖓᔪᑦ 

ᒪᓕᒐᐅᔪᑦ. ᐊᒻᒪ ᑖᒃᑯᐊ ᓯᕗᓪᓕᕐᒥᑦ 

ᑐᒃᓯᕋᕐᑯᓂᐊᖅᑲᑦ. ᑖᓐᓇ ᓱᓇᐃᒍᔾᔭᐃᓯᒪᔪᖃᖅᑲᑦ 

ᐅᕝᕙᓘᓐᓃᑦ ᔭᒐᐃᓯᒪᔪᖃᖅᑲᑦ ᑕᒪᐅᖓ ᓯᓚᒧ 

ᐱᔾᔪᑎᖃᖅᑐᒥ, ᑖᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 

ᑲᑎᒪᔨᑦ ᐊᖏᖅᑳᕆᐊᖃᓲᖑᒻᒪᑕ. ᑕᐃᓐᓇ ᐱᔪᒪᔪᖅ 

ᑕᐃᑯᓐᖓᖅᑳᕆᐊᓕ, ᑕᐃᑰᓇ ᐊᖏᖅᑕᐅᒪᐅᕐᓗᓂ 

ᐅᕝᕙᓘᓐᓃᑦ ᑲᒪᒋᔭᐅᓚᐅᕐᓗᓂ ᑕᐃᒪ ᑕᕝᕙᓂ 

ᐅᕙᖓ ᐱᓕᕆᕝᕕᒋᔭᖓᓂ ᑲᒪᒋᔭᐅᓕᕋᔭᖅᑐᖅ.  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᒋᐊᓄ ᐊᕐᕕᐊᑦ. ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 078 - 4(1): ᐅᖁᒪᐃᑦᑐᓂᑦ 

ᐊᖁᑎᐅᓂᕐᒧᑦ ᐃᓕᓐᓂᐊᕐᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᕆᔭᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. 

 

ᒥᓂᔅᑕᐃᑦ ᒪᑐᐃᕆᐊᕈᑎᖏᓐᓂᒃ ᐅᖃᖅᓯᒪᖅᑲᐅᖕᒪᑦ 

12-ᒎᖅ ᐊᓂᒍᐃᓯᒪᖕᒪᑕ ᐃᓕᓐᓂᐊᖅᑎᑕᐅᔪᑦ 10-

ᐳᓴᓐᑎᖏᑦ ᐃᓕᓐᓂᐊᖅᑎᑦ ᐃᓕᓐᓂᐊᕇᓚᐅᕐᒪᑕ. 

ᖁᔭᓐᓇᒦᒃ, 128 ᓴᓇᔨᕈᕆᐅᖅᓴᖅᑐᑦ ᖁᕕᐊᓈᓗᒃ 

ᐅᓄᖅᑐᕈᓘᖕᒪᑕ. 

 

ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᐊᕐᕕᐊᕐᒥᐅᑦ 

ᐃᑲᔪᖅᑐᐃᓪᓚᕆᖕᒪᑕ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕐᓂᕐᒥᑦ ᓲᕐᓗ ᐃᑰᑕᓕᐅᓂᕐᒥᑦ 

ᐃᓕᓐᓂᐊᖅᑎᑕᐅᖃᑦᑕᓚᐅᕐᒥᖕᒪᑕ 

ᓯᕗᒧᐊᑦᑎᐊᖅᖢᑎᒃ ᐊᒻᒪᓗᑦᑕᐅᖅ ᑕᐃᒃᑯᐊ 

ᐃᖅᑲᓇᐃᔭᓕᖅᖢᑎ ᐊᒻᒪ ᐊᐅᖅᑭᔨᐅᓂᕐᒧᑦ 

ᐃᓕᓐᓂᐊᖅᑎᑕᐅᖕᒥᖕᒪᑕ 

ᐊᐅᓚᓂᖃᑦᑎᐊᕐᒥᔪᖅᑕᐅᖅ ᒫᓐᓇ. 

 

ᒥᓂᔅᑕ  ᓯᓚᑦᑐᓴᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᐃᓱᒪᒃᓴᖅᓯᐅᕈᓐᓇᖅᐹ ᖁᒻᒧᐊᒃᑎᑕᐅᓯᒪᔪᒃᑯᑦ 

ᑕᓚᕖᓴᕈᓐᓇᕐᒪᑦ ᑕᐃᑲᓂ ᐅᖁᒪᐃᑦᑐᖅᓯᐅᑎᓂᒃ 

ᓄᓇᓯᐅᑎᓂᒃ ᐃᓕᓐᓂᐊᕐᕕᐅᔪᓐᓇᕐᒪᖔᑦ. 

ᐊᑕᐅᓯᐊᑐᐃᓐᓇᖏᓪᓗᑎᒃ ᐊᒍᖅᑐᖅᓯᒪᓂᕐᒥᓪᓗᓂ 

ᐅᕝᕙᓘᓐᓂᑦ ᓄᓇᕘᓕᒫᒥ. 

 

ᐅᖁᒪᐃᑦᑐᖅᓯᐅᑎᓂᒃ ᐅᔭᕋᖕᓂᐊᕈᑎᓂᒃ 

ᐃᓕᓐᓂᐊᕐᕕᐅᔪᓐᓇᕐᒪᖔᑦ. ᐅᔭᕋᖕᓂᐊᖅᑏᑦ 

ᑕᒪᐅᓐᖓᐅᕙᓪᓕᐊᑐᐃᓐᓇᓕᕐᒪᑕ. ᒥᓂᔅᑕ 

ᐃᓱᒪᒃᓴᒃᓯᐅᕈᑎᖃᕈᓐᓇᕐᒪᖔᑦ ᐅᖁᒪᐃᑦᑐᓂᒃ 

ᓄᓇᓯᐅᑎᓂᒃ ᐊᖁᑦᑕᕆᐅᖅᓴᕐᕕᒃᓴᐅᔪᓐᓇᕐᒪᖔᑦ 

ᑕᐃᒪᓐᓇ ᑕᐅᕙᓂ ᐊᕐᕕᐊᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅᑕ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎ 

ᐊᕐᕕᐊᓄᑦ ᑖᑦᓱᒥᖓ ᐊᐱᕆᖕᒪᑦ. ᐅᖃᕈᓐᓇᖅᐳᖓᓕ 

ᑖᒃᑯᐊ ᐊᕐᕕᐊᓂ ᑕᐃᒃᑯᐊ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᐃᑦ ᐃᑲᔪᖃᑦᑕᖅᑐᒍᑦ. 

(ᑐᓵᔨᑎᒍᑦ) ᐅᖃᕈᓐᓇᖅᑐᖓ ᑕᐃᑲᓂ 

ᐱᓕᕆᖃᑎᒋᔭᕗᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᔪᑦ 

ᑕᐱᕆᓪᓗᑎᒍᑦ ᓄᓇᕘᒥ ᓯᓚᑦᑐᖅᓴᕐᕕᐅᔫᓪᓗᑕ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᓕᐊᓇᐃᕋᐃᓐᓄᖔᒃ ᒥᓂᔅᑕ ᐅᖃᕐᒪᑦ 

ᐃᓚᒋᔭᐅᖕᒪᑕᒎᖅ ᐃᓕᓐᓂᐊᖅᑎᑕᐅᔪᑦ. ᑭᓯᐊᓂ 

ᐊᐱᕆᑐᐃᓐᓇᖅᑲᐅᔭᕋ ᐃᓱᒪᒃᓴᖅᓯᐅᕈᑎᖃᕈᓐᓇᒪᒑᑦ 

ᖁᒻᒧᐊᒃᑎᑕᐅᓯᒪᔪᒃᑯᑦ 

ᐃᓕᓐᓂᐊᖅᑎᑕᐅᔪᓐᓇᖃᑦᑕᕐᒪᖔᑕ 

ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ ᐅᖁᒪᐃᑦᑐᓂᒃ 

ᓄᓇᓯᐅᑏᑦ ᐊᖁᕆᐅᖅᓴᓂᕐᒧᑦ ᐊᕐᕕᐊᓂ.  

 

ᒫᓐᓇᐅᔪᖅ ᒐᕙᒪᒃᑯᑦ ᑮᓇᐅᔭᕐᔪᐊᕌᓗᖕᓂᒃ 

ᐊᑐᖃᑦᑕᕐᒪᑕ ᓄᓇᕘᒥᑦ ᒧᐊᕆᔅᐴᒡ, ᐋᓐᑎᐅᕆᐅᒧᑦ 

ᐊᐅᓪᓚᖅᑎᑦᑎᖃᑦᑕᕐᒪᑦ. ᑮᓇᐅᔭᖅ ᑖᓐᓇ 

ᐊᑐᖅᑕᐅᑦᑎᐊᕈᓐᓇᕐᓂᖅᓴᐅᒐᔭᕋᓗᐊᕐᒪᑦ ᓄᓇᕘᒥ. 

ᒥᓂᔅᑕ ᐊᐱᕆᒃᑲᓐᓂᖅᑕᕋ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᐊᕐᕕᐊᓂ 

ᐅᖁᒪᐃᑦᑐᓄᑦ ᓄᓇᓯᐅᑎᓄᑦ ᐃᓕᓐᓂᐊᕐᕕᖕᒥᑦ 

ᓴᖅᑭᑦᑎᔪᓐᓇᕐᒪᖔ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪ ᓇᓂᑐᐃᓐᓇᕐᖏᓛᒃ ᓄᓇᓕᖕᓂ ᑕᒪᒃᑯᐊ 

ᓄᓇᓯᐅᑎᕐᔪᐊᓄᑦ ᐃᓕᓐᓂᐊᕐᓂᕐᒥᑦ ᑲᔪᓯᕙᖕᒪᑕ 

ᐊᒻᒪᓗ ᑕᐃᒪ ᓇᓂᑐᐃᓐᓇᖅ ᓄᓇᓕᖕᓂ ᑕᒪᒃᑯᐊ 

ᓄᓇᓯᐅᑎᕐᔪᐊᓂ ᐊᖁᒋᐅᖅᓴᕐᓂᕐᒥᑦ ᑲᔪᓯᕙᖕᒪᑕ 

ᐊᒻᒪ ᑕᐃᑲᓂ ᓇᓗᓇᖏᑦᑐᖅ ᑕᐃᑲᓂ ᐊᕐᕕᐊᓂ 

ᑕᐃᒪᓐᓇᐃᓘᑦᑎᐊᑐᑦ.  

ᐊᒻᒪᓗ ᖃᐅᔨᒪᓂᐊᕆᕗᒍᓂᓛᒃ ᑕᐃᒪ ᑕᐃᑲᓂ 

ᖃᖏᖅᖠᓂᕐᒥ ᑕᒪᒃᑯᓂᖓ ᐅᖁᒪᐃᑦᑐᖅᓯᐅᑎᓂᒃ 

ᐊᖁᒋᐅᖅᓴᓂᕐᒧᑦ ᒫᓐᓇ ᑲᔪᓯᕙᓪᓕᐊᔾᔪᑎᖃᕐᒥᖕᒪᑕ. 

ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓ ᐊᒻᒪ ᐃᒪᓐᓇ 

ᑮᓇᐅᔭᐃᓪᓗ ᑕᒪᒃᑯᐊ ᐊᖅᑭᒃᓱᖅᐸᒃᑎᓪᓗᑎᒍᑦ 

ᑕᐃᑰᓈᕆᐊᖃᓲᖑᖕᒥᖕᒪᑕ 

ᐅᖃᑲᐅᑎᒋᔪᓐᓇᓐᖏᓚᖓ ᐊᐱᖅᑯᑎᒋᔭᖓᓂᒃ 

ᐊᖏᕐᓗᖓᓘᓐᓂᑦ ᐋᒡᒑᕐᓗᖓᓘᓐᓂᑦ. ᑭᓯᐊᓂ 

ᖃᐅᔨᒪᓂᐊᖅᐳᒍᑦ ᑕᐃᑲᓂ ᖃᖏᖅᖠᓂᕐᒥ ᑕᐃᒪ 

ᐅᖁᒪᐃᑦᑐᖅᓯᐅᑎᓂᒃ ᐊᖁᒋᐅᖅᓴᓂᕐᒧᑦ 

ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕈᑎᒥᒃ ᑕᐃᒪ 

ᐱᑕᖄᓂᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 079 - 4(1): ᖁᑦᑎᓂᖅᓴᓄᑦ 

ᐃᓕᓐᓂᐊᖅᑎᓄᑦ ᓴᓇᔨᐅᓂᕐᒧᑦ 

ᐃᓕᓐᓂᐊᕈᑎᒃ ᐆᑦᑐᕋᐅᑦ (ᕼᐃᒃᔅ) 

 

ᕼᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᕐᒥᔭᕋ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ 

ᐃᓕᓐᓂᐊᕐᕖᑦ. ᐃᓕᓐᓂᐊᕐᕕᐊᓗᖕᒥᑦ ᑕᐃᒃᑯᓄᖓ 

ᐃᓕᓐᓂᐊᕈᑕᐅᓂᐊᖅᑐᓄᑦ ᖃᐅᔨᓴᐅᑎᐅᖃᑦᑕᖅᑐᑦ 

ᐱᓇᓱᐊᕈᓯᐅᓚᐅᖅᑐᒥ.  

 

ᑖᓐᓇ ᓯᕗᓕᐅᖅᑎᒋᔭᐅᔪᖅ ᖁᕐᓗᖅᑑᒥ 

ᐳᓛᕆᐊᕋᓗᐊᕋᒃᑭᑦ ᑕᐃᑲᓂ 

ᐅᖃᖃᑎᖃᕈᓐᓇᓚᐅᕋᑦᑕ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖃᑦᑕᖅᑐᓄᑦ. 

 

ᑕᐃᔅᓱᒪᓂ ᐃᓕᓴᐃᔨᒥᒃ ᑕᐃᒃᑯᓄᖓ 

ᐃᓕᓴᐃᔨᖓᓐᓂᒃ ᓴᓇᔨᕈᕆᐅᖅᓴᓂᕐᒧᑦ 

ᐅᖃᖃᑎᒋᓚᐅᖅᑕᕋ. ᐊᑎᖓ 

ᐃᖅᑲᕈᓐᓇᓐᖏᑲᐃᓐᓇᖅᑕᕋ, ᒪᒥᐊᓇᖅ ᑕᓚᕖᓴᒃᑯᑦ 

ᑕᐅᑐᒃᑯᓂ. ᑖᒃᑯᐊ ᓯᓚ ᓂᒡᓚᖅᑐᕈᓘᖕᒪᑦ 

ᖁᕐᓗᖅᑑᒦᖁᔨᓕᕋᑦᑕ ᓯᓚᕗᑦ ᐱᓪᓗᒍ. 

 

ᑕᐃᓐᓇ ᐆᒃᑐᕈᑕᐅᔪᖅ ᖁᕐᓘᖅᑑᒥ ᐃᓕᓴᐃᔨᖓᑦ 

ᐅᖃᓚᐅᖅᓯᒪᖕᒪᑦ ᓯᕗᒧᐊᑦᑎᐊᓚᐅᖅᓯᒪᖕᒪᒎᖅ  

ᐊᕐᕌᒍᓄᒡᒎᖅ ᑕᓪᓕᒪᓄᑦ…ᑎᓴᒪᐅᔪᑦᑐᓄᑦ 

ᐱᓕᕆᔭᐅᓕᕐᒪᑦ. ᑕᐃᒃᑯᓄᖓ ᓴᓇᔨᕆᐅᖅᓴᓂᕐᒧᑦ 

ᐃᓕᓐᓂᐊᕈᑕᐅᖃᑦᑕᖅᑐᑦ 

ᐃᓕᓴᕆᔭᐅᔾᔪᑎᑖᖃᑦᑕᖁᓪᓗᒋᑦ. 

 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᕈᓐᓇᖅᐹ 

ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐃᓕᓐᓂᐊᕈᑎᓂᒃ 

ᐊᑐᖅᑕᐅᖃᑦᑕᕐᒪᖔᑕ ᐃᓕᓐᓂᐊᕐᕕᐊᓗᖓᓐᓂ 

ᓄᓇᕘᓕᒫᒥ? ᖁᔭᓐᓇᒦᒃ ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᖓ ᒫᓐᓇ ᑭᐅᔪᓐᓇᓐᖏᓐᓇᒃᑯ, 

ᑭᓯᐊᓂ ᑎᒍᓚᐅᕐᓗᒍ ᑖᓐᓇ 

ᐅᑎᕐᕕᒋᔪᓐᓇᑦᑎᐊᕐᓂᐊᖅᐸᕋ ᓈᓴᐅᑎᓂᒃ 

ᐱᔾᔪᑎᖃᕐᒪᑦ. ᐅᑎᕐᕕᒋᔪᓐᓇᕐᓂᐊᖅᐸᕋ ᑖᓐᓇ 

ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 

ᑕᓐᓇ ᒥᓂᔅᑕ ᖃᐅᔨᒋᐊᓚᐅᕐᓗᓂ ᐊᐱᖅᑯᑕᐅᔪᒥᑦ 

ᑐᓂᓯᓂᐊᖅᑐᖅ ᑖᔅᓱᒧᖓ. (ᑐᓵᔨᒃᑰᕈᓐᓃᖅᑐᖅ) 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 080 - 4(1): ᑐᓚᑦᑕᕐᕕᑖᕈᑎᒃᓴᓄᑦ 

ᑕᑕᑎᕈᑎᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᕆᔪᒪᓪᓗᖓ ᐅᒥᐊᒃᑯᕖᑦ, 

ᑐᓚᒃᑕᕐᕖᑦ ᓂᓪᓕᐅᑕᐅᑐᐊᕌᖓᑦ 

ᐃᓚᐅᖏᓐᓇᐅᔭᕆᐊᖃᕋᓱᒋᒐᒪ, 

ᐃᓚᐅᖏᓐᓇᐅᔭᕆᐊᖃᖅᖢᖓᓗ. 

 

ᒥᓂᔅᑕ ᐅᖃᖅᑲᐅᖕᒪᑦ, ᒥᔅᑕ ᓲᔪᖅ ᐊᐱᖅᓱᖅᑎᓪᓗᒍ 

ᑮᓇᐅᔭᖅᑕᖃᕐᒪᒡᒎᖅ ᑕᒪᒃᑯᓄᖓ ᐅᒥᐊᒃᑯᕕᖕᓄᑦ, 

ᑐᓚᒃᑕᕐᕕᖕᓄᑦ ᐃᒃᑯᐊ ᐊᔾᔨᒌᓐᖏᑦᑐᓂᒃ 

ᐊᑎᖃᖃᑦᑕᕐᒪᑕ, ᓴᓇᔭᐅᒋᐊᕈᑎᓄᑦ 

ᐱᔪᒪᓇᓱᒍᑎᓂᒡᒎᖅ ᐱᑕᖃᕐᒪᑦ,  

ᓴᓇᔭᐅᒋᐊᖁᔨᔪᖃᖅᐸᑦ 

ᐋᖅᑭᒋᐊᕆᐊᖃᖅᑐᖃᖅᐸᓪᓘᓐᓃᑦ. 

 

ᒥᓂᔅᑕ ᐊᐱᕆᔪᒪᔭᕋ ᐱᖃᖏᑦᑎᐊᒻᒪᕆᒃᑐᓄᓪᓕ, 

ᓱᕐᓗ ᒥᑦᑎᒪᑕᓕᒃ ᑐᓚᒃᑕᕐᕕᖃᓐᖏᑦᑎᐊᒻᒪᕆᒃᑐᖅ, 

ᐃᒫᕐᕕᒃᑕᖃᓐᖏᑦᑎᐊᒻᒪᕆᒃᑐᒧᑦ ᖃᓄᖅ ᒐᕙᒪᒋᔭᕗᑦ 

ᑕᒪᒃᑯᓄᖓ ᐊᑦᑕᕐᓇᕆᐊᖃᓐᖏᓐᓂᖅ ᐱᔾᔪᑎᒋᓪᓗᒍ 

ᖃᓄᕐᓕ ᑕᒪᒃᑯᓄᖓ ᐸᕐᓇᒃᓯᒪᕙᑦ ᒐᕙᒪᒋᔭᕗᑦ 

ᐊᒻᒪᓗ ᐱᓕᕆᕝᕕᒋᔭᖓ ᒥᓂᔅᑕᐅᑉ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓂᒃ, ᒪ’ᓈᖅᐸᕋ. ᐄ, ᐅᑉᓛᖅ 

ᐊᐱᖅᑯᑎᒋᔭᐅᓚᐅᖅᑐᖅ ᐊᔾᔨᑐᐃᓐᓇᖓᓂᒃ 

ᐊᐱᕆᓂᕋᖅᖢᓂ, ᐊᐱᕆᔾᔪᑎᖓ ᑕᐃᒫᑦᑎᐊᖅ 

ᑭᐅᔫᓪᓗᐊᖅᐸᕋ ᒫᓐᓇ. 

 

ᒪᑯᐊ ᒥᑭᓂᖅᕼᐊᓄᑦ, ᐅᖃᓚᐅᕋᒪᐃᓛᒃ ᑐᓚᒃᑕᕐᕕᒃ, 

ᖃᓄᐃᑦᑐᓄᓪᓘᕝᕙ ᑐᓚᒃᑕᕐᕕᓐᓄᓪᓗ ᐅᕝᕙ 

ᐋᖅᑭᒃᕼᐅᕆᐊᖃᖅᐸᑕ. ᐃᒫᕐᕖᑦ ᐅᒥᐊᓂᒃ 

ᖃᑭᕝᕖᓪᓘᓐᓃᑦ ᐊᖑᓇᕼᐅᒃᑎᓄᑦ ᓄᓇᓕᖕᓄᑦ 

ᐊᑐᖅᑕᐅᓇᔭᖅᑐᑦ. ᑕᒪᒃᑯᓄᖓ ᐋᖅᑭᒋᐊᕈᑎᓄᑦ 

ᐅᕝᕙᓘᓐᓃᑦ ᑐᓚᒃᑕᕐᕕᓕᐅᕈᑕᐅᓇᔭᖅᑐᒥᑦ 

ᐱᑕᖃᕐᒪᑦ ᐊᔾᔨᒌᓐᖏᑦᑐᓂᑦ ᓄᓇᓕᖕᓄᑦ ᓄᓇᕗᑦ 

ᐃᓗᐊᓂᓕᒫᖅ ᓄᓇᕗᒻᒥᐅᓄᑦ ᑐᓚᒃᑕᕐᕕᖕᒥᑦ 

ᐋᖅᑭᒃᕼᐅᐃᔾᔪᑎᒃᕼᐊᒥᑦ ᑐᒃᕼᐃᕋᕈᓐᓇᑦᑎᐊᔪᖕᒪᑦ 

ᓄᓇᓕᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ. ᑕᐃᒃᑯᐊ ᐃᓚᖏᑦ ᓄᓇᓖᑦ, ᓲᕐᓗ 

ᒥᑦᑎᑕᒪᓕᒃ ᒥᓂᔅᑕ ᖃᐅᔨᒪᖕᒪᑦ 

ᑭᓱᖃᓐᖏᑦᑎᐊᒻᒪᕆᒃᑲᑦᑕ,  

ᕿᒫᕝᕕᒃᓴᓪᓚᒃᑕᖃᓐᖏᓐᓇᑦᑕᓘᓐᓃᑦ ᑕᕝᕙᓂ 

ᓄᓇᓕᖕᒥ. 

 

ᐊᐅᔭᒃᑯᑦ ᕿᒪᐅᔾᔨᔭᕆᐊᖃᓕᕌᖓᑦᑕ 2 ᒪᐃᓕᐸᓗᒃ 

ᒪᓪᓕᖅᑐᒻᒪᕆᐊᓗᒃᑯᑦ ᕿᒪᐅᔾᔨᓇᓱᓲᖑᒐᑦᑕ. ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᐊᑭᑐᔪᒻᒪᕆᐊᓘᖕᒪᑦ ᑕᒪᓐᓇ 

ᑐᓚᒃᑕᕐᕕᓕᕆᓂᖅ. ᑮᓇᐅᔭᒻᒪᕆᐊᓗᖕᓂᑦ 

ᐊᑐᕆᐊᖃᕐᒪᑦ ᐊᒻᒪᓗ ᐱᒻᒪᕆᐊᓘᓪᓗᓂ 

ᐃᓚᖏᓐᓄᑦ, ᐱᓗᐊᖅᑐᒥᑦ ᒥᑦᑎᒪᑕᓕᖕᒥᓗ.  

 

ᒥᓂᔅᑕ ᐃᖅᑲᓇᐃᔭᖅᑎᑎᖅᑲᐃ ᐃᓚᒋᔭᐅᕙᑦ 

ᑕᐃᒃᑯᐊ ᖃᐅᔨᓇᓱᒃᑐᖃᖅᑎᓪᓗᒍ ᑲᓇᑕᒥ 

ᓴᓇᓂᕐᒧᑦ ᑮᓇᐅᔭᐃᑦ ᓴᖅᑭᑕᐅᓚᐅᖅᑐᑦ, 

ᖃᓪᓗᓈᑎᑐᑦ ᐊᑎᖃᖅᑰᕐᒪᑕ Building Canada 

Fund, ᐊᑭᑐᔫᑎᓄᒡᒎᖅ ᑭᓱᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᕐᓂᐊᖅᑐᑦ. ᑖᒃᑯᐊᖃᐃ 

ᐱᓕᕆᕝᕕᒋᔭᖓ ᐃᓚᒋᔭᐅᕙ ᑕᐃᒃᑯᓄᖓ 

ᖃᐅᔨᓇᓱᒃᑎᓪᓗᒋᑦ ᑕᒪᓐᓇ ᑮᓇᐅᔭᐅᑉ ᐃᓚᖓ 

ᐅᒥᐊᒃᑯᕕᖕᓄᑦ ᑐᓚᒃᑕᕐᕕᖕᓄᓪᓘᓐᓃᑦ 

ᐊᑐᖅᑕᐅᔪᓐᓇᕐᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᕆᓪᓗᒍᓗ ᓱᓕ. ᑕᐃᒪᐃᓛᒃ ᐅᐊᑦᑎᐊᖅ 

ᐅᖃᓚᐅᕋᒪ ᐊᔾᔨᒌᖏᑑᒻᒪᑕ ᑕᒪᒃᑯᐊ 

ᑐᓚᒃᑕᕐᕕᓕᕆᓂᖅ ᐱᔾᔪᑎᒋᓪᓗᒍ, ᐃᓚᖏᑦ 

ᒥᑭᓐᓂᖅᓴᓄᑦ ᐋᕿᒃᓲᑎᑦ, ᑮᓇᐅᔭᖅᑕᖃᖅᖢᓂ 

ᒐᕙᒪᒋᔭᑉᑎᓐᓄᑦ ᐅᕙᑉᑎᓐᓂ. ᑐᒃᓯᕋᖅᑕᐅᒃᐸᑦ 

ᐊᑐᐃᓐᓇᖅᑕᖃᖅᑑᓪᓗᐊᖅᑐᖅ ᑮᓇᐅᔭᑦ ᑕᐃᒪᐅᒃᐸᑦ 

ᐊᒥᐊᒃᑯᑕᖃᕐᕙᓘᕝᕙ ᑕᒪᒃᑯᓄᖓ ᒥᑭᔪᓄᑦ 

ᑐᓚᒃᑕᕐᕕᖕᓄᑦ, ᒪᑯᓄᖓ ᖃᐅᑕᒫᑦ ᐊᖑᓇᓱᒃᑎᑦ 

ᐅᒥᐊᖏᑦ ᐊᒧᔭᒋᐊᖃᖅᐸᑦ ᐃᒫᕆᐊᖅᐸᓪᓘᕝᕙ 

ᑕᐃᒪᐃᑦᑐᓂᒃ ᐱᑕᓕᒃ ᐊᒻᒪᓗ ᑕᐃᓐᓇ 

ᐊᐱᖅᑯᑎᒋᔭᖓᑕ ᐃᓚᖓ ᐊᖏᓂᖅᓴᓄ ᑐᕌᖓᔪᒥ 

ᐊᐱᖅᑯᑎᖃᕐᒪᑦ. ᐅᕙᒍᑦ ᒐᕙᒪᑐᖃᒃᑯᓐᓂ 

ᐱᓕᕆᖃᑎᖃᕈᓐᓇᑦᓯᐊᖅᑐᒍᑦ ᑐᒃᓯᕋᐅᑎᓂᒃ 

ᑕᒪᒃᑯᓄᖓ ᐊᖏᓂᖅᓴᓄᑦ ᑐᓚᒃᑕᕐᕕᓄᓪᓘᓐᓃᑦ 

ᐅᒥᐊᓄᑦ ᐊᖏᓂᖅᓴᓄᑦ ᐊᑐᖅᑕᐅᕙᒃᑐᓄᑦ small 

craft harbour-ᖑᓂᕋᓚᐅᔪᓄᑦ.  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᓄᓪᓘᓐᓃᑦ, ᑮᓇᐅᔭᖃᕌᓕᖏᓐᓇᑦᑕ 

ᑕᒪᒃᑯᓄᖓ ᐊᑭᑐᓂᖅᓴᓄᑦ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒋᓗᒋᑦ ᑭᓯᐊᓂ 

ᑕᒪᒃᑯᐊ ᐊᑭᑐᓂᖅᓴᕐᔪᐃᑦ ᐱᔪᓐᓇᕋᔭᕋᑉᑎᒍᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᒋᐊᕈᑦ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, 

ᐊᑭᑐᔪᒻᒪᕆᐊᓘᖕᒪᑦ ᑐᓚᒃᑕᕐᕕᓕᕆᓂᖅ 

ᐅᒥᐊᒃᑯᕕᓕᕆᓂᖅ. ᐊᒻᒪᓗ ᖃᐅᔨᒪᓪᓗᓂ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐃᓚᐅᔭᕆᐊᖃᓪᓚᑦᑖᕐᒪᑕ 

ᑕᒪᑐᒧᖓ ᒐᕙᒪᒋᔭᕗᑦ ᑮᓇᐅᔭᖃᖏᒻᒪᑕᐃᓛᒃ 

ᑕᒪᑐᖓ ᐊᑭᑐᔪᕐᔪᐊᒧᑦ. 

 

ᑭᓯᐊᓂ ᒥᓂᔅᑕ ᖃᐅᔨᒪᑦᑎᐊᕐᒥᒐᕕᑦ ᒥᑦᑎᒪᑕᓕᒃ 

ᐃᓗᐊᓐᖏᓕᐅᕈᑎᖃᕐᓂᖅᐹᖑᖃᑕᐅᖕᒪᑦ ᓄᓇᕗᑦ 

ᐃᓗᐊᓂ ᑐᓚᒃᑕᕐᕕᖃᖏᓐᓂᕐᒧᑦ 

ᐅᒥᐊᒃᑯᕕᖃᖏᓐᓂᕐᒧᑦ. ᖃᐅᔨᓴᐅᑎᒥᓂᕐᓂᒡᓗ 

ᓇᓗᓇᐃᖅᓯᒪᑦᑎᐊᖃᑦᑕᕐᒪᑦ ᒥᑦᑎᒪᑕᓕᒃ 

ᑕᐃᒪᐃᑦᑐᖅᑖᕆᐊᖃᕐᓂᖅᐹᖑᖃᑕᐅᔪᖅ. ᒥᓂᔅᑖ 

ᐊᖏᕈᓐᓇᖅᐱᓐᖔ ᑕᒪᑐᒥᖓ ᐅᒥᐊᒃᑯᕕᓕᕆᓂᕐᒥᒃ 

ᑲᓇᑕᐅᑉ ᒐᕙᒪᒃᑯᖏᓐᓂ ᐅᖃᖃᑎᖃᖅᑎᓪᓗᓯ 

ᑖᓐᓇ ᒥᑦᑎᒪᑕᓕᒃ ᐅᒥᐊᒃᑯᕕᒃᑖᕆᐊᖃᓕᕐᓂᖓᓂᒃ 

ᒫᓐᓇᑲᐅᑎᒋᒃᑯᑦ ᓯᕗᓪᓕᖅᐸᐅᔭᕆᐊᖃᕐᓂᖓᓂᒃ 

ᒫᓐᓇᑲᐅᑎᒋᒃᑯᑦ. ᑕᒪᓐᓇ ᑎᓕᐅᖅᑑᑎᒋᔪᓐᓇᖅᐱᐅᒃ 

ᑲᓇᑕᐅᑉ ᒐᕙᒪᒃᑯᖏᓐᓄ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ, ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᒃᑲᓐᓂᕆᓪᓗᒍ ᐊᐱᖅᑯᑎᒋᔮᓂ. 

ᐅᖃᖅᑏ, ᑕᒪᒃᑯᐊ ᐊᑭᑐᔪᑦ ᐊᑐᔪᓪᓗᐊᕕᐅᖕᒪᑕ 

ᑐᓚᖅᑕᕐᕖᑦ ᐅᒥᐊᓄᑦ ᐊᖏᓂᖅᓴᓄᑦ 

ᐊᑐᖅᑑᓪᓗᐊᕐᓂᐊᕌᖓᑕ. ᐆᒃᑑᑎᒋᓗᒍ ᐸᖕᓂᖅᑑᒥ, 

ᑕᐅᕙᓂ ᒥᓕᐊᖏᓐᓃᒻᒪᑦ ᑎᐊ’ᓇᐃᑦᑐᒥ 

ᐱᓂᐊᕐᓗᓂ.  

 

ᑖᓐᓇ ᓄᓇᓕᒃ ᑐᒃᓯᕋᖅᑐᖅ ᐅᕝᕙᓘᓐᓃᑦ 

ᒐᕙᒪᐅᔪᑎᒍᑦ ᐱᓕᕆᖃᑎᒋᓂᐊᕈᑉᑎᒍᑦ  

ᓇᓕᐊᖑᒐᓗᐊᖅᐸᑦ ᓄᓇᓕᒃ ᐊᑭᑐᑎᒋᔪᒥᒃᓯᐊᒥᒃ 

ᐊᖏᔪᒥᒃ ᑐᒃᓯᖃᐅᑎᖃᕋᔭᖅᐸᑦ ᓄᓇᓕᒃ, 

ᑕᑯᑦᓯᐊᓚᐅᕐᓗᑕ ᑕᒪᑉᑕᓗ ᐊᒻᒪᓗ ᓇᓗᓇᖏᑦᑐᖅ 

ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᓂᓛᒃ, ᑖᓐᓇ 

business case-ᖑᔪᖅ. 

 

ᐸᕐᓇᐅᑕᐅᓂᐊᖅᑐᖅ ᑐᑭᖃᑦᑎᐊᕆᐊᖃᕋᔭᕐᒪᑦ. 

ᐃᓱᒥᐊᕐᓗᓂ ᐱᓂᖅ ᐊᔪᕐᓇᓪᓚᕋᒐᔭᖅᑰᕐᒪᑦ. ᑭᓯᐊᓂ 

ᐅᐊᑦᑎᐊᒃᑲᓐᓂᖅ ᐅᖃᓚᐅᖅᑎᓪᓗᖓ ᑕᐃᒃᑯᓂᖓ 

ᒥᓂᒃᓵᓂ ᑮᓇᐅᔭᖃᑉᑎᑦᑎᔫᓪᓗᐊᖅᑕᑦᑎᓐᓂᒃ 

ᐊᑐᐃᓇᖅᑕᖃᖅᑐᖅ ᑮᓇᐅᔭᓂᒃ. ᑕᒪᒃᑯᓂᖓ 

ᑐᓚᒃᑕᕐᕕᖕᓂ ᐊᒧᕝᕕᐅᕙᒃᑐᓂᑉᓘᓐᓃᑦ 

ᐊᑐᐃᓐᓇᖅᑕᖃᖅᑐᖅ ᑮᓇᐅᔭᒥᒃ ᓄᓇᕘᓕᒫᓄᑦ 

ᑐᒃᓯᕋᖅᑕᐅᔪᓐᓇᖅᑐᖅ. ᑕᐃᓐᓇ ᒫᓐᓇ 

ᐅᖃᐅᓯᕆᔭᕋ. ᑭᓯᐊᓂ ᐅᖃᕈᓐᓇᖏᑦᑐᖓ ᒫᓐᓇ 

ᒪᓕᒐᓕᐅᖅᑎᐅᖃᑎᓐᓄᑦ. 

ᑖᒻᓇ ᓄᓇᓕᖓ ᐱᔾᔪᑎᒋᓗᒍ ᐸᖅᑭᔮᕋᔭᕐᒪᖔᑉᑕ 

ᕿᒥᕐᕈᔭᐅᑦᓯᐊᓚᐅᕐᓗᑎᒃ ᑭᓯᐊᓂ ᑖᒃᑯᐊ 

ᑐᒃᓯᕋᐅᑏᑦ ᐱᔭᕆᐊᖃᖅᐸᔪᖕᒥᖕᒪᑕ. ᖁᔭᓐᓇᒦᒃ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᐃᓄᒃ.  

 

ᐊᐱᖅᑯᑦ 081 - 4(1): ᑐᓚᑦᑕᕐᕕᒃᓴᒥᒃ 

ᐱᔭᕆᐊᖃᓪᓚᑦᑖᕐᓂᖓ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐊᐱᖅᓱᕈᒪᔪᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑐᖓᓐᓄᑦ. 

 

ᑕᐃᒪ ᐅᖃᖃᑦᑕᖅᓯᒪᒐᒪ ᒥᑦᑎᒪᑕᓕᖕᒥ 

ᑭᒡᒐᖅᑐᖅᖢᖓ. ᑕᒪᓐᓇ ᐅᒥᐊᒃᑯᕕᖃᑦᑎᐊᖏᓐᓂᖅ 

ᐃᓗᐊᖏᑦᑐᐊᓘᓂᕋᖅᖢᒍ ᐊᒻᒪᓗ 

ᐅᒥᐊᒃᑯᕕᖃᖏᓐᓂᖅ ᐅᓗᐊᖏᑦᑐᐊᓘᓂᕋᖅᖢᒍ 

ᒥᑦᑎᒪᑕᓕᖕᒥᐅᓄᑦ ᐊᒻᒪᓗ ᐅᕙᓂ 

ᐅᖃᖃᑦᑕᖅᓯᒪᒐᒪ ᐊᔾᔨᓐᖑᐊᓂᒡᓗ 

ᓴᖅᑭᑎᓯᒪᖃᑦᑕᖅᓯᒪᓪᓗᖓ ᐱᕈᔪᒃᑐᓂᒃ 

ᒥᑦᑎᒪᑕᓕᖕᒥ. ᐊᓄᕆᒧᑦ ᒪᓕᖕᒧᑦ ᓄᓇᑦᑎᓐᓂ 

ᐱᕈᔪᒃᑐᓂᒃ ᐊᒻᒪᓗ ᐊᔾᔨᔪᐊᖏᒃ 

ᓴᖅᑭᑦᑎᓯᖃᑦᑕᖅᓯᒪᓪᓗᖓ ᐅᒥᐊᓂᒃ 

ᕿᒫᑎᑕᐅᓯᒪᔪᓂᒃ ᓄᓇᑦᑎᓐᓂᑦ. ᐃᒻᒪᖄ 2 ᒪᐃᓕᒥᒃ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

359 

ᐅᖓᓯᒃᑎᒋᔪᒧᑦ ᐅᑭᐅᓕᒫᕐᓗ ᐃᓚᖏᑦ 

ᑖᐅᕙᓂᖃᑦᑕᖅᑐᑦ ᐅᑎᕈᓐᓇᐃᓪᓕᓂᑯᐃᑦ 

ᓄᓇᑦᑎᓐᓄᑦ.  

 

ᐅᖃᖅᑎ, ᑕᒪᓐᓇ ᒥᑦᑎᒪᑕᓕᖕᒥᐅᓄᑦ 

ᐱᓐᖑᐊᖑᖏᒻᒪᑦ. ᐱᔪᒪᓂᕐᒧᑦ ᐱᔪᒪᓂᕐᒧᑐᐃᓐᓇᖅ 

ᒥᑦᑎᒪᑕᓕᖕᒥᐅᑦ ᐅᒥᐊᒃᑯᕕᒃᑖᕈᒪᓂᕐᒥᑦ 

ᐅᖃᖃᑦᑕᖏᒻᒪᑕ ᐅᓗᕆᐊᓇᖅᑐᒦᓐᓂᕐᒧᑦ 

ᐅᖃᖃᑕᕋᑦᑕ ᐱᔪᒪᓂᕋᖅᖢᑕ 

ᐅᓗᕆᐊᓇᖅᑐᐊᓘᖃᑦᑕᖅᑐᖅ. ᐅᒥᐊᑦᑎᓐᓂᒃ 

ᑰᖕᒧᐊᕈᔾᔨᓇᓱᒋᐊᖃᓕᕌᖓᑦᑕ 

ᒪᓪᓕᖅᑐᐊᓘᓕᖅᑎᓪᓗᒍ ᐊᒻᒪᓗ ᒪᒥᐊᓇᖅᐳᖅ 

ᐃᓚᓐᖓᖅᓯᒪᕗᒍᑦ ᐅᒥᐊᒥᓂᒃ ᓴᐳᔾᔨᓇᓱᒃᖢᓂ 

ᐅᒥᐊᒥᓄᐊᕋᓱᒃᖢᓂ ᐃᒫᒍᖅᑐᒥᒃ. 

 

ᐅᖃᖅᑏ, ᑕᒪᓐᓇ ᑮᓇᐅᔭᓕᐅᕋᓱᖕᓂᕐᒥᑦ ᐃᓅᓯᕐᒥᑦ 

ᓴᐳᔾᔨᓯᒪᓇᓱᐊᕐᓂᖅ 

ᐱᒻᒪᕆᐅᓂᖅᓴᐅᔭᕆᐊᖃᕋᓱᒋᔭᕋ ᐊᒻᒪᓗ 

ᐱᒻᒪᕆᐅᓂᖅᓴᐅᔭᕆᐊᖃᖅᑎᑕᐅᖁᔭᕋ 

ᐊᐱᕆᔪᒪᔪᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ. 

ᑕᒪᓐᓇ ᐅᓗᕆᐊᓇᖅᑐᒦᔭᖃᑦᑕᕐᓂᖅ ᐃᓱᒪᒋᓗᒍ 

ᓲᕐᓗ ᒥᑦᑎᒪᑕᓕᒃ ᑐᐊᕕᕐᓇᕐᓂᖅᓴᐅᓗᓂ 

ᑕᑯᓇᒃᑕᐅᔪᓐᓇᖅᐸ ᖃᓄᖅ ᑕᒪᓐᓇ 

ᐱᓕᕆᐊᖑᓴᐃᕋᐃᓐᓂᖅᓴᐅᖕᒪᖔᑦ 

ᐅᒥᐊᒃᑯᕕᖃᕋᓱᐊᕐᓂᖅ ᒥᑦᑎᒪᑕᓕᖕᒥ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᖏᔪᖅᑳᖅ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᓯᔩ 

ᐊᒻᒪᓗ ᒪ’ᓈᒃᑲᓐᓂᖅᖢᒋᑦ. ᐅᖃᖅᑏ ᒐᕙᒪᒋᔭᖅᐳᑦ 

ᑖᓐᓇ ᒥᑦᑎᒪᑕᓕᐅᑉ ᐅᒥᐊᓂᒃ ᐅᖅᑯᔾᔨᕕᒃᓴᖏᓐᓂᒃ 

ᐱᔾᔪᑎᒋᓪᓗᒍ ᐃᑲᔪᖅᖢᒍ ᐃᑲᔪᖅᓯᒪᔪᒍᑦ. 

ᐊᖅᑯᑦᒥᓪᓗ ᑕᐃᑯᖓ ᓇᓗᓇᐃᖅᑕᐅᓯᒪᔪᒥᒃ 

ᐊᑯᐊᖑᓂᕋᖅᑕᐅᔪᖅ ᑕᒻᒪᓐᖏᓐᓂᕈᒪ ᑕᐃᑯᖓ 

ᐊᑯᐊᖓᖅᑰᖅᑐᖅ. ᑕᒪᓐᓇ ᐱᕚᓪᓕᕈᑕᐅᖁᓪᓗᒍ 

ᖃᓄᖅ ᐅᒃᑯᐊᖃᕆᐊᖃᕐᓂᖓ ᐱᔾᔪᑎᒋᓪᓗᒍ 

ᑕᐃᓐᓇ ᐃᑲᔪᖅᓯᒪᔪᒍᑦ. ᐊᒻᒪᓗ  

ᐱᓕᕆᖃᑎᒋᑐᐃᓐᓇᕐᓂᐊᖅᖢᑎᒍᑦ ᑕᒪᑦᓱᒪ 

ᐅᒥᐊᓂᒃ ᐅᖅᑯᐊᖃᕐᕕᒃ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐃᓄᒃ.  

  

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖅ ᒥᓂᔅᑕ 

ᐃᒻᒪᖄ ᑕᒪᑐᒥᖓ ᐃᓱᒪᒃᓴᖅᓯᐅᒃᑲᓐᓂᕈᓐᓇᖅᐸᑦ 

ᒪᑯᐊᓘᓐᓂᑦ ᐃᓗᐊᓐᖏᓕᐅᕈᑕᐅᖕᒪᑕ 

ᐊᒧᓯᕕᒃᑕᖃᕋᓗᐊᖅᑎᓪᓗᒍᓘᓐᓂᑦ ᓄᓇᓕᖕᓂ 

ᐅᓄᖅᑐᒻᒪᕆᐊᓗᐃᑦ ᐊᖑᓇᓱᒃᑐᖁᑎᕗᑦ 

ᑲᓕᔾᔪᑎᖃᖃᑦᑕᖏᒻᒪᑕ, ᐅᓄᖅᑐᒻᒪᕆᐊᓗᐃᓪᓗ 

ᐅᒥᐊᑦ ᕿᒫᑎᑕᐅᓯᒪᔪᑦ ᒪᒥᐊᓇᕋᓗᐊᖅᐳᖅ 

ᐱᓕᕆᐊᖑᓕᖃᑦᑕᖅᖢᑎᒃ ᓈᓚᐅᑎᖏᓪᓗ 

ᐲᔭᖅᑕᐅᕙᒃᖢᑎᒃ ᐃᓚᖏᑦ, ᐱᖁᑎᖏᓪᓗ ᓲᖃᐃᒻᒪ 

2 ᒪᐃᓕᒥ ᐅᖓᓯᒃᑎᒋᔪᒦᒻᒪᑦ ᕿᒫᕝᕕᒋᕙᒃᑕᕗᑦ 

ᐊᒻᒪᓗ ᕿᒪᐅᔾᔨᓇᓱᖕᓂᐊᓗ ᐅᒥᐊᕐᒥᒃ 

ᒪᓪᓕᖅᑐᐊᓘᓕᖅᑎᓪᓗᒍ ᐃᒃᑲᑦᑐᐊᓗᒃᑯᑦ 

ᐊᒃᓱᕈᕐᓇᖅᑐᒻᒪᕆᐊᓘᖃᑦᑕᖅᑐᖅ 

ᐊᖑᓇᓱᒃᑐᖁᑎᑦᑎᓐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᓅᓯᕆᒐᑦᑎᒍ ᐊᑐᕋᓱᖃᑦᑕᖅᑕᕗᑦ 

ᐊᑐᖅᑕᐅᖃᑦᑕᖅᑐᖅ.  

 

ᐃᒻᒪᖃ ᒥᓂᔅᑕ ᐊᐱᕆᔪᓐᓇᕈᒃᑯ, ᐊᑲᐅᓈᓕᖅᐸᑦ, 

ᑕᐃᒃᑯᐊᓗ ᐅᖃᐅᓯᕆᕋᑖᖅᑕᖏᑦ ᐱᓪᓗᒋᑦ ᐃᒻᒥᓂᒃ 

ᒥᓂᔅᑕ ᑕᑯᑦᑎᐊᒻᒪᕆᒡᓗᓂ ᑕᑯᓛᕐᒪᑦ 

ᐅᖃᐅᓯᕆᔭᓐᓂᑦ ᐊᐅᔭᐅᓕᖅᐸᑦ, 2014. 

ᐊᐅᔭᖓᓂᑦ ᓄᓇᑦᑎᓐᓄᑦ 

ᑎᑭᑦᑐᓐᓇᖁᖦᖤᕋᓗᐊᖅᐸᕋ ᓇᖕᒥᓂᒻᒪᕆᒃ ᑕᑯᓗᓂ 

ᐅᖃᐅᓯᕆᔭᓐᓂᒃ ᑐᑭᓯᐅᒪᖃᑦᑕᓛᕐᒪᑦ. ᖃᐃᖅᑯᕙᕋ 

ᒥᑦᑎᒪᑕᓕᖕᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐊᒻᒪ ᒪᓈᒃᑲᓐᓂᖅᖢᒍ. ᐅᖃᖅᑎᑦᑎᔩ,  

ᐃᑲᕐᕕᓕᕆᓂᖅ ᓄᓇᕘᓕᒫᓂ 

ᐃᒃᑲᕕᒃᓵᖃᓗᒃᑖᕋᓗᐊᕐᒪᑕ, ᒪᒃᑯᐊ ᓄᓇᓕᖁᑎᕗᑦ. 

ᑭᓯᐊᓂ ᑮᓇᐅᔭᖄᓂᓪᓚᕆᖏᓐᓇᑦᑕ ᓇᖕᒥᓂᖅ. 

 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᑕᒪᓐᓇ ᐊᔭᐅᖅᑐᐃᓈᕐᓂᐊᒃᑲᕗᑦ ᒐᕙᒪᑐᑲᒃᑯᓐᓄᑦ 

ᐃᒪᕐᒥᐅᑕᓕᕆᔨᒃᑯᓐᓄᓪᓗ ᐃᒃᓴᕐᕕᓕᕆᓂᖅ ᓄᓇᕗᑦ 

ᐃᓗᐊᓂ ᑕᒪᒃᑯᐊ ᐃᒃᓴᕐᕕᖁᑎᕗᑦ ᐋᖅᑭᒋᐊᖃ’ᒪᑕ 

ᐊᒻᒪᓗ ᐃᒃᓴᕕᑦᑖᕆᐊᖃᓪᓚᕆᒃᖢᑎᒡᓗ ᐃᓚᖏᑦ. 

ᑕᒪᓐᓇ ᑕᐃᑯᖓ ᒐᕙᒪᑐᖃᒃᑯᓐᓄᑦ 

ᓴᖑᓐᓂᐊᕈᕼᐃᖅᑎᒌᓐᓇᕐᓗᒍ. ᑖᒻᓇ 

ᐱᑉᔪᑎᒌᓐᓇᕐᓂᐊᕋᑉᑎᒍᑦ. ᖃᐅᔨᒪᖁᕙᕋ ᐊᒻᒪᓗ 

ᖃᖓᒥᐊᑦᓯᐊᖅ ᒥᑦᓯᒪᑕᓕᑦ ᓄᓇᑦᓯᐊᕙᐅᖕᒪᑦ. 

 

ᖃᐅᔨᒪᒐᑉᑯ ᐊᔪᓐᖏᒃᑯᒪ ᐱᕕᒃᓴᖃᖅᑎᑕᐅᓇᔭᕈᒪ 

ᑕᐃᑯᐋᕐᓂᓂᒃ ᓴᐱᖏᑦᓯᐊᖅᑐᖓ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᓗᒃ ᐃᖃᓗᐃᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 082 - 4(1): ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐅᖅᓱᐊᓗᒻᒧᑦ 

ᐊᑭᓕᐅᑎᓄᑦ ᐅᑎᕐᕕᐅᒍᑎᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄ ᐊᐱᕆᔪᒪᔪᖓ. 

 

ᑕᒪᑐᒪᓂ ᐱᓇᓱᐊᕈᓯᕐᒥ ᐊᒃᓱᐊᓗ 

ᖁᕕᐊᓱᓚᐅᖅᑐᖓ ᐃᒡᓗᓂᒃ ᓇᖕᒥᓂᓖᑦ 

ᐅᖅᓱᐊᓗᒃᑐᕐᕕᕕᓂᕐᒥᓄᑦ ᑮᓇᐅᔭᓂ 

ᐅᑎᕐᕕᐅᓂᐊᕐᓂᕋᖅᑕᐅᓚᐅᕐᒪᑕ ᐊᒻᒪᓗ ᒪᑯᐊ 

ᐅᓄᕐᒪᑕ ᖃᕋᓴᐅᔭᒃᑯᑦ ᐱᑐᒃᓯᒪᖏᑦᑐᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑮᓇᐅᔭᓂ ᐅᑎᕐᕕᐅᔪᓐᓇᕐᒪᖔᑦ ᑕᐃᒃᑯᐊ 

ᖃᕋᓴᐅᔭᖃᖏᑦᑐᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ  

ᐊᐱᖅᑯᑎᒋᒻᒪᒍ. ᐅᖃᖅᑏ, ᐄ, 

ᓇᓗᓇᐃᖅᓯᒪᐅᖅᑐᖓ ᑕᐃᒃᑯᐊ ᓇᖕᒥᓂᓖᑦ ᐃᒡᓗᓂ 

ᐅᖅᓱᐊᓗᖕᓂ ᐊᑭᓕᖅᓲᑎᕕᓂᕐᒥᓂᒃ 

ᐅᑎᕐᕕᐅᔪᓐᓇᕐᒪᑕ. ᑮᓇᐅᔭᓕᕆᔨᒃᑯᑎᒎᕈᓐᓇᖅᑐᑦ 

ᑕᐃᒃᑯᐊᓗ ᓄᓇᓕᖕᓂ ᒐᕙᒪᒃᑯᓐᓄ 

ᐊᖅᑯᑎᒋᔭᐅᖃᑦᑕᖅᑐᑦ ᐊᖅᑯᑎᒋᔭᐅᒍᓐᓇᕐᒥᔪᑦ 

ᐅᑎᕐᕕᐅᔪᒪᔪᓄᑦ. 2,000-ᖏᓐᓃᒻᒪᑕ ᑕᐃᒃᑯᐊ 

ᓇᖕᒥᓂᓖᑦ ᑕᒪᑐᒥᖓ ᐆᒃᑐᕈᓐᓇᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕌᓗᒃ ᑖᓐᓇᓗ ᒥᓂᔅᑕ ᖁᔭᓐᓇᒦᕈᒪᓪᓗᒍ 

ᑭᐅᖕᒪᑦ. ᐅᓄᖅᑐᑦ ᐃᓄᐃᑦ ᑕᐃᒃᑯᓄᖓ 

ᐅᑎᕐᕕᐅᔪᓐᓇᖅᑕᒥᖕᓂ ᐱᓇᓱᖕᓂᐊᖅᑐᖅᓴᐅᕗᖅ. 

 

ᐊᒻᒪᓗ ᑖᓐᓇ ᐅᖃᐅᑎᓗᒍ, ᖃᐅᔨᒪᔪᖓ 

ᓂᕈᐊᖅᑎᒃᑲ ᐊᒻᒪᓗ ᐊᓯᒃᑲᑦᑕᐅᖅ ᒪᓕᒐᓕᐅᖅᑏᑦ 

ᑕᐃᒪᓐᓇ ᐱᑕᖃᖅᑐᒃᓴᐅᒋᕗᑦ. ᐃᓪᓗᑭᒃᓴᕐᓂᖅ 

ᐱᔾᔪᑎᒋᓪᓗᒍ ᓄᓇᕗᑦ ᐃᓗᐊᓂ ᐊᒃᓱᐊᓗ 

ᐊᑭᓕᖅᓱᐃᖕᒪᑕ ᒪᑯᓄᖓ ᐊᑐᖅᑐᐊᒐᓄ ᐊᒻᒪᓗ 

ᓇᖕᒥᓂᖅ ᐅᖅᓱᐊᓗᖕᓄ ᐊᑭᓕᖅᓱᐃᖃᑦᑕᖅᑐᑦ 

ᐃᓱᒪᒋᔭᐅᖃᓯᐅᔾᔭᐅᓐᖏᓛᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᑭᓯᐊᓂ ᐃᒡᓗᓂᒃ ᓇᖕᒥᓂᓖᑦ 

ᐅᑎᕐᕕᐅᔪᓐᓇᖅᑐᑦ ᓇᖕᒥᓂᕆᔭᐅᔪᓃᑦᑐᑦ ᑭᓯᐊᓂ 

ᐱᔪᓐᓇᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᑖᓐᓇ 

ᖃᐅᔨᓴᐅᑦ ᐃᓱᓕᒻᒪᑦ. ᑕᐃᒪ ᒫᓐᓇ 10-ᒥᓂᑦᔅᒥ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖓᑲᐃᓐᓇᕐᓂᐊᕋᑦᑕ. ᒪᒥᐊᓇᖅ. (ᑐᓵᔨᑎᒍᑦ) 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖃᖅᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄ. 10. 

ᐊᑎᓕᐅᖅᓯᒪᔪᑦ ᑐᒃᓯᖃᐅᑏᑦ. 11. ᐊᑎᓕᐅᖅᓯᒪᔪ 

ᑐᒃᓯᖃᐅᑎᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐱᖁᔭᒃᓴᑦ ᐊᓯᖏᓪᓗ. 

13. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 018 - 4(1): 

ᓇᓕᒧᐊᖅᑐᓂᑦ ᐃᖅᑲᓇᐃᔭᖅᑎᖃᕐᓂᖅ 

ᒐᕙᒪᒃᑯᓂ ᐃᓄᒋᐊᓄᑦ ᑎᑭᑦᑐᒍ ᒫᑦᓯ 31, 

2013 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 019 - 4(1): 

ᓇᓕᒧᐊᖅᑐᓂᑦ ᐃᖅᑲᓇᐃᔭᖅᑎᖃᕐᓂᖅ 

ᒐᕙᒪᒃᑯᓂ ᐃᓄᒋᐊᓄᑦ ᑎᑭᑦᑐᒍ ᔫᓂ 30, 

2013 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 020 - 4(1): 

ᓇᓕᒧᐊᖅᑐᓂᑦ ᐃᖅᑲᓇᐃᔭᖅᑎᖃᕐᓂᖅ 

ᒐᕙᒪᒃᑯᓂ ᐃᓄᒋᐊᓄᑦ ᑎᑭᑦᑐᒍ ᓯᑎᐱᕆ 

30, 2013 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 021 - 4(1): 

ᓇᓕᒧᐊᖅᑐᓂᑦ ᐃᖅᑲᓇᐃᔭᖅᑎᖃᕐᓂᖅ 

ᒐᕙᒪᒃᑯᓂ ᐃᓄᒋᐊᓄᑦ ᑎᑭᑦᑐᒍ ᑎᓯᐱᕆ 

31, 2013 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᖕᓂᑦ ᐅᓄᕐᓂᖏ 

ᒪᓕᒡᓗᒋᑦ ᐃᓐᓄᒃᑕᐅᔪᒪᓂᖏᑦ: 

 

 ᒫᑦᓯ 13, 2013; 

 ᔫᓂ 30, 2013; 

 ᓯᑎᐱᕆ 30; 

 ᑎᓯᐱᕆ 03, 2013. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐅᖃᖅᑎᖅ ᒪᕐᕉᓐᓂ 

ᓴᖅᑭᑦᑎᕐᔪᒪᖕᒪᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 022 - 4(1): 

ᐃᓚᒋᐊᕈᑎᑦ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 023 - 4(1): 

ᓴᖅᑭᑕᐅᔭᕆᐊᖃᖅᑐᐃᑦ ᒪᓕᒐᑎᒍᑦ 

(ᐅᖃᖅᑎ) 

ᒪᓕᒐᓕᐅᖅᑏᑦ ᒪᓕᒃᖢᒍ ᓈᓴᐅᑎᓕᒃ 20.1 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑕ ᐱᖁᔭᕐᔪᐊᑦ, 

ᓴᖅᑭᑦᑎᔪᒪᔪᖓ ᓂᕈᐊᕐᓂᐅᓚᐅᖅᑐᒥ ᐊᑐᖅᖢᒍ 

ᒪᓕᒐᖅ ᐃᓗᐊᓃᑦᑐᖅ ᓈᓴᐅᑎᓕᒃ 7. ᖁᔭᓐᓇᒦᒃ. 

ᐊᒻᒪᓗ ᓴᖅᑭᑦᑎᔪᒪᖕᒥᔪᖓᐱᖁᔭᕐᔪᐊᖅᑎᒍᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᓖᑦ 

ᓴᖅᑭᑕᐅᓯᒪᖏᑦᑐᑦ. ᑖᒃᑯᐊ ᐃᓱᓕᑦᑎᓯᒪᔪᑦ ᒫᑦᓯ 

13, 2014-ᒧ ᑲᑎᒪᕐᔪᐊᕐᓂᖅ ᐊᑐᖅᑎᓪᓗᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

(ᑐᓵᔨᑎᒍᑦ) 14. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2013-2014 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2013-2014 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 05 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑯᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈ 1, 

2014-ᒥᒃ ᔪᓚᐃ 31, 2014-ᒧᑦ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᔪᒪᔪᖓ ᓇᒡᒐᔾᔭᐅᒥ ᒫᑦᓯ 17, 

2014-ᒥ ᒪᓕᒐᒃᓴᖅ 3, ᐱᒋᐊᖅᑎᓐᓂᐊᕋᒃᑯ 

ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓈᓴᐅᑎᓕᒃ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

3, 2013-14. ᒪᓕᒐᒃᓴᖅ 4, ᑮᓇᐅᔭᑦ 

ᐃᓚᒋᐊᕈᑎᖏᑦ ᐊᑭᑐᔪᖅᑐᕈᑎᒃᓴᑦ ᒪᓕᒐᖓ 

ᓈᓴᐅᑎᓕᒃ 4, 2013-14 ᐊᒻᒪᓗ ᒪᓕᒐᒃᓴᖅ 5. 

ᐊᑯᓐᓂᖅᓱᖅᑐᒥᒃ ᐊᑐᕈᒫᓂᐊᖅᑐᑦ ᒪᓕᒐᖓ ᐄᐳᕈ 

1, 2014, ᔪᓚᐃ 31,2014-ᒥ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᑦ ᐊᓯᖏᓪᓗ. ᒪᓕᒐᒃᓴᖅ 2. ᒥᔅᑕ ᒥᑭᓐᑯᐊᖅ 

ᐃᒃᓯᕙᐅᑕᕆᔭᐅᓗᓂ. 

 

ᐱᒋᐊᑲᓐᓂᓚᐅᖏᓐᓂᑦᑎᓐᓂ 20-ᒥᓂᑦ 

ᓄᖃᖓᓚᐅᑲᓐᓂᐊᖅᑐᒍᑦ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 10:40ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 11:05ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᓪᓛᒃᑰᖅᑐᒋᑦ 

ᖃᒪᓂᖅᑐᐊᕐᒥᐅᑕᐃᑦ, ᐅᓪᓛᑦᑎᐊᖅ ᐊᒻᒪᓗ 

ᓄᓇᕗᒻᒥᐅᑕᓗᑦᑖᑦ. (ᑐᓵᔨᑎᒍᑦ) ᑲᑎᒪᓂᖅ 

ᐱᒋᐊᖁᓕᕋᒃᑯ. ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ, ᒪᓕᒐᒃᓴᖅ 2. 

ᑲᑎᒪᔨᕋᓛᑦ ᖃᓄᐃᓕᐅᕈᒪᕙ? ᒥᔅᑕ ᐋᖁᐊᖅ.  

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔾᔪᑎᒋᔪᒪᓂᐊᖅᑕᕗᑦ ᕿᒥᕐᕈᓇᓪᓗᑎᒃᑯᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ. 

ᐱᔭᕇᖅᐸᑕ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓅᓐᓂᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 

ᐊᖏᖃᑎᒌᑉᐱᑖ ᐊᑭᑐᔪᖅᑐᖅᑐᕈᑎᒃᓴᓕᕆᓗᑎᒃᑯ 

ᐃᓕᓐᓂᐊᖅᑐᓕᕆᔨᒃᑯᑦ. ᑖᒃᑯᐊ ᑲᑎᒪᔨᕋᓛᑦ 

ᐊᖏᖅᐹᑦ ᒥᔅᑕ ᖁᐊᓴᐅᑉ ᐃᖅᑲᓇᐃᔭᖅᑎᖏᑦ 

ᒪᓕᒐᓕᐅᕐᕕᐅᑉ ᓵᖓᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ 

ᐃᓯᖅᑎᑲᐃᓐᓇᒃᑭᑦ ᓵᓐᓃᓐᓂᐊᖅᑐᑦ. 

 

ᓂᐱᓕᐅᖅᑕᐅᓯᒪᓂᐊᕐᒪᑕ ᒥᔅᑕ ᖁᐊᓴ ᑖᒃᑯᐊ 

ᑕᒫᓃᖃᑎᒋᔭᑎᑦ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᑐᓐᖓᓱᖁᕙᒃᑲ ᓴᐅᒥᓐᓂ, 

ᒥᓂᔅᑕᐅᑉ ᑐᖏᓕᐊ ᑳᑎ ᐅᑉᐱᒃ, ᐊᒻᒪᓗ 

ᑕᓕᖅᐱᓐᓂ ᕕᐅᕆ ᑯᐊᓐᔅᕙᐃᑦ 

ᐊᑭᑐᔪᖅᑐᕈᑎᒃᓴᓕᕆᔨᐅᔪᖅ.ᒪᓕᒐᓕᐅᖅᑏ, ᒪᑉᐱᒐᖅ 

G-3-ᒦᓕᓚᐅᖅᑐᒍᑦ, G-3 ᐊᑭᑐᔪᖅᑐᕈᑎᒃᓴᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᔅᑕ ᐊᖁᐊᖅ, 

ᐊᐱᖅᑯᑎᒃᓴᖃᓚᐅᖅᑐᑦ ᑕᒪᑐᒪᓂ ᒪᑉᐱᖅᑐᒐᕐᒥ, 

ᐊᑏ ᑲᔪᓯᑐᐃᓐᓇᕆᑦ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓲᓚᐅᕐᒪᖔᖅ ᐳᐃᒍᖅᑐᖓ? 

 

>>ᐃᓪᓚᖅᑐᑦ 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 

ᐃᓕᓐᓂᐊᖅᑐᓕᕆᔨᒃᑯᓐᓃᑦᑐᒍᑦ. ᓇᐃᓪᓕᑎᖅᓯᒪᔪᑦ 

ᐱᓕᕆᐊᑦ ᑮᓇᐅᔭᓕᕆᔨᒃᑯᑦ ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᓂᑦ 

$23,710,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᕕᒋᓗᒍ G-2, 

ᐱᓕᕆᕝᕕᒃ ᓇᐃᓪᓕᑎᖅᓯᒪᔪᖅ, 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᕈᑎᕕᓂᓯ 

ᐃᓗᓕᖏᑦ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑏᑦ $23,710,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ, ᐊᖏᖃᑎᒌᑉᐸᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑕᐅᒻᒪᑕ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᐊᓴ ᐊᒻᒪᓗ 

ᐃᑲᔪᖅᑎᒋᔭᐃᑦ. ᒥᓂᔅᑕ ᖁᐊᓴ, ᒪᑐᓯᓂᕐᒧᑦ 

ᐅᖃᐅᓯᒃᓴᖃᖅᐲᑦ? 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᑦ ᑖᒃᑯᐊ ᖁᔭᓐᓇᒦᕈᒪᔭᒃᑲ ᑕᕝᕙᓂ 

ᐃᒃᓯᕚᖃᑎᒋᔭᒃᑲ, ᐅᐱᒋᑦᑎᐊᖅᑐᒋᓪᓗ 

ᐱᓕᕆᖃᑎᒋᔪᓐᓇᑦᑎᐊᕋᑦᑎᒍ. ᑖᒃᑯᐊᒃ 

ᖁᔭᓐᓇᒦᖅᑖᒃᑲ ᒪᓕᒐᓕᐅᖅᑎᐅᖃᑏᒃᑲᒃ 

ᐊᐱᖅᑯᑎᑦᑎᐊᕙᖕᓂᒃ ᐊᐱᕆᖃᑦᑕᖅᓯᒪᖕᒪᑕ. 

 

ᐊᒻᒪᓗ ᑕᒪᑐᒥᖓ ᑐᑭᓯᐅᒪᖃᑎᒌᑦᑎᐊᖅᑎᓪᓗᑕ 

ᐃᓕᓐᓂᐊᕐᓂᕐᒥᒃ. ᑕᒻᒪᓇ ᐱᒻᒪᕆᐅᓂᖓᓂᒃ ᐊᒻᒪᓗ 

ᑕᒪᒃᑯᐊ ᐃᒡᓗᕐᔪᐊᑦ ᐊᖏᔪᑏᑦ 

ᓴᖅᑭᒋᐊᖃᕐᓂᖏᓐᓂᒃ ᑕᒪᓇ ᐊᖏᔫᖕᒪᑦ ᓄᓇᑦᑎᓂ 

ᓄᓇᕘᑦ ᐃᓗᐊᓂ. ᑖᒃᑯᐊ ᖁᔭᓐᓇᒦᕈᑎᒋᔭᒃᑲ 

ᐊᒻᒪᓗ ᐊᑐᕐᓂᐊᖅᑕᕗᑦ 2014-15-ᒥ ᑖᒃᑯᐊ 

ᕿᒥᕐᕈᐊᓚᐅᖅᑎᓪᓗᑎᒍᑦ ᑕᒪᓐᓇ 

ᑲᔪᓯᑎᑕᐅᔪᓐᓇᕐᓂᐊᕐᓂᖓᓂᒃ. ᖁᔭᓐᓇᒦᖅᑕᒃᑲ 

ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᐃᖅᓱᒃᑏ. (ᑐᓵᔨᑎᒍ) 

ᐃᖅᓱᒃᑏ ᐅᑯᐊ ᐊᐱᖅᓱᖅᑕᐅᔪᓐᓃᖅᑐᑦ 

ᐊᓂᑎᑲᐃᓐᓇᒃᑭᑦ. (ᑐᓵᔨᑎᒎᖏᑦᑐᖅ) ᒪᓐᓇᑦᓗᐊᕕᒃ 

ᒪᓕᒐᓕᐅᖅᑎᐅᖃᑎᒋᔨᒃᑲ ᑲᔪᓯᒋᐊᓚᐅᖅᑳᖅᑎᓐᓇᑕ 

ᒪᓕᒐᓕᐅᖅᑎᐅᖃᑎᒋᔭᖅᐳᑦ ᒥᔅᑕ ᒪᑉᓴᓚᒃ 

ᐊᖏᕐᕋᒥᓄᑦ ᐅᑎᕆᐊᖃᓚᐅᕐᒪᑦ ᐃᓚᒋᔭᒥᓂᑦ 

ᐱᔾᔪᑎᖃᖅᖢᓂ ᖃᐅᔨᒪᖁᕝᓗᓯ.  

 

(ᑐᓵᔨᑎᒍ) ᒫᓐᓇᓕ ᑕᐃᒪ ᑖᓐᓇ 

ᐋᓐᓂᐊᖅᑕᐃᓕᒪᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᒥᓂᔅᑕ 

ᐃᐊᓪ. ᑖᓐᓇ ᐱᓕᕆᐊᖃᖅᑐᖅ 

ᖄᓐᓂᐊᖅᑕᐃᓕᒪᓕᕆᓂᕐᒥᑦ ᑕᕝᕗᖓ 

ᐅᖃᕆᐊᖅᑐᕐᕕᖕᒧᑦ ᐅᖃᕆᐊᖅᑐᕐᕕᖕᒨᕈᓐᓇᖅᓯᔪᖅ. 

 

(ᑐᓵᔨᑎᒎᖏᑦᑐᖅ) ᒪ’ᓇᓪᓗᐊᕕᒃ 

ᑲᔪᓯᒋᐊᕐᓂᐊᓕᖅᑎᓪᓗᑖ ᐋᓐᓂᐊᖅᑐᓕᕆᓂᕐᒧᑦ 

ᒥᒃᓵᓄᑦ ᒥᓂᔅᑕ ᐃᐅᓪ ᑲᔪᓯᔪᓪᓗᐊᕈᕕᑦ 

ᐅᒃᑯᐃᕈᑎᖕᓂᒃ. ᒥᔅ ᐃᐊᓪ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓪᓛᒃᑯᑦ ᐅᓪᓛᒃᑰᖅᐸᑦᓯ ᒪᓕᒐᓕᐅᖅᑎᐅᖃᑎᒃᑲᓗ 

ᐃᒃᓯᕙᐅᑖᖅ ᖁᕕᐊᓱᒃᑐᖓ ᐅᓪᓗᒥ ᑖᒃᑯᓂᖓ 

2014-15 ᐊᑭᑐᔫᑎᓂᒃ 

ᖄᓐᓂᐊᑦᑕᐃᓕᒪᓕᕆᔨᒃᑯᓃᖔᖅᑐᓂᒃ 

ᐅᓂᒃᑳᖃᕆᐊᖅ.  

 

ᑖᒃᑯᐊ ᐱᓕᕆᕕᕗᑦ ᑕᐃᒪ ᐅᓄᖅᑐᓂᒃ ᐊᑭᑐᔫᑎᓂᒃ 

ᐅᓄᖅᑑᓗᐊᖏᑦᑐᓂᒃ ᐊᑭᑐᔫᑎᓂᒃ ᖄᖅᑭᒋᐊᕈᑎᓂᒃ 

ᐊᒻᒪᓗᑕᐅᖅ ᐊᓯᔾᔩᒋᐊᕈᑎᓂᒃ 

ᖃᓂᒪᖃᑦᑕᐃᔪᓕᕆᔨᒃᑯᑦ ᐱᖁᑎᖏᓂᒃ 

ᐱᓕᐊᖃᓐᓂᐊᕐᒪᑕ ᑕᒫᓂᒃ 60-ᐳᓯᐊᖏᔭᖏᓐᓂ. 

ᑖᒃᑯᐊ ᓘᑦᑖᓕᐊᕐᕕᐅᖃᑦᑕᖅᑐᐃᑦ ᓄᓇᓕᖕᓂ 

ᐊᕙᑎᓂᒃ ᐊᕐᕌᒍᖃᓕᕐᒪᑕ ᐅᖓᑎᐊᓂᓗ. 

 

2014-15 ᑖᒃᑯᐊ ᐱᓕᕆᕝᕕᒋᔭᒃᑲ ᐊᑭᑐᔫᑎᓂᒃ 

$12.4 ᒥᓕᐊᓐ ᑕᕝᕙᓂ ᑕᓪᓕᒪᐅᔪᓂᑦ ᐊᑭᑐᔫᑎᓂᒃ 

ᑐᒃᓯᕋᕐᓂᐊᕋᑦᑕ. (ᑐᓵᔨᑎᒍᑦ) ᑖᒃᑯᐊ 

ᓇᓗᓇᐃᖅᑐᒐᓛᑲᐃᓐᓇᓐᖑᓱᑦᑕᒃᑲ 

ᐱᓕᕆᐊᖑᓂᐅᓴᔪᐃᑦ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2008-ᖑᑎᓪᓗᒍ ᐋᓐᓂᐊᖅᑕᐃᓕᔪᓕᕆᔨᒃᑯᑦ 

ᐊᔾᔨᒌᔾᔫᒥᔪᓂᒃ ᐋᓐᓂᐊᕕᔅᓴᓂᒃ 

ᑎᑎᕋᐅᔭᖅᑎᑦᑎᓚᐅᖅᓯᒪᒻᒪᑕ ᑖᓐᓇ 

ᐊᑐᖅᑕᐅᑦᑎᐊᖅᑐᒥᓂᖅ ᓇᐅᔮᓂ ᐋᓐᓂᐊᕕᖓᓄᑦ 

ᒫᓐᓇ ᐱᔭᕇᖅᑕᐅᓯᒪᓕᖅᑐᒧᑦ, ᐊᐅᓚᓕᖅᑐᒧᓪᓗ. 

2013-ᖑᑎᓪᓗᒍ 2014-ᒥ ᑖᒃᑯᐊ 

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᓴᓇᒋᐊᓕᔪᒻᒥᔪᑦ 

ᐋᓐᓂᐊᕕᔅᓴᐅᓂᐊᖅᑐᒥᑦ ᑕᓗᕐᔪᐊᕐᒥ ᐊᑐᖅᑐᑎᒃ 

ᑖᔅᓱᒥᖓᔅᓴᐃᓐᓇᖅ ᑎᑎᕋᐅᔭᖅᑕᐅᓯᒪᔪᒥᑦ. 

ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ ᐊᖏᖅᑕᐅᓚᐅᕐᒥᔪᑦ 

ᓯᕗᓪᓕᖅᐹᖓᓂ ᓴᓇᒋᐊᖅᓯᒍᓐᓇᕈᑎᑖᖅᑎᑕᐅᓗᑎᒃ 

2013-14 ᒥ ᐊᒻᒪᑦᑕᐅᖅ ᑐᔅᓯᕋᒃᑲᓂᕐᒥᔪᑦ ᐊᐃᑉᐹᓂ 

ᐊᕐᕌᒍᐊᓂ ᐸᕐᓇᑕᐅᓯᒪᔪᓂᒃ ᓴᓇᒋᐊᖅᓯᖁᔨᓪᓗᑎᒃ 

$9.1 ᒥᓕᐊᕌᖅᑐᓂᒃ 2014-15-ᒧᑦ 

ᐱᔭᕇᖅᓯᒍᑕᐅᓂᐊᖅᑐᓂᒃ ᑕᓗᕐᔪᐊᕐᒥ 

ᐋᓐᓂᐊᕕᒋᓂᐊᖅᑕᖓᓂ. ᖁᕕᐊᓱᑦᑐᖓᓕ ᑖᒃᑯᐊ 

ᐅᓂᒃᑳᕆᒋᐊᒃᓴᖅ ᓴᓇᔪᑦ ᖄᖏᐅᑎᓯᒪᓐᖏᒻᒪᑕ 

ᐊᒻᒪᓗ ᑮᓇᐅᔭᖏᑦ ᐅᖓᑕᖐᖅᓯᓯᒪᒐᑎᒃ, 

ᐱᔭᕇᖅᑕᐅᓛᖅᑐᒋᔭᐅᓪᓗᓂ ᒫᔅᓯ 2015-ᖑᓕᖅᑲᑦ.  

 

(ᑐᓵᔨᑎᒍᑦ ᓄᖅᑲᖅᑐᖅ) ᑖᒃᑯᐊ ᐱᓕᕆᕝᕕᒋᔭᕗᑦ ᑕᐃᒪ 

ᓄᑖᒥᒃ ᑖᔅᓱᒥᖓ ᑎᑎᖅᑐᖅᑕᐅᓯᒪᔪᒥᑦ ᐃᑉᐱᐊᕐᔪᒻᒧᑦ 

ᓘᑦᑖᓕᐊᕐᕕᖓᓄᑦ ᐱᒋᐊᕐᓂᐊᓕᕐᒥᔪᑦ ᑖᒃᑯᐊ 

ᐃᑉᐱᐊᕐᔪᒻᒥ ᓘᑦᑖᓕᐊᕐᕕᐅᔪ ᐊᕙᑏᑦ ᖁᓖᓪᓗ 

ᐊᕐᕌᒍᓂᑦ ᑕᐃᒫᒃ ᐊᕐᕌᒍᖃᖅᑎᒋᓕᕐᒪᑦ ᐊᒻᒪᓗᑦᑕᐅᖅ 

ᑕᕝᕙᓂ ᓄᓇᓕᓐᓂ ᓈᒻᒪᑦᑐᓐᓃᖅᑐᓂ 

ᓴᖅᑭᑕᐅᓂᕆᖃᑦᑕᖅᑕᖏᓐᓂᓪᓗ ᐱᓕᕆᐊᒃᓴᓂᑦ 

ᑕᐃᑲᓂ ᓘᑦᑖᓕᐊᕐᕕᒻᒥ. ᑖᓐᓇ ᑎᑎᖅᑐᖅᑕᐅᓯᒪᔪᖅ 

ᕿᒥᕐᕈᔭᐅᒋᐊᖃᕐᓂᐊᖅᑐᖅ ᐊᓯᔾᔨᕆᐊᖃᕐᓂᐊᕐᒪᑕ 

ᑖᔅᓱᒥᖓ ᑎᑎᖅᓱᖅᓯᒪᔪᓂᒃ ᐃᓕᓐᓂᕆᓚᐅᖅᑕᕗᑦ 

ᓴᓇᔭᐅᓂᕆᓚᐅᖅᑕᖓ ᑕᐃᑲᓂ ᓇᐅᔮᓂ ᐃᓱᒪᒋᓗᒍ. 

(ᑐᓵᔨᑎᒍᑦ) ᑖᓐᓇ ᕿᒥᕐᕈᓇᑦᑕᖅ 

ᖃᐅᔨᒪᔾᔪᑕᐅᓂᐊᕐᒥᔪᖅ ᒫᓐᓇ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐱᓕᕆᐊᖑᕆᐊᖃᖅᐸᑦᑐᑦ, 

ᐃᑲᔪᖅᑕᐅᒋᐊᖃᖅᐸᑦᑐᓪᓗ ᐊᒻᒪᓗ ᒪᓕᒐᖏᓐᓂᑦ 

ᒪᓕᑦᑎᐊᕋᓗᐊᕐᒪᖔᑕ ᓴᖅᑭᖅᑕᐅᓯᒪᓕᖅᑐᓂ. ᑖᒃᑯᐊ 

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᑐᒃᓯᕋᒃᑲᓂᖅᑐᑦ $1 

ᒥᓕᐊᒃᑲᓂᕐᓂᑦ ᐊᑭᑐᔪᖅᑐᕈᑎᒃᓴᓂᒃ 

ᕿᒥᕐᕈᒍᑕᐅᓂᐊᖅᑐᓂᒃ, ᐱᔭᕇᖅᓯᒍᑕᐅᓂᐊᖅᑐᓂᓪᓗ 

ᑎᑎᕋᐅᔭᖅᑕᐅᓂᕆᓂᐊᖅᑕᖏᓐᓄᑦ 

ᑳᓐᑐᕌᔅᓴᕈᖅᑎᑕᐅᓂᐊᕐᓗᓂ. ᑖᓐᓇᓕ ᐃᑉᐱᐊᕐᔪᒻᒥ 

ᐋᓐᓂᐊᕕᔅᓴᖓᑕ ᓴᓇᔭᐅᒋᐊᕐᓂᖓ 

ᐱᒋᐊᕐᕕᔅᓴᓕᖃᖅᑐᖅ 2015-16-ᒥ 

ᓴᓇᒋᐊᖅᑕᐅᓂᐊᕐᓗᓂ. 

 

ᑖᒃᑯᐊ ᐋᓐᓂᐊᖅᑕᐃᓕᔪᓕᕆᔨᒃᑯᑦ ᑐᒃᓯᕋᒃᑲᓂᖅᑐᑦ 

$320,000-ᓂᒃ ᓴᓇᒋᐊᖅᑕᐅᒋᐊᖃᓪᓗᐊᑲᓪᓚᒻᒪᑦ 

ᓴᓂᑭᓗᐊᕐᒥ ᐋᓐᓂᐊᕕᖓ. 

ᐊᒻᒪᑦᑕᐅᖅ ᑖᓐᓇ ᐊᑭᑐᔪᖅᑐᕈᑎᒃᓴᓅᕈᓐᓇᕋᔭᕐᖓᑦ 

ᑭᓯᐊᓂ ᐋᓐᓂᐊᕕᑦᑖᓚᐅᕐᓗᓂ ᓄᑖᒥᒃ 2017-18-

ᖑᓕᖅᐸᑦ ᐊᒻᒪᑦᑕᐅᖅ 

ᓴᓇᒋᐊᖅᑕᐅᔭᕆᐊᖃᓪᓚᕆᓐᓂᖓ 

ᓇᓗᓇᐃᖅᑕᐅᓯᒪᓕᕐᖓᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᑎᓐᓄᑦ ᐅᑕᖅᑭᒍᓐᓇᔾᔮᓐᖏᒻᒪᑕ 2017-

18-ᒧᑦ.  

 

ᖄᖓᒍᒃᑲᓐᓂᖅ ᑖᒃᑯᐊ ᐋᓐᓂᐊᖅᑕᐃᓕᔪᓕᕆᔨᒃᑯᑦ 

ᑐᒃᓯᕋᒃᑲᓂᖅᑐᑦ $1 ᒥᓕᐊᒃᑲᓂᕐᓂᑦ 

ᐊᑭᑐᔪᖅᑐᖁᑎᒃᓴᕋᓛᓄᑦ ᐊᒻᒪᑦᑕᐅᖅ $1 ᒥᓕᐊᓄᑦ 

ᒥᑭᔫᑕᐅᓂᖅᓴᓄᑦ ᐱᓕᕆᐊᒃᓴᓄᑦ. ᑖᓐᓇ ᐊᕐᕌᒍᑕᒫᑦ 

ᑮᓇᐅᔭᖅᑐᕈᑎᔅᓴᖓᓄᑦ ᑐᕌᖓᖃᑦᑕᖅᑐᖅ 

ᐊᑐᖅᑕᐅᖃᑦᑕᖅᑐᖅ ᓂᐅᕕᕈᑕᐅᓪᓗᓂ 

ᐋᓐᓂᐊᖅᑕᐃᓕᓕᕆᔨᒃᑯᑦ ᓱᓇᒃᑯᑖᖏᓐᓄᑦ 

ᐃᓪᓗᒥᐅᑕᖏᓐᓄᑦ, ᐃᓪᓗᔅᓯᐅᑕᓄᑦ ᐊᒻᒪᓗ 

ᓄᓇᓯᐅᑎᓄᑦ. ᐊᒻᒪᓗ ᑖᒃᑯᐊ ᒥᑭᔪᓄᑦ ᑐᕌᖓᔪᑦ 

ᓴᓇᒋᐊᖅᓯᒐᓛᓐᓂᕐᒧᑦ ᑐᕌᖓᖃᑦᑕᖅᑐᑦ, 

ᓴᓇᒋᐊᖅᓯᓂᕐᒧᓪᓗ ᓄᑖᓐᖑᕆᐊᖅᓯᓂᓐᓄᓪᓗ 

ᐋᓐᓂᐊᕕᓐᓂᑦ. ᑕᕝᕙᓂ ᒪᓕᒐᓕᐅᖅᑏᑦ ᑲᑎᒪᓪᓗᑎᒃ 

ᕿᒥᕐᕈᐊᖁᔨᔪᒻᒪᑕ ᐋᓐᓂᐊᖅᑕᐃᓕᔪᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖓᓂ ᐸᕐᓇᐅᑎᖓᓂ 

ᐊᐱᕆᔭᐅᓪᓗᑕᓗ ᑐᑭᓯᒃᑲᓐᓂᕈᑎᒃᓴᓂᑦ 

ᖃᐃᑦᑎᑲᓐᓂᖁᔭᐅᓪᓗᑕ ᖃᓄᖅ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑖᒃᑯᓂᖓ ᐸᕐᓇᓯᒪᒻᒪᖔᑕ 

ᖃᓄᖅ ᑮᓇᐅᔭᓂᒃ ᐊᑐᕐᓂᐊᕐᓗᑎᒃ. ᑖᒃᑯᐊ 

ᑐᓂᔭᐅᓯᒪᓕᖅᑐᑦ ᒪᓕᒐᓕᐅᖅᑎᓄᑦ. 

 

(ᑐᓵᔨᒃᑰᖏᑦᑐᖅ) ᓇᑯᕐᒦᕌᓗᒃ ᐃᑲᔪᖅᑐᓂᑦᑎᓐᓄᑦ 

ᐊᐱᖅᓱᖅᑕᐅᔪᒪᑦᑎᐊᖅᑐᖓᓗ ᑲᑎᒪᔨᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓂᔅᑕ ᐃᐊᓪ. 

(ᑐᓵᔨᑎᒍᑦ) ᒫᓐᓇ ᑕᕝᕙᓂ ᐃᑲᔪᖅᑎᖃᖅᑮᑦ ᐃᕝᕕᑦ 

ᐃᑲᔪᕆᐊᖁᔭᖓᓂᑦ?  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᓇᓗᓇᐃᕈᒪᔮᒃᑲᒃ 

ᒪᓕᑦᑎᒋᓯᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᒥᓂᔅᑕᐅᑉ ᑐᖏᓕᖓ, ᕉᓯ ᒥᐊᓕ ᑮᓇᐃᓐᓇᖅ 

ᐊᒻᒪᑦᑕᐅᖅ ᑖᓐᓇ ᐱᐅᓪ ᒦᔅ ᐊᓪᓚᕝᕕᒻᒥ 

ᐊᐅᓚᑦᑎᔨᐅᔪᖅ. ᒪᐅᓐᖓᖁᒍᕕᒋᒃ 

ᒪᐅᓐᖓᖁᔭᕋᓗᐊᒃᑲᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ 

ᐃᓯᖅᑎᑲᐃᓐᓇᓚᐅᒃᑭᑦ... . ᑲᑎᒪᔩᑦ ᐊᖏᖅᑭᓰ  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

365 

ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᑕᐃᑯᓐᖓᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᐃᖅᓱᒃᑏ, 

ᑖᒃᑯᐊ ᑕᕝᕗᖓ ᐃᑦᓯᖅᑎᓚᐅᒃᑭᒃ 

ᐃᖅᑲᓇᐃᔭᖅᑎᖏᑦ. 

 

ᑕᐃᒪ ᑎᑎᕋᖅᑕᐅᓯᒪᓂᐊᕐᖓᑦ ᒥᓂᔅᑖ, ᓇᓗᓇᐃᒃᑭᑦ 

ᑭᒃᑰᖕᒪᖔᖏᒃ ᑖᒃᑯᐊᒃ ᐃᖅᑲᓇᐃᔭᖅᑏᒃᑭᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᓕᖅᐱᓐᓃᑦᑐᖅ ᐊᑕᑲᐃᓐᓇᖅᑐᖅ ᒥᓂᔅᑕᐅᑉ 

ᑐᖓᓕᐊ ᕉᓯ ᒥᐊᓕ ᑮᓇᐃᓐᓇᖅ ᐊᒻᒪᓗᑦᑕᐅᖅ 

ᓴᐅᒥᓐᓃᑦᑐᖅ ᐊᑕᑲᐃᓐᓇᖅᑐᖅ ᐊᖓᔪᖅᑳᖑᓪᓗᓂ 

ᐊᓪᓚᕝᕕᓕᕆᓂᕐᒥᑦ ᐱᐅᓪ ᒪᐃᓐ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᖏᑦᑐᖅ) 

ᒪᑐᐃᕈᑎᖃᖅᐹᑦ ᑲᑎᒪᔨᑐᐃᓐᓇᐃᓐᓇᕐᓃᖔᖅᑐᓂᒃ? 

ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ, 

ᐅᓐᓄᓴᒃᑯᑦ ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. 

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᓪᓗᒥ 

ᐱᕕᒃᓴᖃᖅᑎᑕᐅᔪᓐᓇᕋᒪ ᐅᖃᐅᓯᕆᒋᐊᕐᓗᒋᑦ 

2014-15 ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᑕᐃᒪᓐᓇ ᓇᓗᓇᐃᕐᓗᒋᑦ ᑭᓇᒃᑰᓂᖏᓐᓂᑦ 

ᐃᖅᑲᓇᐃᔭᖅᑎᒃᑲ ᒥᓂᔅᑕᐅᔪᑦ, ᒥᓂᔅᑕᕆᔭᖏᑦ, 

ᒥᓂᔅᑕᓂᓪᓗ ᑐᓂᐅᖅᑲᐃᖃᑦᑕᕋᑦᑕ ᒫᓂᑲ ᐊᒻᒪᓗ 

ᐊᐅᓚᑦᑎᔨᒻᒪᕆᐅᔪᖅ ᑮᓇᐅᔭᓕᕆᔨᒧᑦ ᐱᐅᓪ ᒪᐃᓐ. 

ᐱᓕᕆᕕᑦᑎᓐᓂ ᐊᔾᔨᒌᓐᖏᑦᑐᓂᒃ ᐊᑭᑐᔪᖅᑑᑏᑦ 

ᐱᓕᕆᐊᓂᒃ ᐸᕐᓇᐅᑎᖃᖅᓯᒪᔪᑦ 

ᑭᖑᕝᕕᖅᑕᐅᔪᓐᓇᖁᓪᓗᒋᑦ 

ᓄᑖᕈᕆᐊᖅᑕᐅᔪᓐᓇᖁᓪᓗᒋᓪᓗ ᐱᑐᖃᕈᓕᖅᑐᑦ. 

 

ᐋᓐᓂᐊᕕᖕᓂᑦ 60-ᐳᓴᑲᓴᖏᓐᓂᑦ ᐱᓕᕆᕝᕕᖓᑕ 

ᓄᓇᓖᑦ ᐋᓐᓂᐊᕕᖏᑦ ᐊᕐᕌᒍᐃᑦ ᐊᕙᑏᑦ  

ᐅᖓᑖᓄᓪᓗ ᐃ[ᓗ ᐱᑐᖃᐅᓕᖅᑐᖅ. 2014-15-ᒥ 

ᐱᓕᕆᕗᑦ ᑐᒃᓯᕋᖅᑐᑦ $2.4 ᒥᓕᐊᓐ ᑕᓪᓕᒪᓄᑦ 

ᐊᑭᑐᔪᖅᑐᕈᑎᓄᑦ ᐱᓕᕆᐊᓄᑦ ᓇᓗᓇᐃᕐᓗᒋᑦ 

ᓇᓗᓇᐃᖃᑦᑕᕐᓂᐊᖅᑕᒃᑲ ᐊᑯᓂ 

ᐱᓕᕆᐊᖑᓂᐊᖅᑐᑦ. 2018-ᖑᑎᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐋᖅᑭᒃᓯᓚᐅᖅᓯᒪᔪᑦ...ᒪᒥᐊᓇᖅ ᑕᒻᒪᕋᒪ, ᑎᑎᖅᑲᓂᒃ 

ᑕᒻᒪᖅᑎᑕᐅᒐᒪ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᒪᑦᑎᐊᓕᓵᖅ. 

 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᒃᓴᓂᑦ 

ᐅᖃᐅᓯᖃᕆᐊᒃᓴ ᑭᒡᒐᖅᑐᕐᓗᒋᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 

ᑲᑎᒪᑐᐃᓐᓇᓕᖅᑎᓪᓗᑕ ᐃᓱᒪᒃᓴᖅᓯᐅᕈᑎᒋᓗᒋᑦ 

ᑐᒃᓯᕋᐅᑕᐅᔪᑦ 2014-15-ᒥ ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᖅᑕᖏᑦ ᐱᓕᕆᕕᖓᑕ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᒪᓕᒐᓕᐅᖅᑎᑐᐃᓐᓇᐃᑦ ᐅᔾᔨᕈᓱᒃᐳᑦ ᑐᒃᓯᕋᐅᑕᐅᔪᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᔪᒫᖅᑐᑦ 2014-15 

$12.42 ᒥᓕᐊᓐ. ᑖᒃᑯᐊ ᐱᖃᓯᐅᔾᔨᓯᒪᔪᑦ 

ᑮᓇᐅᔭᖅᑐᕈᑎᒃᓴᖏᓐᓂ ᐱᖓᓱᑦ 

ᐊᐅᓚᑦᓯᔾᔪᑎᒃᓴᓄᑦ ᐱᖁᑎᕐᔪᐊᓄᑦ 

ᐱᓕᕆᔭᐅᓂᐊᖅᑐᓄᑦ ᐊᒻᒪ ᒪᕐᕉᒃ ᐃᓗᐃᑦᑑᓪᓗᑎᒃ 

ᑮᓇᐅᔭᖃᑦᑎᔾᔪᑏᑦ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᓄᑦ 

ᐊᒻᒪ ᒥᑭᑦᑑᑎᓄᑦ ᐊᑭᑐᔫᑎᓂᒃ ᐱᓕᕆᔾᔪᑎᒃᓴᓄᑦ. 

 

ᑲᑎᒪᔨᐅᖃᑕᐅᔪᑦ ᐃᓕᓴᖅᓯᕗᑦ ᓄᓇᕘᒥ 

ᒐᕙᒪᒃᑯᖏᑦ ᐅᓄᖅᑐᓂᒃ ᑮᓇᐅᔭᓂᒃ 

ᐊᑐᖅᓯᒪᓕᖕᒪᑕ ᐊᓐᓂᐊᖃᕐᓇᖏᑐᓕᕆᔨᒃᑯᓐᓄᑦ 

ᐱᖁᑎᕐᔪᐊᖏᓐᓄᑦ ᐱᓕᕆᔾᔪᑕᐅᓂᐊᖅᖢᑎᒃ 

ᓄᓇᕘᒥᑦ ᑕᐃᒪᖓᑦ 1999-ᒥᓂᑦ. ᑭᓯᐊᓂᓕ 

ᐅᓄᖅᑐᓂ ᓄᓇᓖᑦ ᓄᖑᓴᖅᑕᐅᔭᕆᐊᖃᖅᑐᑦ ᓱᓕ 

ᐃᓅᓕᓴᖅᑕᐅᖃᖅᑕᖅᐳᑦ ᐊᓐᓂᐊᕕᖏᓐᓂ 

ᐊᐅᓚᓂᖃᑦᑎᐊᖅᑐᓂ ᐊᑐᒐᒃᓴᐅᖏᓐᓂᖏᑦᑕ 

ᐃᒡᓗᕐᔪᐊᑦ ᐅᖓᑖᓃᓕᕋᓗᐊᖅᑎᓪᓗᒋᑦ. ᐅᓄᖅᑐᑦ 

ᓄᓇᓖᑦ ᐊᓐᓂᐊᕕᖃᐅᓕᕐᒪᑕ ᐱᕕᑭᓗᐊᒧᑦ 

ᐃᖅᑲᓇᐃᔭᖅᑎᖏᑦ ᐊᒻᒪ ᐱᓕᕆᔨᖁᑎᖏᑦ 

ᑲᑎᓐᖓᐅᔭᕈᓘᔭᖅᖢᑎᒃ ᐃᓕᐅᖅᑲᖅᑕᐅᓯᒪᓪᓗᑎᒡᓗ 

ᐃᓂᒋᓐᖏᑦᑕᖏᓐᓄᑦ. ᑲᑎᒪᔨᐅᖃᑕᐅᔪᑦ 

ᐊᔭᐅᖅᑐᐃᕗᑦ ᒥᓂᔅᑕᒥᑦ ᐃᖅᑲᓇᐃᔭᖃᑎᖃᖁᓪᓗᒍ 

ᒥᓂᔅᑕᐅᖃᑎᖓᓂᒃ ᐱᓕᕆᕝᕕᖓᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᑦᓗ ᐱᔨᑦᓯᖅᑎᒃᑯᑦ ᑭᐅᖁᓗᒋᑦ 

ᑕᒪᑐᒧᖓ ᐱᔪᒪᔾᔪᑕᐅᔪᑦ ᐊᖅᑭᒃᓱᖅᑕᐅᖁᓪᓗᒋᑦ 

ᐊᔪᕐᓇᖏᑉᐸᑦ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ, ᒪᕐᕉᒃ ᐱᓕᕆᕝᕖᒃ ᐱᓕᕆᐊᒃᓴᓄᑦ 

ᐸᕐᓇᐅᑎᓂᑦ ᐊᕐᕌᒍᓄᑦ 2014-15 ᑲᔪᓯᔪᑦ ᐊᕐᕌᒍᓂ 

ᐊᓂᒍᖅᓯᒪᔪᓂ ᐱᒋᐊᖅᑎᑕᐅᓂᑯᑦ ᐱᓕᕆᐊᒃᓴᑦ 

ᑭᖑᕝᕕᓯᔪᒃᓴᐅᑕᐅᓂᐊᖅᑐᑦ ᐊᓐᓂᐊᕕᖓᓂ 

ᑕᓗᕐᔪᐊᕐᒥᐅᑦ ᐊᒻᒪ ᐃᒃᐱᐊᕐᔪᖕᒥᐅᑦ. 

ᓴᓇᔭᐅᒋᐊᕐᓂᐊᖅᑐᑦ ᐃᖅᑲᓇᐃᔭᖅᑕᐅᒃᐸᑕ 

ᐊᓐᓂᐊᕕᒃᓴᖓᑦ ᓇᐅᔮᕐᒥᐅᑦ. ᑲᑎᒪᔨᐅᖃᑕᐅᔪᑦ 

ᖁᔭᓕᑦᓯᐊᖅᑐᑦ ᐊᑑᑎᖃᖅᑎᓪᓗᒋᑦ ᐊᔾᔨᒌᓂᒃ 

ᓴᓇᒪᓂᖓᓄᑦ ᑎᑎᕋᐅᔭᖅᓯᒪᔪᑦ ᐱᖓᓱᓄᑦ 

ᐊᓂᐊᕕᒃᓴᓄᑦ ᐊᑐᖅᑕᐅᓂᐊᖅᑐᓂᒃ ᑮᓇᐅᔭᓂᒃ 

ᐊᑐᓗᐊᖏᓐᓂᖅᓴᐅᖁᓪᓗᒋᑦ ᐃᓱᒫᓘᒍᑎᒋᔭᐅᔪᑦ 

ᓴᖅᑭᑕᐅᖃᑦᑕᖅᓯᒪᓕᖅᐳᑦ ᖄᒃᑲᓐᓂᐊᒍᑦ 

ᐊᑭᓖᔭᕆᐊᖃᖃᑦᑕᖅᓯᒪᖕᒪᑕ. ᐸᕐᓇᐅᑏᑦ 

ᐊᓯᔾᔨᖅᑕᐅᖃᑦᑕᓕᕌᖓᑕ ᓄᓇᓕᖕᓄᑦ 

ᓈᒻᒪᒃᓯᓕᖅᑕᐅᓯᒪᓇᓱᒃᑐᓂ ᐊᖅᑭᒃᓯᒪᓂᕆᔭᖓ 

ᐅᕝᕙᓘᓐᓂᑦ ᐊᓯᔾᔨᖅᑕᐅᑎᓪᓗᒋᑦ ᐃᒡᓗᑦ ᒪᓕᒐᖏᑦ 

ᐊᒻᒪ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ ᓴᓇᐅᓂᒃᑯᑦ 

ᑕᐃᒪᖓᓐ ᑎᑎᕋᐅᔭᖅᓯᒪᓂᖓ ᐃᒡᓘᑉ 

ᐊᖏᖅᑕᐅᒐᓗᐊᖅᓯᒪᑎᓪᓗᒍ ᐊᕐᕌᒍᑦ ᐅᓄᖅᑐᑦ 

ᐊᓂᒍᖅᓯᒪᓕᖅᑎᓪᓗᒋᑦ.  
 

ᐃᒃᓯᕙᐅᑖᖅ, ᐱᓕᕆᕝᕕᖓ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᒃᓯᕋᐅᑎᓕᐅᖅᑐᑦ 

ᑮᓇᐃᔭᖅᑐᕈᑎᓂᒃ 2014-15-ᒧᑦ ᐱᖓᔪᒋᔭᖓᓐᓂᒃ 

ᐊᓐᓂᐊᕕᖕᒧᑦ ᓴᓇᔭᐅᔪᒃᓴᒧᑦ ᑐᑭᓯᓗᑎᒃ ᐊᒃᓱᑲᓪᓚᒃ 

ᓱᕋᒃᓯᒪᔪᓂᒃ ᓴᓇᔭᕆᐊᖃᕐᒪᑕ ᐊᒻᒪᓗ 

ᓄᑖᓐᖑᖅᑎᕆᓗᑎᒃ ᓴᓂᑭᓗᐊᑉ ᐋᓐᓂᐊᕕᖓᓂᒃ 

ᒪᑐᐃᖓᐃᓐᓇᖁᓪᓗᒍ ᐸᕐᓇᐅᑎᓕᐅᕋᓱᖕᓂᖏᓐᓂ 

ᐃᓇᖏᖅᑕᐅᓯᒪᓂᐊᖅᑐᒥᒃ ᐋᓐᓂᐊᕕᖓᓄᑦ.  
 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕝᕕᖓ 

ᓄᓇᓕᖕᓄᑦ ᒐᕙᒪᑯᓪᓗ ᐱᔨᑦᓯᖅᑎᒃᑯᑦ ᐱᒋᐊᕈᑎᖓ 

ᐱᖃᓯᐅᕝᔨᓯᒪᓚᐅᖅᑐᑦ ᓯᕗᓂᖓᒍᑦ ᐸᕐᓇᐃᓂᐅᑉ 

ᑮᓇᐅᔭᖃᖅᑎᑕᐅᓪᓗᑎᒃ ᑭᖑᕝᕕᖅᑕᐅᓂᐊᖅᑐᓂᒃ 

ᐊᓐᓂᐊᕕᖏᓐᓄᑦ ᓄᓇᓕᖏᑕᓗ ᑭᓐᖓᐃᑦ, 

ᕿᑭᖅᑕᕐᔪᐊᖅ ᐊᒻᒪ ᓴᓂᑭᓗᐊᖅ ᐊᒻᒪᓗ ᓱᓕ 

ᐊᑐᖅᑐᐃᓐᓇᐅᓗᑎᒃ ᐊᔾᔨᒌᓂᒃ ᓴᓇᒪᓂᖓᓄᑦ 

ᑎᑎᕋᐅᔭᖅᓯᒪᓂᖓᓂᒃ. 
 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᑦ ᐊᒻᒪ 

ᐱᓕᕆᕝᕕᖏᓐᓂ ᐊᖏᔪᖅᑲᐅᑎᓂᒃ 

ᐃᓱᒪᒃᓴᖅᓯᐅᖅᑎᓪᓗᒋᑦ ᐸᕐᓇᐅᑎᖏᓐᓄᑦ ᐊᒻᒪ 

ᐱᖁᑎᕐᔪᐊᒧᑦ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᓂᒃ 

ᐃᓕᖃᑎᒋᓗᒋᑦ ᐊᒻᒪ ᑕᐃᒪᐃᓐᓂᒃ ᐱᔨᑦᑎᕈᑎᓂᒃ.  
 

ᐃᓗᓕᖃᕐᓂᐊᖅᑎᓪᓗᒋᑦ ᐊᒻᒪ ᐊᓯᖏᑦ 

ᐱᓕᕆᐊᖑᔪᑦ ᑭᐅᓯᒪᖃᑦᑕᖁᓪᓗᒋᑦ 

ᓯᕗᓂᔅᓴᖅᑎᓐᓂᑦ ᑭᓐᖒᒪᔭᖏᓐᓂᑦ ᐋᓐᓂᐊᕕᒻᒧᑦ,  

ᐋᓐᓂᐊᒧᑦ ᐸᖅᑭᔭᐅᖏᓐᓇᕆᐊᖃᓕᖅᑐᑦ ᓯᕕᑐᔪᒧᑦ, 

ᐸᖅᑭᔭᐅᔭᕆᐊᖃᖅᑐᑦ ᐊᒻᒪ ᐃᓐᓇᐅᓗᐊᕐᓂᕐᒧᑦ  

ᐸᖅᑭᔭᐅᔭᕆᐊᖃᖅᑐᑦ ᓄᓇᕗᒻᒥ. ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᐃᑲᔪᖅᑐᐃᓂᕐᒥᑦ ᒥᓂᔅᑕᒥᑦ 

ᐃᖅᑲᓇᐃᔭᓕᖅᑎᓪᓗᒍ ᓴᓇᓗᓂ ᓯᕕᑐᔪᒧᑦ 

ᐱᖁᑎᕐᔪᐊᓄᑦ ᐸᕐᓇᐅᑕᐅᓂᐊᖅᑐᓂᑦ 

ᐸᖅᑭᔾᔪᑕᐅᖃᑦᑕᕐᓂᐊᖅᑐᓂᒃ ᐃᓄᖁᑎᖏᓐᓄᑦ 

ᓄᓇᕗᑦ ᐃᓗᐊᓂ ᐱᖃᓯᐅᑎᓗᒋᑦ ᐱᓕᕆᔾᔪᑎᒃᓴᐅᔪᓂᑦ 

ᐊᖏᕐᕋᒥ ᐸᖅᑭᔭᐅᔾᔪᑎᖏᓐᓄᑦ ᐊᒻᒪ 

ᐃᑲᔪᖅᑕᐅᔭᕆᐊᖃᖅᑐᑦ ᓇᔪᒐᖃᕐᕕᒃᓴᖏᓐᓄᑦ.  
 

ᐃᒃᓯᕙᐅᑖᖅ, ᐱᓕᕆᕝᕕᖓᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᐱᖃᓯᐅᑎᓯᒪᕗᐃᑦ ᐃᓗᐃᑦᑑᓪᓗᑎᒃ 

ᑮᓇᐅᔭᖅᑐᕈᑎᒃᓴᖏᓐᓂᑦ ᒥᑭᑦᑑᑎᓄᑦ, ᐊᑭᑐᔫᑎᓄᑦ 

ᐱᓕᕆᔾᔪᑎᒃᓴᓄᑦ ᐊᒻᒪ ᒥᑭᑦᑑᑎᓄᑦ ᐱᓕᕆᐊᒃᓴᓄᑦ 

ᐊᕐᕌᒍᐊᓂ 2014-15 ᐊᑭᑐᔪᖅᑐᕈᑎᒃᓴᖏᓐᓄᑦ. 

ᑲᑎᒪᔨᐅᖃᑕᐅᔪᑦ ᖁᔭᓕᓚᐅᖅᑐᑦ ᑐᓂᔭᐅᒐᒥᒃ 

ᓇᓗᓇᐃᖅᓯᔾᔪᑎᓂᒃ ᐊᑭᓕᖅᑐᐃᔾᔪᑕᐅᓛᖅᑐᓂᒃ 

ᐱᓕᕆᔾᔪᑕᐅᓗᑎᒃ ᐸᕐᓇᐅᑕᐅᓯᒪᔪᓄᑦ 

ᐊᑐᖅᑕᐅᓂᐊᖅᑎᓪᓗᒋᑦ 2013-14 ᑮᓇᐅᔭᓕᕆᓂᐅᑉ 

ᐊᕐᕌᒍᐊᓂ ᐅᔾᔨᕈᓱᓚᐅᕐᒥᔪᑦ 

ᓇᓗᓇᐃᖅᓯᓯᒪᓚᐅᓐᖏᒻᒪᑕ ᑮᓇᐅᔭᓄᑦ 

ᐊᑐᖅᑕᐅᓂᐊᖅᑐᓄᑦ ᑐᒃᓯᕋᐅᑎᖏᓐᓂᑦ. 2014-15 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑭᓯᐊᓂ ᑭᖑᕐᖓᒍᑦ 

ᒥᓂᔅᑕ ᓵᖓᓄᐊᓚᐅᖅᑎᓪᓗᒍ ᐅᖃᐅᓯᖃᕆᐊᖅᑐᖅᑐᓂ 

ᐆᑦᑐᕋᐅᑎᓕᐊᖑᓯᒪᔪᓂᒃ 2014-15 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓂᒃ. ᑲᑎᒪᔨᐅᖃᑕᐅᔪᑦ 

ᐃᓱᒪᕗᑦ ᐊᖏᖅᓯᓂᐊᓕᕌᖓᑕ ᐊᑭᓕᐅᑎᒃᓴᓂᑦ 

ᒐᕙᒪᒃᑯᑦ ᑮᓇᐅᔭᖁᑎᖓᓐᓃᑦᑐᓂᒃ ᐱᒻᒪᕆᐅᒻᒪᑦ. 

ᓯᕗᓂᖓᒍᑦ ᑲᑎᒪᖃᑕᐅᖃᑦᑕᕆᐊᖃᕐᒪᑕ ᑭᓱᒧᑦ 

ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑕ. 
 

ᐱᔾᔪᑎᒋᓪᓗᒍ ᓂᐅᕕᕐᓂᖅ ᐊᑐᐃᓐᓇᐅᓐᖏᑦᑐᓂᒃ 

ᐋᓐᓂᐊᔪᓂᑦ ᖃᐅᔨᓴᐃᔾᔪᑎᓂᒃ ᐱᖁᑎᓂᒃ 

ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᐳᑦ ᖃᐅᔨᒐᒥᒃ ᑕᐃᓐᓇ 

ᑎᒥᒧᑦ ᑕᕐᕋᖅᑑᑎ ᐱᓕᕆᕝᕕᖓᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᕈᑎᒋᓯᒪᔭᖓᑦ 

ᑕᐃᔅᓱᒪᓂᑲᓪᓚᒃ ᓂᐅᕕᕈᒪᓪᓗᓂᔾᔪᑦ 

ᓂᐅᕕᖅᑕᐅᓯᒪᓕᑕᐃᓐᓇᕐᒪᑦ ᐃᓕᔭᐅᓯᒪᓕᖅᑐᓂ 

ᐊᒻᒪᓗ ᓯᕗᓪᓕᖅᐹᖑᓪᓗᓂ ᖃᐅᔨᓴᖅᑕᐅᔭᕆᐊᖃᖅᑐᓂ 

ᖃᐅᔨᓴᖅᑕᐅᓂᐊᓕᕐᒪᑕ ᕿᑭᖅᑕᓂ ᐋᓐᓂᐊᕕᖓᓂ 

ᑕᐃᒪᐃᒻᒪᑦ, ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓪᓚᕆᓐᓂᐊᓕᖅᑐᑦ ᐱᓪᓗᒍ 

ᐋᓐᓂᐊᖅᑐᑦ ᓄᓇᕗᑦ ᓯᓚᑖᓄᑦ 

ᖃᐅᔨᓴᖅᑕᐅᖃᑦᑕᕆᐊᖃᔾᔮᔪᓐᓃᕐᒪᑕ. 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓂᑦ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᓪᓗᒋᑦ ᐱᒋᐊᕈᑎᓂᒃ 

ᐱᑐᐅᓐᓇᐅᓐᖏᑦᑐᒃᑯᑦ ᐱᔨᑦᓯᕈᑕᐅᓂᐊᖅᑐᓂᒃ ᓲᕐᓗ 

ᐊᐅᒻᒧᑦ ᐃᕐᕈᖅᑐᐃᔾᔪᑎᒃᓴᓂᑦ ᓄᓇᕗᑦ ᐃᓗᐊᓂ. 

ᐋᓐᓂᐊᖅᑐᑦ ᐅᖓᓯᓗᐊᖅᑐᒧᑦ ᓄᓇᖓᓐᓂᑦ 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖏᓪᓗᑎᒃ 

ᐃᓅᓕᓴᖅᑕᐅᔭᕆᐊᖃᖃᑦᑕᕐᓂᐊᓕᕐᒪᑕ.  

 

ᐃᒃᓯᕙᐅᑖᖅ, ᐅᔾᔨᕈᓱᓕᕐᒪᑕ ᒥᑭᑦᑐᓄᑦ 

ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᐃᑦ 

ᐱᖃᓯᐅᔾᔨᓯᒪᑐᐃᓐᓇᕆᐊᖃᕐᒪᑕ 

ᓂᐅᕕᕈᑕᐅᓂᐊᖅᑐᓂᒃ ᓄᓇᓯᐅᑎᓂᒃ, ᓄᓇᓖᑦ 

ᐋᓐᓂᐊᕕᖏᓐᓄᑦ. ᐃᓕᓴᖅᓯᔪᑦ ᐋᓐᓂᐊᕖᑦ 

ᓄᓇᓯᐅᑎᖏᑦ ᐊᑐᖅᑕᐅᖃᑦᑕᕐᒪᑕ ᐊᖏᕐᕋᒧᑦ 

ᐳᓚᕋᔾᔪᑕᐅᓪᓗᑎᒃ ᐅᕝᕙᓘᓐᓃᑦ ᐅᓯᑲᖅᑕᕈᑕᐅᓪᓗᑎᒃ 

ᓱᓇᒃᑯᑖᒥᓐᓂᒃ, ᐱᖁᑎᖏᓐᓂᓪᓗ ᐅᕝᕙᓘᓐᓃᑦ 

ᖃᐅᔨᓴᕋᒃᓴᓂᒃ. ᑲᑎᒪᔨᐅᖃᑕᐅᔪᑦ 

ᓇᓗᓇᐃᖅᓯᓯᒪᓕᕐᒪᑕ ᐃᓱᒫᓗᒍᑎᖃᕐᓂᖏᓐᓂᑦ 

ᐋᓐᓂᐊᖅᑐᑦ ᐃᓅᓕᓴᖅᑕᐅᕙᑦᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

ᓄᓇᓖᑦ ᐅᓯᔭᐅᖃᑦᑕᖁᓪᓗᒋᑦ ᑲᑎᒪᔨᐅᖃᑕᐅᔪᑦ 

ᑎᓕᐅᕆᕗᑦ ᒥᓂᔅᑕᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ 

ᐃᓱᒪᒃᓴᖅᓯᐅᖁᓪᓗᒋᑦ ᖃᓄᖅ ᓄᓇᓖᑦ ᐊᐅᓚᑕᐅᔪᓂᒃ 

ᐃᑲᔪᖅᓱᐃᓂᐊᕐᒪᖔᑕ ᑕᒪᑐᒧᖓᓕᕆᑎᓪᓗᒋᑦ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᐅᔾᔨᕈᓱᑉᐳᑦ ᐱᒋᐊᖅᑎᑕᐅᖁᓪᓗᒍ ᓯᕗᓂᖓᒍᑦ 

ᐸᕐᓇᐃᓂᐅᑉ ᖃᐅᔨᒃᑲᐃᖃᑦᑕᕐᓂᕐᒧᑦ 

ᑮᓇᐅᔭᖁᑎᖏᓐᓂᑦ ᐊᑖᒍᑦ ᐱᓕᕆᕝᕕᖏᑕ ᓄᓇᓕᓐᓄ. 

ᒐᕙᒪᒃᑯᓪᓗ ᐱᔨᑦᓯᖅᑎᒃᑯᑦ ᐱᖃᓯᐅᔾᔨᓯᒪᒻᒪᑕ 

ᐱᓕᕆᐊᒃᓴᓂᑦ ᓴᓇᔾᔪᑕᐅᓂᐊᖅᑐᒥᑦ 

ᐃᓱᒪᓕᐅᕈᑎᒋᓪᓗᒍ ᐱᒡᒐᕈᑎᖃᖅᑐᓄᑦ 

ᓇᔪᖅᑕᐅᓚᐅᐱᓪᓚᖃᑦᑕᖅᑐᖅ. ᑲᑎᒪᔨᐅᖃᑕᐅᔪᑦ 

ᓂᕆᐅᑉᐳᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᑦ 

ᐸᕐᓇᐅᑎᖏᓐᓂᑦ ᑖᔅᓱᒧᖓ ᐃᓱᒪᓕᕆᓂᕐᒧᑦ 

ᐱᔾᔪᑕᐅᔪᓄᑦ ᐱᖃᓯᐅᑎᓪᓗᒋᑦ ᐊᔪᕈᑎᖃᖅᐸᑦᑐᓄᑦ 

ᐊᒻᒪᓗ ᐊᔪᓕᕈᑕᐅᕙᑦᑐᓄᑦ. ᐊᑐᕐᓂᓪᓗᑉᐸᑦᑐᑦ ᑕᒪᒃᑯᐊ 

ᐊᒃᓱᑲᓪᓚᒃ ᐃᓱᒫᓗᓐᓇᕐᒪᑕ ᓄᓇᕗᓕᒫᒥ. 
 

ᐃᒃᓯᕙᐅᑖᖅ, ᐃᓱᒪᓕᖅᐳᑦ ᒪᑐᐃᖅᓯᒋᐊᕈᑎᒧᑦ 

ᐅᖃᐅᓯᒃᓴᒃᑲ ᐱᓪᓗᒍ ᑐᒃᓯᕋᐅᑕᐅᔪᖅ 2014-15 

ᐊᑭᑐᔫᑎᓂᒃ ᐊᑐᕈᒫᖅᑕᖓᓐᓄᑦ ᐱᓕᕆᕝᕕᖓᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᐱᒍᓱᑦᑐᖓ 

ᑲᑎᒪᔨᐅᖃᑕᐅᔪᑦ ᐊᑐᓂ ᐊᐱᖅᑯᑎᒃᓴᖃᖃᑦᑕᕐᓂᐊᕐᒪᑕ 

ᐊᒻᒪ ᓂᓪᓕᕈᑎᖃᖃᑦᑕᕐᓂᐊᖅᑐᑎᒃ ᑖᒃᑯᐊ 

ᑲᑎᒪᔾᔪᑎᒋᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓲᔪᖅ. 

(ᑐᓵᔨᑎᒍᑦ) ᑐᓐᖓᓱᓪᓕ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᐅᓛᔪᖅ ᐊᑭᓱᒃ. 
 

>>ᐸᑦᑕᑐᖅᑐᑦ 
 

ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᖁᔨᔪᖓ 

ᐅᑯᓂᖓ, ᑖᒃᑯᐊ ᒪᓕᓪᓗᒋᑦ 77(1) 10-ᒥᓂᔅ  

ᐅᖃᓪᓚᒍᓐᓇᕋᔅᓯ, ᐊᒻᒪᓗ ᒪᓕᓪᓗᒋᑦ 77(2) ᑖᒃᑯᐊ 

ᐃᓱᒪᒃᓱᕐᒪᑦ ᐃᒃᓯᕙᐅᑕᖅ ᑲᑎᒪᔩᑦ 

ᐅᖃᓪᓚᒍᓐᓇᖅᑐᑦ ᐊᑕᐅᓯᐊᕐᓗᑎᒃ 

ᐅᖃᐅᓯᕆᔭᐅᔪᒥᑦ ᑭᓯᐊᓂ ᑕᒪᕐᒥᓗᑦᑖᑦᑎᐊᖅ 

ᐅᖄᓂᒃᓯᒪᓕᖅᐸᑕ. 

 

ᑕᐃᒪ ᐅᖃᖅᐳᖓ ᑲᑎᒪᔨᓄᑦ ᖃᖓᑐᐃᓐᓇᖅ 

ᐊᐱᕆᒍᒪᒍᔅᓯ ᓇᓗᓇᐃᖅᓯᒪᔪᓂᒃ ᑕᐃᒪᓐᓇ 

ᒪᑉᐱᒐᕐᓂᑦ ᐱᓕᕆᐊᖃᓕᕈᑦᑕ ᐊᑐᕈᒫᕐᓂᐊᖅᑐᓂᒃ 

ᐊᑭᑐᔫᑎᓄᑦ. ᑲᑎᒪᔩᑦ ᐅᖃᐅᓯᒃᓴᖃᖅᐹᑦ? ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ ᑐᓐᖓᓱᒋᑦ. 

ᐅᑯᓄᖓ ᐱᒋᐊᕈᑎᒋᖅᑲᐅᔭᕐᓄᑦ 

ᐊᐱᖅᑯᑎᒃᓴᖃᖅᑐᖓ ᖃᐅᔨᒪᓪᓗᖓ 

ᑭᐅᔭᒃᓴᐅᓐᖏᑐᐃᓐᓇᕆᐊᖃᖅᑐᖅ ᑕᒪᓐᓇ 

ᐊᑐᖅᑕᐅᓂᖓ 

ᕿᓚᒻᒥᐅᓗᐊᖅᓯᒪᔪᕕᓂᐅᑐᐃᓐᓇᕆᐊᖃᕐᒪᑦ.  

 

ᑕᐃᒪᓐᖓᓂᑦ ᐅᕙᓂ ᒪᑉᐱᖅᑐᒐᖓᓂ 2 

ᐅᖃᐅᓯᖃᕋᕕᑦ 2008-ᒥᓂᒡᒎᖅ ᑕᒪᒃᑯᐊ 

ᐋᓐᓂᐊᕕᒃᓴᐃᑦ ᑎᑎᕋᐅᔭᖅᓯᒪᓂᖏᑦ 

ᐊᔾᔨᒌᔾᔫᒥᔪᓂᑦ ᐊᑐᕋᓱᖃᑦᑕᓕᖅᓯᒪᒐᑦᑕ ᓄᓇᕗᑦ 

ᐃᓗᐊᓂ. ᓇᐅᔮᓂᑦ, ᑕᓗᕐᔪᐊᕐᒥᓗ ᐊᒻᒪᓗ 

ᐃᓱᒪᒋᔭᐅᓪᓗᓂ ᐃᑉᐱᐊᕐᔪᒻᒥ ᑖᒃᑯᐊ 

ᑖᒃᑯᓂᖓᑦᑕᐃᓐᓇᖅ ᑎᑎᕋᐅᔭᖓᓂ 

ᐊᑐᕋᔭᕐᓂᕋᐃᓯᒪᓪᓗᓂ. 

 

ᐆᒥᖓ ᐊᐱᖅᑯᑎᖃᕈᒪᔪᖓ, ᐃᒃᓯᕙᐅᑖᖅ 

ᓇᓗᓇᕈᓐᓃᖅᐹ ᐊᑐᖃᑦᑕᖅᑐᓂ ᐊᔾᔨᒌᐸᓗᓐᓂᒃ, 

ᑖᒃᑯᓂᖓᐃᓛᒃ ᑎᑎᕋᐅᔭᒐᕐᓂᑦ ᖃᓄᖅ ᑮᓇᐅᔭᓂᒃ 

ᐊᑐᓐᖏᑉᐹᓪᓕᖅᓯᒪᓕᕐᒪᖔᑦᑕ 

ᑎᑎᕋᐅᔭᖅᑎᑦᑎᖃᑦᑕᕐᓂᕐᒧᑦ? ᑐᑭᓯᓇᕐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑎᑎᕋᐅᔭᖅᓯᒪᓂᖓᓄᑦ ᑖᓐᓇ ᐄ,  



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᖏᓐᓂᖅᓴᐅᔾᔪᑎᖃᖅᑐᖅ ᑭᓯᐊᓂ ᐃᒪᓐᓇ 

ᐊᓯᔾᔨᓲᖑᒻᒥᒻᒪᑕ ᒪᑯᐊ ᒪᓕᒐᐃᑦ codes-

ᖑᓂᕋᖅᑕᐅᔪᐃᑦ ᐃᓪᓗᓄᑦ. 

 

ᑕᐃᒃᑯᐊ 

ᕿᒥᕐᕈᓇᑦᑕᐅᒃᑲᓐᓃᓐᓇᐅᔭᕆᐊᖃᖏᓐᓇᕐᓂᐊᕐᒪᑕ 

ᐊᒻᒪᓗᑦᑕᐅᖅ ᐃᓂᒋᓂᐊᖅᑕᖓ ᑖᓐᓇ ᓄᓇᓕᖕᓂ 

ᐊᔾᔨᒌᖏᑦᑐᓂᑦ ᐊᔾᔨᒌᖏᒍᓐᓇᕐᒥᒻᒪᑕ ᑕᐃᒃᑯᐊ 

ᕿᒥᕐᕈᓇᖅᑕᐅᖏᔭᐅᕆᐊᖃᓐᓂᐊᕆᓪᓗᑎᒃ 

ᐊᑲᐅᔾᔪᑎᖃᖅᑐᖅ ᐅᖃᕈᓐᓇᖅᑐᖓ 

ᐊᓐᓂᐊᓯᐅᖅᑎᓄᑦ ᐃᖅᑲᓇᐃᔭᖅᑎᖏᓐᓄᑦ 

ᓅᑦᑕᕆᐊᖃᓐᓂᐊᓂᖅᐸᑕᓗ ᐊᓯᐊᓄᑦ ᓄᓇᓕᖕᒧᑦ 

ᐊᔾᔨᒌᔾᔪᒥᔪᓂᒃ ᐃᖅᑲᓇᐃᔭᕐᕕᖃᑭᑕᓪᓗᑎᒃ ᑕᑦᕘᓇ 

ᐊᑲᐅᓂᖃᒻᒥᔪᖅ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ:  ᒪᓐᓇᑦᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᒥᖓᖃᐃ 

ᐊᐱᕆᒋᐊᒃᑲᓂᕈᒪ ᑖᑦᓱᒧᖓ ᓱᓕ. ᖃᐅᔨᒪᑦᓗᖓ 

ᓄᓇᓖᑦ ᐊᔾᔨᒌᖏᑦᑐᑦ 

ᐊᔾᔨᒌᖏᐊᔾᔪᖄᒻᑕᕆᐊᖃᓕᕌᒻᒪᑕ ᓄᓇᖃᓂᖓ 

ᐱᔾᔪᑎᒋᓪᓗᒍ ᐊᔾᔨᒌᖏᑦᑐᐃᓇᑦᓯᐊᓂᒃ ᓄᓇᖃᕋᑦᑕ 

ᐊᒻᒪᓗ ᖃᐅᔨᒪᓪᓗᖓ ᑕᒪᒃᑯᐊ ᒪᓕᒐᐃᑦ 

ᐃᓪᓗᓕᐅᕐᓂᒧᑦ ᒪᓕᒐᐅᔭᕆᐋᓖᑦ 

ᐅᐊᔭᖏᓐᓄᑦᓘᓐᓂᑦ ᑭᓱᖏᓐᓄᑦ 

ᐊᓯᔾᔨᖅᐸᓕᐊᖏᓐᓇᐅᔭᕐᒪᑕ ᖃᐅᔨᒪᓪᓗᖓ. ᑭᓯᐊᓂ 

ᑖᓐᓇ ᑎᑎᕋᐅᔭᖅᓯᒪᑐᐃᓐᓇᕐᓂᖓ 

ᓇᓗᓇᕈᕐᓃᖅᑑᖅ ᑮᓇᐅᔭᑲᓪᓚᒻᒪᕆᐊᓗᒃᓂᑦ 

ᐊᑐᖏᑉᐹᓕᐅᑎᒋᔪᓐᓇᖅᑕᕗᑦ ᑕᐃᒪᓐᓇ ᐊᔾᔨᒌᓂᒃ 

ᑖᓐᓇ ᑖᓐᓇᓪᓗᐊᑕᐅᓂᖓ 

ᐊᔾᔨᖏᓐᓇᐅᔭᖃᑦᑕᓂᐊᖅᐸᑦ. 

 

ᑮᓇᐅᔭᑲᓪᓛᓗᒃᓂᒃ ᐊᑐᓐᖏᑉᐹᓕᕐᓂᐊᖅᑐᒍᑦ 

ᓇᓗᓇᕈᓐᓂᖅᓯᒪᓕᕇᕐᐹ. ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓐᓇᑦᓗᐊᕕᒃ ᒥᔅᑕ 

ᐃᓄᒃ. ᐊᖓᔪᖅᑳᖅ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑎᑎᕋᐅᔭᕐᓂᖓᓄᑦ ᐄ ᑮᓇᐅᔭᓂᒃ 

ᐊᑐᖏᓂᖅᓴᐅᓂᐊᖅᑐᒍᑦ ᓴᓇᔭᐅᓂᖓᓄᑦ 

ᐊᑐᖏᒻᒪᓐ. ᓴᓇᔭᐅᓂᖓ 

ᑎᑭᑕᐅᒋᐊᖃᓐᓂᖏᓐᓂᑦᓗ ᓄᓇᓕᖕᓂ 

ᐊᔾᔨᒌᖏᓐᓂᖏᖕᓄᓐ ᑕᑦᕘᓇ  

ᐊᑭᑐᓂᖅᓴᐅᕋᔾᔪᑦᑐᖃᐃᓐᓇᖃᑦᑕᓂᐊᖅᑐᖅ ᑭᓯᐊᓂ 

ᑎᑎᕋᐅᔭᖅᓯᒪᓂᖓᓄᑦ 

ᐱᓕᕆᐊᑭᓪᓕᒍᑎᖃᖅᓯᒪᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᓐᓇᑦᓗᐊᕕᒃ. ᒥᔅᓴᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐊᐱᖅᑯᑎᒋᔭᒃᑲ ᒪᑐᐃᕈᑎᒋᖅᑲᐅᔭᓐᓂᒃ 

ᐱᔾᔪᑎᖃᒻᒪᑕ. ᒪᑉᐱᒐᖅ 1ᒥᑦ 

ᐊᖅᑭᑦᓱᐃᓂᖃᓕᕋᐃᖓᑕ ᑕᒪᒃᑯᓂᖓ ᐃᖃᓗᖕᓂ 

ᐊᓐᓂᐊᕐᕕᒃ ᑕᐃᓐᓇ ᐊᓐᓂᐊᕐᕕᑐᖃᐅᓚᐅᖅᑐᖅ 

ᓴᓇᔭᐅᔪᓐᓃᓚᐅᕐᒪᑦ ᐱᔾᔪᑎᖃᖅᓱᑎᒃ ᑖᓐᓇ 

ᓯᕗᓪᓕᕐᐹᒥ ᑲᓐᑐᕋᖅᑎᐅᓚᐅᖅᑐᖅ 

ᓄᖅᑲᑎᑕᐅᓚᐅᕐᒪᑦ ᑕᐃᒪ 

ᖃᓄᐃᓕᐅᕈᑎᒋᔭᐅᕙᓪᓕᐊᕙ ᑕᒪᓐᓇ 

ᐊᖅᑭᑦᓱᖅᑕᐅᕙᓪᓕᐊᓂᖏᓐᓂ ᐊᓐᓂᐊᕐᕕᒃᒥ 

ᑲᓐᑐᕋᑦᑖᖅᓯᒪᓕᖅᐱᓯ ᖁᔭᓐᓇᒦᕐ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪᓐᓇᑦᓗᐊᕕᒃ (ᑐᓵᔨᑎᒍᑦ) 

ᐊᖓᔪᖅᑳᖅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᖃᐅᔨᒪᔭᕋᓗᐊᒃᑲ ᑐᓂᔭᐅᓯᒪᓕᖅᑐᑦ ᑕᐃᓐᓇ 

ᑲᓐᑐᕋᒃ ᖃᓄᐃᑦᓴᖏᒃᑯᕕᑦ ᑐᖏᓕᕋᓄᑦ 

ᑭᐅᔭᐅᑎᒃᓯᐊᕈᒪᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᓐᓇᑦᓗᐊᕕᒃ. ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᒪᓐᓇ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ ᐱᓕᐊᕆᔭᐅᔪᖅ ᒫᓐᓇᐅᔪᖅ 

ᑲᓐᑐᕋᒃᑎᑖᖅᓯᒪᓕᖅᑐᑕᓗ ᐊᒻᒪᓗ ᐱᒋᐊᕐᓂᐊᖅᑐᑦ 

ᐱᓕᕆᒋᐊᖅᓯᒪᓕᖅᑐᖅ ᐊᓐᓂᐊᕐᕕᒃᒥ ᑖᒃᑯᐊ 

ᑭᖑᕚᕐᔪᒃᓯᒪᔫᒐᓗᐊᖅ ᑭᓯᐊᓂ 

ᐊᖅᑭᑦᓱᖅᑕᐅᖏᓐᓇᕐᓂᐊᖅᑑᒐᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓐᓇᑦᓗᐊᕕᒃ ᒥᔅ 

ᑮᓇᐃᓐᓇᖅ. ᒥᔅᓴᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᖃᓄᖅ 

ᐊᑐᖅᑕᐅᓂᐊᖅᐸ ᓄᑕᐅᖏᓐᓂᖅᓴᖅ ᐊᓐᓂᐊᕐᕕᐅᒻ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᓐᓇᑦᓗᐊᕕᒃ (ᑐᓵᔨᑎᒍᑦ) 

ᐊᖓᔪᖅᑳᖅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᓐᓂᐊᕕᐅᑉ ᐃᓚᔭᐅᓂᕆᓂᐊᖅᑕ ᑕᐃᒪ 

ᑖᒃᑯᓂᖓ ᐋᖅᑭᒋᐊᖅᑕᐅᓕᖅᐸᑦ ᑕᐃᓐᓇ 

ᓯᕗᓪᓕᐅᓚᐅᖅᓯᒪᔪᖅ ᐊᓐᓂᐊᕕᑐᖃᖅ 

ᐱᔭᕇᖅᑕᐅᑉᐸᑦ ᑕᒪᒃᑯᓂᖓ ᐅᐸᑦᑕᐅᖃᑦᑕᔪᒻᒪᑦ 

ᓘᑦᑕᓕᐊᖅᑐᓄᑦ ᐃᒫᒃ ᑕᑯᔭᐅᕕᒃᓴᖏᓐᓂᒃ 

ᐊᕿᑦᓯᕕᒋᔭᐅᓯᒪᕙᒌᖅᑐᖅ ᐊᒻᒪᓗ 

ᐊᓪᓚᑦᕕᒋᔭᐅᕙᔪᓪᓗᓂ ᓘᑦᑕᓕᐊᖅᑐᓄᑦ ᒪᑯᓄᖓ 

ᓘᑦᑕᓄᑦ. ᑕᐃᒫᒃ ᓱᓕ ᐊᑐᖅᑕᐅᓛᖅᑐᖅ. ᑖᓐᓇ 

ᑕᒪᒃᑯᓄᖓ ᓱᓕ ᓘᑦᑖᓕᐊᖅᐸᑦᑐᒥᓂᕐᓄᑦ ᐊᒻᒪᓗ 

ᐋᓐᓂᐊᓯᐅᖅᑎᓄᑦ ᓇᔾᔨᔪᕐᓂᐊᖅᑕᐅᖃᑦᑕᓄᓪᓗ 

ᑕᐃᓐᓇ ᐊᑐᖅᑕᐅᒍᒫᖅᑐᖅ ᐊᓯᖏᓐᓄᓪᓗ. ᓇᑯᕐᒦᑦ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᑖᖅ ᑕᐃᓐᓇ ᑳᓐᑐᕌᒃᑎᑕᖃᓕᕐᓂᖓᓄᑦ 

ᑐᑭᖃᖅᐸᖃᐃ ᐊᑭᑦᑐᕈᑕᐅᒃᑲᓐᓂᕐᓂᐊᖅᑐᖅ ᐊᒻᒪᓗ 

ᐅᖃᖅᑲᐅᒐᕕᑦ ᑭᖑᕙᕆᐊᖅᑕᐅᓂᐅᔪᒥᒃ, 

ᐅᖃᕈᓐᓇᖅᐲᑦ ᖃᓄᑎᒋᐅᒐᔭᕐᒪᖔᖅ 

ᑭᖑᕙᕆᐊᕐᓂᐅᔪᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑖᓐᓇ ᑭᖑᕙᕆᐊᖅᐹᓪᓕᖅᓯᒪᔪᖅ ᑕᖅᑭᓂᑦ 18-ᓂᒃ  

ᐊᒻᒪᓗ ᐊᑭᑦᑐᕐᓂᖅᓴᐅᔾᔮᖏᑦᑐᖅ. ᓇᑯᕐᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᓇᓗᔪᖓ ᖃᓄᖅ 

ᑕᐃᔭᕆᐊᒃᓴᖅ, ᑭᓯᐊᓂᓕ ᖃᓄᑎᒋ ᑕᒪᓐᓇ 

ᓴᓇᔭᐅᔪᖅ ᐃᒡᓗ ᐊᑐᖅᑕᐅᓕᕈᓐᓇᖅᓯᓛᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑖᓐᓇᖃᐃ ᑕᐃᒃᑯᓄᖓ 

ᐃᖅᑲᓇᐃᔭᖃᑎᒋᕙᑦᑕᑦᑎᓐᓄᑦ ᕼᐋᒻᓚᓕᕆᔨᒃᑯᓐᓄᑦ 

ᖃᐅᔨᒪᔭᐅᒐᔭᖅᑐᖅ. ᓇᑯᕐᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒫᖅᐸᕋ. 

ᒪᑐᐃᕈᑎᒋᖅᑲᐅᔭᕐᓂ ᐅᕙᓂ ᐅᖃᐅᓯᖃᕋᑦᑕ $1 

ᒥᓕᐊᓂᑦ ᒥᑭᔫᑎᑦ ᐊᑭᑐᔫᑎᓄᑦ ᐊᒻᒪᓗ ᐃᓱᐊᓂ 

ᐅᖃᖅᓯᒪᓪᓗᑎᑦ ᑕᒪᓐᓇ ᑐᓴᕈᑎᒃ 

ᑐᓐᓂᕆᔭᐅᓯᒪᓂᖓᓂᒃ ᒪᓕᒐᓕᐅᖅᑎᓕᒫᓄᑦ. 

 

ᐅᕙᖓ ᐱᓚᐅᖅᓯᒪᓐᖏᑕᕋ, 

ᖃᐅᔨᒋᐊᕆᐊᖃᕐᓂᐊᖅᑰᖅᑐᑎᑦ ᑕᒪᐃᓐᓄᑦ 

ᑐᓐᓂᕆᔭᐅᓐᓂᕋᓗᐊᕐᒪᖔᖅ. ᖁᔭᓐᓇᒦᒃ, 

ᑕᐃᒫᑲᐃᓐᓇᓯᕗᖓ ᒪᑐᐃᕈᑎᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑖᓐᓇ ᐃᓕᑦᓯᓐᓄᑦ ᐃᑦᓯᕙᐅᑕᐅᔪᓄᑦ 

ᑐᓂᓚᐅᕋᑦᑎᒍᑦ ᒪᓕᒐᓕᐅᖅᑎᓄᑦ 

ᓯᐊᒻᒪᖅᑎᑕᐅᒋᐊᖃᖅᓯᒪᓚᐅᖅᑑᒐᓗᐊᖅ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᔾᔨᕆᑦᑎᐊᓚᐅᖅᐸᕋ ᒥᑭᔫᑎᑦ ᐊᑭᑐᔫᑎᓄᑦ 

ᑮᓇᐅᔭᐃᑦ $1 ᒥᓕᐊᐃᑦ 

ᑕᐃᒪᐃᓕᖓᐃᓐᓇᖅᓯᒪᐸᓗᒻᒪᑦ. 

 

ᑕᐃᒪᓕ ᓂᐅᕕᖅᑕᐅᓚᐅᖅᑎᓪᓗᒍ 

ᐋᖅᑭᒃᑕᐅᓪᓗᓂᓗ ᑎᒥᓕᒫᒧᑦ ᑕᕐᕋᖅᑑᑎᒃ 

ᕿᑭᖅᑕᓂ ᐋᓐᓂᐊᕕᒻᒥ, ᐊᐱᖅᑯᑎᖃᖅᑐᖓ 

ᑕᖅᑐᓄᑦ ᓴᓗᒻᒪᖅᓴᐃᑎᓂᑦ. ᐋᓐᓂᐊᖅᑐᓕᕆᔨᒃᑯᑦ 

ᖃᐅᔨᓴᕐᓂᖃᖅᓯᒪᕚᑦ ᖃᔅᓯᕌᕋᔭᕐᓂᖓᓂᒃ ᑕᖅᑐᓄᑦ 

ᓴᓗᒻᒪᖅᓴᐃᒍᑎᑖᕐᓂᒃᓴᒧᑦ ᑕᒫᓂ ᐃᖃᓗᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑕᖅ. 

ᑖᓐᓇ ᐊᑭᑐᔫᑎᓃᓗᐊᖅᐸᓪᓚᐃᖏᒻᒪᑦ 

ᑭᐅᒍᓐᓇᖏᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐃᒫᒃ ᑐᑭᓯᐊᔭᑦᑎᒍᑦ, 

ᖁᔭᓐᓇᒦᒃ ᐃᒃᓯᕙᐅᑕᖅ, ᑕᒪᒃᑯᐊ ᒥᑭᔫᑎᑦ 

ᐊᑭᑐᔪᖅᑐᕈᑏᑦ ᓂᐅᕕᕈᑕᐅᕙᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖁᑎᑖᕈᑕᐅᓪᓗᑎᑦ 

ᐃᒡᓗᒥᐅᑕᒃᓴᔭᓂᑦ, ᓄᓇᓯᐅᑎᓂᑦ. 

 

ᐃᓱᒪᓇᓐᖑᐊᕋᓗᐊᕐᒪᓪᓕ ᑕᖅᑐᓂᑦ  

ᓴᓗᒻᒪᖅᓴᐃᒍᑏᑦ ᑕᒪᒃᑯᓄᖓ ᐱᖁᑎᓄᑦ 

ᐃᓚᐅᖃᓯᐅᒃᑲᔭᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᖃᓄᐃᔅᓴᖏᒃᑯᕕᑦ ᑐᖏᓕᕋᓄᑦ ᑭᐅᔭᐅᑎᓂᐊᕋᒃᑯ. 

ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) 

ᒫᓐᓇᐅᔪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓇᓲᑎᑕᖃᓐᖏᒻᒪᑕ ᑕᖅᑐᓄᑦ ᓴᓗᒻᒪᖅᓴᐃᑎᒃᓴᓄᑦ 

ᓄᓇᕗᒻᒧᑦ. ᐋᓐᓂᐊᕕᓕᐊᖅᐸᒃᑐᑦ ᒫᓐᓇᐅᔪᒃᑯᑦ 

ᐊᐅᓪᓚᖅᑎᑕᐅᖃᑦᑕᕆᐊᖃᓲᖑᕗᑦ ᖃᓪᓗᓈᓄᑦ, 

ᑕᐃᒪᐃᓐᓂᖓᐊᓄᑦ ᒥᑭᔫᑎᓄᑦ 

ᐊᑭᑐᔫᑎᓃᖃᓯᐅᔾᔭᐅᖏᑦᑐᖅ ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ ᐃᓚᖃᓯᐅᑎᓯᒪᕙᒻᒪᑕ 

ᒫᓐᓇᐅᔪᒃᑯᑦ. ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 

ᑕᐅᖅᓯᖅᑕᐅᖃᑦᑕᕐᓂᖏᓐᓄᑦ 

ᐱᖁᑎᕐᔪᐊᒍᓐᖏᑦᑐᓄᑦ ᐱᑕᖃᕇᖅᑐᓄᑦ 

ᑐᐊᕕᕐᓇᖅᑑᑉᐸᑕᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑮᓇᐃᓐᓇᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᒧᖅᑲᐃ ᐅᖃᐅᔾᔭᐅᔪᓐᓇᖅᐳᖓ ᖃᔅᓯᑦ 

ᐱᐅᓴᕈᑎᓂᑦ ᑕᖅᑐᓄᑦ 

ᐊᑐᐃᓐᓇᖃᖅᑎᑕᐅᕙᒻᒪᖔᑕ ᓄᓇᕗᑦ ᓯᓚᑖᓂ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 



ᐅᓪᓗᑐᐃᓐᓇᖅ, ᒫᑦᓯ 14, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑖᓐᓇ ᐊᐱᖅᑯᑎᒋᔭᖓᓄᑦ ᒫᓐᓇ 

ᑭᐅᒍᓐᓇᓐᖏᑲᐃᓐᓇᖅᑕᕋ. ᓇᑯᕐᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑐᑭᑦᑎᐊᖅᐸᕋ ᓈᒻᒪᒋᓪᓗᒍᓗ. ᓂᕆᐅᓐᓂᐊᓕᖅᐳᖓ 

ᑕᒪᑐᒥᖓ ᑐᓴᖅᑎᑕᐅᔪᒫᕆᐊᒃᓴᖅ. ᒥᓂᔅᑕᖃᐃ 

ᑭᐅᔪᓐᓇᕋᔭᖅᐸᖃᐃ ᖃᔅᓯᕌᖃᑦᑕᕐᒪᖔᖅ 

ᒐᕙᒪᒃᑯᓐᓄᑦ ᐋᓐᓂᐊᖅᑐᓕᖏᔨᑎᒍᑦ ᑕᒪᒃᑯᐊ 

ᑕᖅᑐᓂᑦ ᓴᓗᒻᒪᖅᑕᐅᖃᑦᑕᕆᐊᓖᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᓐᓄᑦ ᖃᓪᓗᓈᓄᑦ 

ᑕᐅᓇᓂᓗ ᐅᓂᑐᐃᓐᓇᓯᓪᓗᑎᑦ 

ᐅᑎᖅᑕᕋᐅᔭᖅᑎᑕᐅᒍᓐᓃᖅᑐᑎᑦ. 

 

ᒥᓂᔅᑕ ᑭᐅᔪᓐᓇᖅᐹ ᑕᒪᑐᒪᐅᑉ ᐊᑭᒋᕙᒃᑕᖓᓄᑦ 

ᓄᓇᕗᒥᐅᑦ ᐊᓯᐊᓂ ᓄᓇᖃᓕᖃᑦᑕᕐᓂᖏᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑭᐅᔪᓐᓇᖏᑕᕋ ᒫᓐᓇᐅᔪᒃᑯᑦ 

ᐊᒻᒪ ᓂᕆᐅᑉᐳᖓ ᑭᐅᔪᓐᓇᓛᕆᐊᒃᓴᖅ ᑖᒃᓱᒧᖓ 

ᒪᓕᒐᓕᐅᖅᑎᓄᓪᓗ. ᐱᓕᕆᕕᐅᓪᓗᑕ ᑕᑯᓇᒃᑲᑦᑕ 

ᐊᓯᐊᑎᒎᕈᑕᐅᔪᓐᓇᕋᔭᖅᑐᓂᑦ ᓄᓇᕗᒻᒥ 

ᐱᓕᕆᐊᕆᔭᐅᖔᖃᑦᑕᖁᓪᓗᒋᑦ 

ᐊᐅᓪᓚᖅᑎᓐᖏᖔᕐᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ ᑕᒪᑐᒥᖓ 

ᑭᐅᒐᕕᒃ, ᐃᒃᓯᕙᐅᑕᖅ. ᐊᐱᖅᑯᑎᒋᓚᕿᔭᕋ  

ᓂᕈᐊᖅᑎᖁᑎᖃᕋᒪ ᓇᓪᓕᑭᑕᖃᑎᖃᖅᐸᒻᒪᑦ 

ᐊᖓᔪᖅᑳᕆᔭᐅᔪᖅ ᐊᑕᐅᓯᖅ ᒪᓕᖃᑦᑕᕆᐊᖃᖅᑐᓂ 

ᕿᑐᕐᖓᕆᔭᒥᓂᒃ ᐊᑕᐅᓯᕐᒥᒃ ᐋᑐᐊᒥ ᐊᒻᒪᓗ 

ᐱᔭᕐᓂᖏᑦᑐᖅᓯᐅᖃᑦᑕᖅᑐᑎᑦ ᓈᒻᒪᓈᕋᓱᒋᐊᒃᓴᖅ 

ᐃᖅᑲᓇᐃᔭᕆᐊᖃᕐᓂᕐᒥᓂᑦ. 

 

ᖃᐅᔨᒪᔪᖓ ᑕᐃᒪᐃᑦᑐᑑᕙᓐᖏᒻᒪᑕ ᓄᓇᒥᐅᓂ 

ᓇᔪᒐᖃᕆᐊᖃᓯᕙᒃᑐᓂᑦ ᓄᓇᕗᑦ ᓯᓚᑖᓂ 

ᕿᒪᐃᓪᓗᑎᑦ ᐃᓚᒥᓂᑦ ᐃᖅᑲᓇᐃᔮᒥᓂᓪᓗ, 

ᑕᐃᒪᓐᓇᐃᓐᓂᖓᓄᑦ ᐊᔭᐅᖅᑐᕆᐊᒃᑲᓐᓂᖅᐸᕋ 

ᒥᓂᔅᑕ ᑕᑯᓇᑦᑎᐊᖁᓪᓗᒍ ᑕᒪᓐᓇ 

ᖃᔅᓯᕌᖅᐸᒻᒪᖔᖅ ᒐᕙᒪᒃᑯᓐᓄᑦ ᖃᓄᕐᓗ 

ᑮᓇᐅᔭᖅᑐᓐᖏᔾᔪᑕᐅᔪᓐᓇᖅᑐᖅᑕᖃᕋᔭᕐᒪᖔᖅ 

ᑕᒫᓂ ᑕᖅᑐᓄᑦ ᐱᐅᓴᐃᑎᑕᖃᓕᕐᓗᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ 

ᐃᓱᒪᖅᓴᖅᓯᐅᕈᑎᑦᓴᐅᓂᕋᑲᐃᓐᓇᖅᐸᓪᓚᐃᒻᒪᒍ 

ᐊᐱᖅᑯᑎᒃᓴᐅᓗᐊᖅᐸᓪᓚᐃᒐᓂ ᑕᒪᒃᑯᓂᖓ ᖃᓄᖅ 

ᓘᑦᑖᓕᐊᖅᐸᑦᑐᓂᑦ ᓄᓇᒦᓐᓂᖅᓴᐅᖁᓪᓗᒋᑦ 

ᕿᒥᕐᕈᓇᓱᐃᓐᓇᕋᑦᑎᒍᑦ ᑖᓐᓇ ᐃᓱᒪᒋᓂᐊᕆᕙᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᒪᑉᐱᒐᖅ 3-ᒥ, ᒥᑭᔫᑎᓄᑦ ᐊᑭᑐᔪᖅᑐᕈᑎᓄᑦ 

ᐊᕐᕌᒍᑕᒫᑦ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ 

(ᑐᓵᔨᒃᑰᕈᓐᓃᖅᑐᖅ) ᓄᓇᓯᐅᑏᓚᓯᒪᒻᒪᑦ. ᒥᓂᔅᑐ 

ᐊᐱᕆᓂᐊᕐᓗᑎᒃ ᑕᐃᒃᑯᐊ ᐃᓐᓇᐃᑦ ᐅᕝᕙᓘᓐᓃᑦ 

ᐃᓐᓇᑐᐃᓐᓇᐃᑦ ᐋᓐᓂᐊᕐᓂᖃᓗᐊᖅᑐᐃᑦ ᐃᓚᖓᓂ 

ᐊᒡᔭᖅᓯᔾᔪᔾᔭᐅᔾᔪᑎᖃᖃᑦᑕᖏᒻᒪᑕ 

ᐋᓐᓂᐊᕐᑯᖓᓐᓄᑦ. ᑕᒪᓐᓇᖃᐃ  

ᐃᓱᒪᒋᔭᐅᓯᒪᓐᖏᓚᖅ ᑮᓇᐅᔭᖃᓐᖏᒃᖢᑎᒡᓗ 

ᐃᓛᓐᓂᒃ ᑖᒃᓯᒃᑰᕈᑎᔅᓴᓂᑦ. ᑕᒪᓐᓇᖃᐃ 

ᐃᓱᒪᒋᔭᐅᓯᒪᓐᖏᓚᖅ? ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᑖᒻᓇ ᐊᐱᖅᑯᑕᐅᔪᖅ (ᑐᓵᔨᑎᒍᑦ) 

ᐱᔾᔪᑎᖃᕐᓂᖅᓴᐅᖅᑰᖅᑐᖅ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᖅᑑᑎᒃᓴᓄᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑕᖅ. 

ᑖᓐᓇ ᓄᓇᓕᓐᓂ ᐊᔾᔭᖅᑐᐃᓂᖅ 

ᐱᓕᕆᐊᕆᓐᖏᓇᑦᑎᒍᑦ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓐᓄᑦ 

ᐱᓕᕆᐊᖑᓗᐊᖅᐸᖏᒻᒪᑦ. 

 

ᐅᖃᖃᑎᖃᕆᐊᖃᕋᔭᖅᑐᒍᑦ ᕼᐋᒻᓚᓕᕆᔨᒃᑯᓐᓂᑦ 

ᒫᓐᓇ ᓄᓇᓕᓐᓂ ᑕᐃᒃᑯᐊ 

ᐸᓖᓯᓐᖑᐊᖑᓇᕋᖅᑕᐅᕙᑦᑐᐃᑦ ᑕᒪᒃᑯᓂᖓ 

ᕼᐋᒻᓚᒃᑯᖏᑎᒍᑦ ᐃᓛᓐᓂᒃ ᑐᓴᕐᓇᓲᖅ 

ᐊᑐᖅᑕᐅᓲᖑᒋᐊᖏᑦ. ᓇᑯᕐᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑕᒡᕙᓃᓐᓇᑉᑕ 

ᐊᐱᖅᑯᑎᓂᑦ (ᑐᓵᔨᑎᒍᑦ) ᒥᓂᔅᑕᐅᑉ 

ᒪᑐᐃᕈᑎᖏᓐᓄᑦ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᓱᓕ 

ᐅᖃᐅᓯᕐᖓᐅᑕᐅᒍᒪᔪᓂᑦ ᑐᒃᓯᕋᖅᐲᑦ? ᒪᒥᐊᓇᖅ. 

ᑕᒻᒪᕋᒪ. ᐋᒡᒐ. ᑮᓇᐅᔭᖅᑑᑎᒃᓴᓕᕆᓕᕈᑦᑕ 

ᐊᐱᖅᑯᑎᖃᕐᓂᐊᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓄᑦ. 

ᑲᔪᓯᓚᐅᕐᒥᑕ ᒪᑉᐱᖅᑐᒐᐃᑦ ᓇᓪᓕᑭᑕᕐᓗᒋᑦ 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓯᔭᖅᑕᐅᓯᒪᔪᓄᑦ 

ᐱᒋᐊᕈᑎᒋᓗᒍ H-3. ᑲᑎᒪᔩᑦ ᐊᖏᖅᐹᑦ… 

ᐊᐱᖅᑯᑕᐅᔪᒪᕚ ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓯᔭᖅᑕᐅᓯᒪᔪᓄᑦ H-3-ᒥ? ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒋᔪᒪᓪᓗᒍ ᕿᑭᖅᑕᓂ ᐋᓐᓂᐊᕕᒻᒨᖓᔪᖅ,  

ᑕᐃᓐᓇ ᓱᓕ ᐊᐅᓚᑦᑎᐊᕋᓗᐊᕐᒪᖔᖅ ᐊᒻᒪᓗ 

ᐊᖏᓂᖓ ᓈᒻᒪᓂᐊᕋᓗᐊᕐᒪᖔᖅ 

ᐊᑐᖅᑕᐅᒋᐊᖃᕐᓂᐊᕐᓂᖓᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑖᓐᓇᖃᐃ ᑐᖏᓕᓐᓄᑦ ᑭᐅᔭᐅᑎᑲᐃᓐᓇᕐᓗᒍ 

ᖃᓄᐃᒃᓴᖏᒃᑯᕕᑦ. ᓇᑯᕐᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᕿᑭᖅᑕᓂ ᐋᓐᓂᐊᕕᒻᒥ ᓴᓇᔭᐅᒋᐊᕈᑕᐅᔪᖅ 

ᑭᖑᕙᕐᓂᖃᖅᓯᒪᒻᒪᑕ ᑕᖅᑭᓂᑦ 18-ᓂᑦ, 

ᐃᓱᒫᓗᓐᓇᖅᑐᑕᖃᖅᑐᖅ ᐊᒻᒪᓗ ᐃᓚᖏᑦ 

ᐊᓯᑦᑎᓐᓄᑦ ᐱᓕᕆᐊᕆᔭᐅᑎᓯᒪᓪᓗᑎᒃᑯ ᓄᓇᓕᐅᑉ 

ᐃᓗᐊᓂ. 

 

ᓂᕆᐅᒃᑲᓗᐊᖅᑐᒍᑦ ᑕᐃᒃᑯᐊ ᓴᓇᔭᐅᒋᐊᖅᑕᐅᔪᑦ 

ᐱᔭᕇᖅᑕᐅᑉᐸᑕ ᑕᖅᑭᑦ 18-ᖑᓂᐊᖅᑐᓂ 

ᐅᑎᖅᑎᒃᑲᓐᓂᕈᓐᓇᕐᓂᐊᖅᑕᕗᑦ ᐱᔨᑦᑎᕋᐅᑏᑦ 

ᐋᓐᓂᐊᕕᒻᒧᑦ ᐊᑕᖏᐅᒪᓕᕐᓗᓂᓗ. 

 

ᐋᓐᓂᐅᕕᒃ ᑎᑎᖅᑐᖅᑕᐅᓂᖓᑎᒍᓪᓕ 

ᓈᒻᒪᓈᕆᐊᖅᓯᒪᓂᖃᓚᐅᖅᑐᖅ ᐱᔪᒪᔭᐅᓂᐊᖅᑐᑦ 

ᐊᒥᓲᓂᖏᓐᓄᑦ ᐃᓄᒋᐊᖑᓚᐅᖅᑐᓂᑦ 

ᑎᑎᖅᑐᖅᑕᐅᒋᐊᓐᖓᑎᓪᓗᒍᓗ ᑭᓯᐊᓂᓕ 

ᐃᓄᒋᐊᖅᓯᓯᒪᒻᒪᑕ ᑕᐃᒪᓐᖓᓂᒃ, ᒫᓐᓇᐅᖅ ᑕᐃᓐᓇ 

ᑎᑎᖅᑐᒐᐅᓚᐅᖅᑐᖅ ᒫᓐᓇᒨᓕᖓᓚᐅᕐᒪᑕ ᐊᒻᒪ 

ᓯᕗᓂᒃᓴᒧᑦ ᑕᑯᓐᓇᕐᓂᐊᕈᑦᑕ 

ᐃᓚᓯᒃᑲᓐᓂᕆᐊᖃᓛᕈᓇᐅᕗᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑮᓇᐃᓐᓇᖅ. ᒪᓕᓪᓗᒍ ᒪᓕᒐᖅ 6(1), ᓯᕿᓐᖑᔭᖅ 

ᐃᓕᓴᕆᓕᕋᒃᑯ ᐊᒻᒪ ᓄᖅᑲᕈᒪᓂᐊᓕᖅᑐᖓ. 

ᐃᖅᓱᖅᑎ, ᐃᑲᔪᑲᐃᓐᓇᓚᐅᒃᑭᑦ ᒥᓂᔅᑕᐅᑉ 

ᐃᑲᔪᖅᑎᖏᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. 

ᑲᑎᒪᔨᑐᐃᓐᓇᕐᓂᕐᒧᑦ ᐅᓂᒃᑳᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑦ ᒪᓕᒐᒃᓴᖅ 2, 

ᐃᓚᖃᖅᖢᓂ ᐊᑭᑐᔫᑎᓂᒃ ᒥᒃᓴᐅᑕᐅᔪᓂᑦ, ᐊᒻᒪᓗ 

ᐅᖃᕈᒪᓪᓗᑕ ᐱᔭᕇᖅᐹᓪᓕᕐᓂᖏᓐᓂᒃ. ᐊᒻᒪᓗ 

ᐅᖃᖅᑎ, ᐱᒋᐊᖅᑎᑦᑎᕗᖓ ᑖᓐᓇ 

ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕙ? ᒥᔅᑕ 

ᓴᕕᑲᑖᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ 

ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 17, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᓇᒡᒐᔾᔭᐅᓐᖑᕋᓱᐊᕐᓂᖓᓂ, ᒫᑦᓯ 17, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 12:03ᒥ



 

 

 


